ದಾವಣಗೆರೆ ಜಿಲ್ಲೆಯ ಪ್ರವಾಸಿ ತಾಣಗಳು
ತುಗ್ಗಲಹಳ್ಳಿ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೬೨ ಕಿ.ಮೀ.
ತಾಲ್ಲೂಕಿನಿಂದ : ೦೭ ಕಿ.ಮೀ.

ಗವಿಸಿದ್ದೇಶ್ವರ ತಾಣ-ನೂರಾಒಂದು ಲಿಂಗ

ತುಗ್ಗಲ ಹಳ್ಳಿಯಿಂದ ೦೧ ಕಿ.ಮೀ. ಊರ ಹೊರ ಭಾಗದ ಪಶ್ಚಿಮದಲ್ಲಿ ಕರಡಿ ಕಲ್ಲು, ಗವಿಸಿದ್ದೇಶ್ವರ ತಾಣವಿದೆ. ಇಲ್ಲಿ ೧೦೧ ಶಿವಲಿಂಗಗಳಿವೆ. ಮೇಗಳಮನಿ ಸಿದ್ದಪ್ಪನವರು ಇದನ್ನು ನವೀಕರಿಸಿದ್ದಾರೆ.

ಬಳ್ಳೇಶ್ವರ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೬೩ ಕಿ.ಮೀ.
ತಾಲ್ಲೂಕಿನಿಂದ : ೦೮ ಕಿ.ಮೀ.

ಶಂಭುಲಿಂಗನ ದೇವಾಲಯ
ಇಲ್ಲಿರುವ ಬಳ್ಳೇಶ್ವರ ದೇವಾಲಯವನ್ನು ವೀರಶಿಲ್ಪಿ ಜಕಣಾಚಾರಿ ಕಟ್ಟಿಸಿದನೆಂದು ಹೇಳಲಾಗುತ್ತದೆ. ಇಲ್ಲಿರುವ ಶಂಭುಲಿಂಗನ ದೇವಾಲಯವನ್ನು ಹೊಯ್ಸಳ ಕಾರಬಲ್ಲಾಳ ಸ್ಥಾಪಿಸಿದನೆಂದು ತಿಳಿದು ಬಂದಿದೆ. ಈ ದೇವಾಲಯ ಬೇಲೂರು , ಹಳೇಬೀಡನ್ನು ನೆನಪಿಸುತ್ತದೆ. ವಿಶೇಷವಾಗಿ ಸಂಕ್ರಾಂತಿ, ಶಿವರಾತ್ರಿ ದಿನದಂದು ಭಕ್ತರ ಸಮೂಹ ಆಗಮಿಸುತ್ತದೆ.
ಪಾರ್ಶ್ವನಾಥ, ದಿಗಂಬರ, ಜಿನ ಮಂದಿರ ಎಂಬ ನಾಮಫಲಕವೂ ಕಾಣುತ್ತದೆ. ಇಲ್ಲಿಯ ಶಾಸನ ಗ್ರಾಮದ ಪ್ರಾಚೀನತೆಯನ್ನು ಸಾರುತ್ತದೆ, ಇದೊಂದು ಪವಿತ್ರ ಧಾರ್ಮಿಕ ಸ್ಥಳವಾಗಿದೆ.
 
ಹೊನ್ನಾಳಿ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೫೫ ಕಿ.ಮೀ.
ತಾಲ್ಲೂಕಿನಿಂದ : ೦೦ ಕಿ.ಮೀ.


ಬೃಹಶ್ಚಿಲಾಮಠ, ಹೊನ್ನಾಳಿ
ಹೊನ್ನು ಬೆಳೆದ ಹೊನ್ನಾವಳ್ಳಿ ಅಥವಾ ಹೊನ್ನಾಳಿ ತಾಲ್ಲೂಕು ಕೇಂದ್ರ. ಮಲೆನಾಡು ಬಯಲುಸೀಮೆಯ ನಡುವಣ ಬೆಸುಗೆಯಾಗಿದೆ. ಕ್ರಿ.ಶ.೯೪೦ರ ಬೃಹಶ್ಚಿಲಾಮಠ ಇಲ್ಲಿದೆ. ಅನೇಕ ಪವಾಡಗಳನ್ನು ಮರೆದ ಶಂಕರ ಶಿವಾಚಾರ್ಯರ ನಂತರ ಶ್ರೀ. ಚನ್ನಮಲ್ಲಿಕಾರ್ಜುನರವರು ಶ್ರೀ ಮಠವನ್ನು ಕರಿಕಲ್ಲಿನಿಂದ ಕಟ್ಟಿಸಿದ್ದರಿಂದ ಬೃಹಶ್ಚಿಲಾಮಠವೆಂದು ಕರೆಯಲಾಗಿದೆ. ಶೈಕ್ಷಣಿಕವಾಗಿ ಶಾಲಾ ಕಾಲೇಜು ತೆರೆದು ಜ್ಞಾನ ದಾಸೋಹ, ಅನ್ನ ದಾಸೋಹವನ್ನು ಇದು ಒದಗಿಸುತ್ತಿದೆ. ಚೆನ್ನಪ್ಪ ಸ್ವಾಮಿ ರಥೋತ್ಸವ ಪ್ರತೀ ವರ್ಷ ಶ್ರಾವಣ ಮಾಸದಲ್ಲಿ ನಡೆಯುತ್ತದೆ. ಇಲ್ಲಿಯ ರಾಘವೇಂದ್ರ ಮಠವು ದ್ವಿತೀಯ ಮಂತ್ರಾಲಯವೆನಿಸಿದೆ. ೭೦೦ ಕಡೆಗಳಲ್ಲಿ ಇವೆ ಎನ್ನಲಾಗುವ ಬೃಂದಾವನಗಳಲ್ಲಿ ಇದು ಪ್ರಸಿದ್ಧಿ ಪಡೆದಿದೆ. ಐತಿಹಾಸಿಕ ಕೋಟೆ ಹಾಗೂ ನವಾಬರ ಮನೆತನಗಳು ಹೊನ್ನಾಳಿಯಲ್ಲಿ ಇವೆ. ರಾಷ್ಟ್ರಕವಿ ಜಿ.ಎಚ್.ಶಿವರುದ್ರಪ್ಪನವರು ಓದಿದ ಊರು ಇದು. ಇಲ್ಲಿ ಬಿದರಹಳ್ಳಿ ನರಸಿಂಹಮೂರ್ತಿ, ಡಾ||ಹೆಚ್.ತಿಪ್ಪೇರುದ್ರಸ್ವಾಮಿ, ಡಿ.ಶಿವರುದ್ರಪ್ಪ ಮುಂತಾದ ಪ್ರಸಿದ್ಧಿ ಪಡೆದ ವ್ಯಕ್ತಿಗಳಿದ್ದಾರೆ.
 
ರಾಂಪುರ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೭೭ ಕಿ.ಮೀ.
ತಾಲ್ಲೂಕಿನಿಂದ : ೨೨ ಕಿ.ಮೀ.

ಇದು ಶ್ರೀ.ಹಾಲ್ವಾಮಿಗಳ ಪವಿತ್ರ ಕ್ಷೇತ್ರ. ಇವರು ಸ್ಥಾಪಿಸಿದ ಶ್ರೀ.ಸಂಗಮೇಶ್ವರಲಿಂಗವಿದ್ದು, ನದಿಯಲ್ಲಿ ಎμಇಔಂ ಪ್ರವಾಹ ಉಕ್ಕಿ ಬಂದರೂ ಇದು ಮರಳಿನಿಂದ ಮುಚ್ಚುವುದಿಲ್ಲ. ಇಲ್ಲಿ ಪ್ರತಿ ವರ್ಷ ಜಾತ್ರೆ, ಮುಳ್ಳು ಗದ್ದುಗೆ ಪವಾಡ ನಡೆಯುತ್ತಿದ್ದು ಧಾರ್ಮಿಕ ಕ್ಷೇತ್ರ ಎನಿಸಿದೆ.
 
ಕುಂದೂರು
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೭೧ ಕಿ.ಮೀ.
ತಾಲ್ಲೂಕಿನಿಂದ : ೧೭ ಕಿ.ಮೀ.

ಕುಂದೂರಿನ ಆಂಜನೇಯ ದೇವಾಲಯದ ಬಳಿ ಗತಕಾಲದ ಮಹಾಸತಿ ವೀರಗಲ್ಲು ಶಾಸನಗಳನ್ನು ಕಾಣಬಹುದು. ಪ್ರತೀ ವರ್ಷ ಆಂಜನೇಯ ರಥೋತ್ಸವ ನಡೆಯುತ್ತದೆ. ಸ್ವಾತಂತ್ರ್ಯ್ರ ಹೋರಾಟಗಾರರು ನೆಲೆಸಿದ್ದ ಊರು. ಕುಂದೂರು ಮತ್ತು ಹನುಮನಹಳ್ಳಿ ಮಧ್ಯ ಇರುವ ಗುಡ್ಡದಲ್ಲಿ ಪವನಯಂತ್ರ ನೋಡಬಹುದು.
 
ಕೂಲಂಬಿ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೭೩ ಕಿ.ಮೀ.
ತಾಲ್ಲೂಕಿನಿಂದ : ೨೦ ಕಿ.ಮೀ.
ಈ ಗ್ರಾಮ ಶ್ರೀಮುರುಗೇಶ್ವರರು ತಂಗಿದ ಸ್ಥಳ. ಇಲ್ಲಿ ಅಂದಿನ ಕೂಲಂಬಿ ಜನ ಬಂದ  ನೆಲೆಸಿದೆ. ಇಲ್ಲಿ ಶ್ರಿ  ಮುರುಗೇಶ್ವರರ ಜೀವಂತ ಸಮಾಧಿ ಇದ್ದು ಗದ್ದುಗೇಶ್ವರ ಎಂಬ ಹೆಸರಿನಿಂದ ಪ್ರಸಿದ್ಧಿಯಾಗಿದೆ. ಪ್ರತೀ ಂμಂಜ ರಥೋತ್ಸವ ನಡೆಯುತ್ತದೆ.
 
ಪುಣ್ಯಸ್ಥಳ
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೩೯ ಕಿ.ಮೀ.
ತಾಲ್ಲೂಕಿನಿಂದ : ೨೯ ಕಿ.ಮೀ.

ಪಂಚಧರ್ಮಗಳ ಪುಣ್ಯಸ್ಥಳ
ಬಸವಾಪಟ್ಟಣದ ಸಮೀಪದಲ್ಲಿ ಇರುವ ಮತ್ತೊಂದು ಪ್ರಮುಖ ಧಾರ್ಮಿಕ ಕ್ಷೇತ್ರ. ಪುಣ್ಯಸ್ಥಳ. ಇದರ ಹಳೆಯ ಹೆಸರು ’ಶೃಂಗಾರ ಬಾಗು’.
ಇಲ್ಲಿನ ರಾಘವೇಂದ್ರ ಮಠದಿಂದಾಗಿ ಇದಕ್ಕೆ ನಾಲ್ಕನೇ ಮಂತ್ರಾಲಯ ಎಂಬ ಹೆಸರಿದೆ.
೧೯೭೭ ರಲ್ಲಿ ಧರ್ಮಸ್ಥಳದ ಧರ್ಮಾಧಿಕಾರಿ ಶ್ರೀವೀರೇಂದ್ರ ಹೆಗಡೆಯವರ ನೇತೃತ್ವದಲ್ಲಿ ಮಹಾಯಾಗವೊಂದು ಇಲ್ಲಿ ನಡೆಯಿತು. ಆ ನೆನಪಿಗೆ ಅವರೇ ಈ ರಾಘವೇಂದ್ರ ಕ್ಷೇತ್ರಕ್ಕೆ ’ಪುಣ್ಯಸ್ಥಳ’ ಎಂದು ನಾಮಕರಣ ಮಾಡಿದರು. ಪಂಚಧರ್ಮಗಳ ಪವಿತ್ರ ಗ್ರಂಥಗಳನ್ನು ಇಲ್ಲಿ ಪ್ರತಿಷ್ಠಾಪಿಸಲಾಗಿದೆ.
 
ಶಾಂತಿಸಾಗರ (ಸೂಳೆಕೆರೆ)
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೩೦ ಕಿ.ಮೀ.
ತಾಲ್ಲೂಕಿನಿಂದ : ೨೦ ಕಿ.ಮೀ.

ಶಾಂತಿಸಾಗರ ಕೆರೆ
ಇದೊಂದು ಭಾರತದ ಸುಂದರ ಜಲಾಶಯವಾಗಿದೆ. ಏಷ್ಯಾ ಖಂಡದ ೨ನೇ ಅತೀ ದೊಡ್ಡ ಕೆರೆ ಎನಿಸಿದೆ. ಇದು ೬೪ ಕಿ.ಮೀ. ವಿಸ್ತಾರ ೪೦ ಮೈಲಿ ಸುತ್ತಳತೆ ಹೊಂದಿದೆ. ಸೂಳೆ ಶಾಂತವ್ವೆ ಕಟ್ಟಿಸಿದ್ದ ಈ ಕೆರೆಯಲ್ಲಿ ಮೊದಲು ಸ್ವರ್ಗಾವತಿ ಪಟ್ಟಣ ಎಂಬ ಊರಿತ್ತು. ಈ ಕೆರೆ ನಿರ್ಮಾಣವಾದ ನಂತರ ಅದು ಮುಳುಗಡೆಯಾಯಿತೆಂಬ ದಂತಕಥೆಯಿದೆ. ಸಮೀಪದಲ್ಲಿ ಪೂರ್ವಕ್ಕೆ ಹೊಯ್ಸಳ ಕೆಳದಿ ವಾಸ್ತುಶಿಲ್ಪದ ಶ್ರೀ.ಸಿದ್ದೇಶ್ವರ ದೇವಾಲಯವಿದೆ. ಕ್ರಿ.ಶ. ೧೫೪೬ರ ಶಾಸನವೊಂದು ಇಲ್ಲಿದೆ. ’ಶಾಂತಿಸಾಗರ’ ಎಂದು ಕರೆಯಲ್ಪಡುವ ಈ ಕೆರೆ ಸೂಳೆಕೆರೆ ಎಂದೇ ಖ್ಯಾತಿ.
ಸೂಳೆಕೆರೆ ಸೂಳೆ ಶಾಂತವ್ವೆಯು ತನ್ನ ದುಡಿಮೆಯಲ್ಲಿ ಕಟ್ಟಿಸಿದ ಸಾಮಾಜಿಕ ಜವಾಬ್ದಾರಿ ಪ್ರತೀಕ. ಈ ಕೆರೆ ಮೀನುಗಾರಿಕೆಗೆ ಸಹಕಾರಿ. ಸುತ್ತಮುತ್ತಲಿನ ಅನೇಕ ಪಟ್ಟಣಗಳಿಗೆ ಕುಡಿಯುವ ನೀರು ಪೂರೈಕೆಯಾಗುತ್ತದೆ.
 
ಚನ್ನಗಿರಿ
 
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೪೦ ಕಿ.ಮೀ.
ತಾಲ್ಲೂಕಿನಿಂದ : ೦೦ ಕಿ.ಮೀ.

ದಾವಣಗೆರೆ ಜಿಲ್ಲೆಯ ಪ್ರಮುಖ ತಾಲ್ಲೂಕು ಕೇಂದ್ರ ’ಹುಲಿಕೆರೆ’ ಎಂಬ ಹಳೆ ಹೆಸರಿದ್ದು, ಕೆಳದಿ ಚೆನ್ನಮ್ಮಳು ಬೆಟ್ಟದ ಮೇಲೊಂದು ಕೋಟೆ ಕಟ್ಟಿಸಿ ಚನ್ನಗಿರಿ ಎಂದು ಕರೆದು ತನ್ನ ಸಹೋದರಿಗೆ ಜಹಗೀರಾಗಿ ನೀಡಿದಳು.
ಊರಿಗೆ ಕಿರೀಟದಂತಿರುವ ಇಲ್ಲಿನ ಕೋಟೆ ಎತ್ತರವಾಗಿದೆ. ಇಲ್ಲಿನ ೬೧ ಮೀ. ಎತ್ತರ, ೧೨೬.೫೦ ಮೀ ಸುತ್ತಳತೆ ಹೊಂದಿದೆ. ಇಲ್ಲಿಯೇ ರಂಗನಾಥ ಸ್ವಾಮಿ ದೇವಾಲಯವು ಇದೆ. ೦೫ ತಲೆ, ೦೮ ಕೈಗಳ ಆಂಜನೇಯ ಸ್ವಾಮಿ ಇಲ್ಲಿ ನೆಲೆಸಿದ್ದು ಭೂತಪ್ಪನ ಚಿಕ್ಕಗುಡಿ ಇದೆ. ಪಟ್ಟಣದ ದಕ್ಷಿಣ ಭಾಗದಲ್ಲಿ ಕಲ್ಲಿನಿಂದ ನಿರ್ಮಿಸಿದ ಕಲ್ಲುಮಠ ದೇವಾಲಯವಿದೆ.
ಐತಿಹಾಸಿಕ ದೋಂಢಿಯಾ ವಾಘ್ ದಂಗೆಯು ಇಲ್ಲಿ ನಡೆದಿದ್ದು ಸ್ಮರಣೀಯವಾಗಿದೆ.
 
ಮಾವಿನಹೊಳೆ
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೫೦ ಕಿ.ಮೀ.
ತಾಲ್ಲೂಕಿನಿಂದ : ೦೫ ಕಿ.ಮೀ.
ಶ್ರೀ. ಮಹಾರುದ್ರಸ್ವಾಮಿ ಸುಕ್ಷೇತ್ರವಾದ ಮಾವಿನಹೊಳೆಗೆ ಮಾನಳ್ಳಿ ಎಂದು ಕರೆಯುತ್ತಾರೆ. ಪ್ರತೀ ಶಿವರಾತ್ರಿಗೆ ವಿಜೃಂಭಣೆ ಜಾತ್ರೆ ನಡೆಯುತ್ತದೆ. ಇಲ್ಲಿನ ಗದ್ದುಗೆಗೆ ಬಂದು ಹೂವೂ, ಪ್ರಸಾದ ಕೇಳಿ ಅಪ್ಪಣೆ ಕೊಟ್ಟರೆ ಕೆಲಸವಾಗುತ್ತದೆ. ಎಂಬ ನಂಬಿಕೆಯಿದೆ. ಇಲ್ಲಿ ವಿಶಾಲವಾದ ಕೆರೆ ಇದೆ.
 
ಹೊದಿಗೆರೆ
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೪೦ ಕಿ.ಮೀ.
ತಾಲ್ಲೂಕಿನಿಂದ : ೧೨ ಕಿ.ಮೀ.

[image: https://kanaja.karnataka.gov.in/wp-content/uploads/2011/10/29_dvn-300x247.jpg]
ಷಹಾಜಿ ಬೋನ್ಸ್ಲೆ ಸಮಾಧಿ
ಪಾಳೆಗಾರರ ವಂಶಸ್ಥ ಕೆಂಗಪ್ಪ ನಾಯಕ ಕ್ರಿ.ಶ.೧೫೬೫ ರಲ್ಲಿ ಇಲ್ಲಿ ಒಂದು ಕೋಟೆ ಕಟ್ಟಿಸಿದ್ದಾನೆ. ಚನ್ನಗಿರಿ ಪೂರ್ವದಲ್ಲಿ ೧೨ ಕಿ.ಮೀ. ದೂರದ ಈ ಊರಲ್ಲಿ ಛತ್ರಪತಿ ಶಿವಾಜಿಯ ತಂದೆ ಷಹಾಜಿ ಬೋಂಸ್ಲೇ ಭೇಟೆಯಾಡುವಾಗ ಕುದುರೆಯ ಮೇಲಿಂದ ಬಿದ್ದು ೨೩-೦೧-೧೬೬೪ ರಲ್ಲಿ ಮರಣ ಹೊಂದಿದನು. ಇದನ್ನು ’ಶ್ರೀ ಷಹಾಜಿ ರಾಜನ ಸಮಾಧಿ’ ಎಂದು ಕನ್ನಡದಲ್ಲಿ ಬರೆದ ಶಾಸನವಿದೆ. ಇಲ್ಲಿ ಷಹಾಜಿ ಕಟ್ಟಿಸಿದ ಅಂಬಾ ಭವಾನಿ ದೇವಾಲಯ ಅತ್ಯಂತ ಸುಂದರವಾಗಿದೆ.
ಕನ್ನಡ ಹಿರಿಯ ಕವಿ ಶ್ರೀ.ಎಚ್.ಎಸ್.ವೆಂಕಟೇಶ್ ಮೂರ್ತಿಯವರು ಹಾಗೂ ಶ್ರೀಈಶ್ವರ ಚಂದ್ರರ ಹುಟ್ಟೂರು ಹೊದಿಗೆರೆ.
 
ಅಮ್ಮನಗುಡ್ಡ
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೫೦ ಕಿ.ಮೀ.
ತಾಲ್ಲೂಕಿನಿಂದ : ೧೮ ಕಿ.ಮೀ.

ಕುಕ್ಕುವಾಡೇಶ್ವರಿ ಕ್ಷೇತ್ರವೆಂದು ಹೆಸರಾದ ಈ ಭಾಗ ಸಂಪೂರ್ಣ ಅರಣ್ಯಮಯವಾಗಿದ್ದು, ಭಕ್ತಾದಿಗಳ ಇಷ್ಟಾರ್ಥ ನೆರವೇರಿಸುವ ತಾಯಿ ಕುಕ್ಕುವಾಡಮ್ಮನ ನೆಲೆವೀಡಾದ ಈ ಜಾಗ ಭದ್ರಾ ಅರಣ್ಯದ ಮಧ್ಯ ಭಾಗದಲ್ಲಿದೆ. ಪ್ರತೀ ಶುಕ್ರವಾರ, ಮಂಗಳವಾರ ವಿಶೇಷ ಪೂಜಾ ಕಾರ್ಯ ನಡೆಯುತ್ತದೆ. ಕಾಡಿನ ಸುಂದರ ದೃಶ್ಯಾವಳಿ ಅಪರೂಪದ ಪ್ರಾಣಿ ಪಕ್ಷಿಗಳ ತಾಣ ಇದಾಗಿದೆ. ಪ್ರೇಕ್ಷಣೀಯ ಸ್ಥಳವೂ ಆದ ಈ ಜಾಗ ನೋಡುಗರಿಗೆ ಹಬ್ಬ.
 
ದೇವರಹಳ್ಳಿ
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೪೦ ಕಿ.ಮೀ.
ತಾಲ್ಲೂಕಿನಿಂದ : ೧೩ ಕಿ.ಮೀ.
ದೇವರು ನೆಲೆಸಿದ ಸ್ಥಳವೇ ದೇವರಹಳ್ಳಿ. ಪೌರಾಣಿಕ ನಂಬಿಕೆ ಯಂತೆ ಉಲ್ಕಾ ಮುಖನೆಂಬ ರಾಕ್ಷಸನು ಇಲ್ಲಿ ವಾಸವಾಗಿದ್ದು, ಭಕ್ತರಿಗೆ ಕಾಟ ಹೆಚ್ಚಾಗಿದ್ದರಿಂದ ದೇವರು ’ಹರಿಹರ’ ರೂಪದಲ್ಲಿ ಅವತರಿಸಿ ಈ ರಾಕ್ಷಸನ್ನು ಕೊಂದನಂತೆ. ಇಲ್ಲಿಯ ಬೆಟ್ಟಕ್ಕೆ ’ಉಡಮರಡಿ’ ಬೆಟ್ಟ ಎಂಬ ಹೆಸರು ಉಂಟು. ಸುಮಾರು ೧೫೦ ಅಡಿ ಎತ್ತರವಿರುವ ಬೆಟ್ಟದ ಮೇಲೆ ಶ್ರೀ ರಂಗನಾಥ ಸ್ವಾಮಿ ನೆಲೆಸಿದ್ದಾನೆ. ಈ ಮೂರ್ತಿಗೆ ಬಲ ಭಾಗದಲ್ಲಿ ಶಂಖ ಚಕ್ರಗಳಿರುವುದರಿಂದ ಶ್ರೀಹರಿ ಎಂದು ಎಡಭಾಗದಲ್ಲಿ ಜಟೆ ಗಂಗೆ ಬಾಣ ಇರುವುದರಿಂದ ಹರನೆಂದು ಹೇಳುತ್ತಾರೆ.
ಶ್ರೀ ರಂಗನಾಥಸ್ವಾಮಿ ಪವಾಡ ಪುರುಷನೆಂದು ಪ್ರತೀತಿ ಇದೆ. ವಿಜಯನಗರದ ಅರಸ ಹರಿಹರ ಮಹಾದೇವ ಬೇಟೆಗಾಗಿ ಬಂದಾಗ ಒಂದು ದೊಡ್ಡ ಉಡ ಕಾಣಿಸಿತಂತೆ. ಅದು ಒಂದೊಂದು ಕಡೆ ಒಂದೊಂದು ರೂಪ ತಾಳಿ ಈಗಿನ ದೇವರಹಳ್ಳಿ ಗುಡ್ಡದ ಮೇಲೆ ಹೋಗಿ ಹುತ್ತದಲ್ಲಿ ಸೇರಿತಂತೆ. ಸೈನಿಕರು ಹುತ್ತ ಅಗೆದಾಗ ಲಿಂಗ ರೂಪಿಯಾಗಿ ಕಾಣಿಸಿತಂತೆ ಅಂದಿನಿಂದ ಈ ದೇವರಿಗೆ ಉಡುಗಿರಿ ರಂಗನಾಥನೆಂದು ಈ ಕ್ಷೇತ್ರವು ಉಡುಗಿರಿ ಕ್ಷೇತ್ರವೆಂದು ಪ್ರಸಿದ್ಧಿ ಪಡೆದಿದೆ. ಇಲ್ಲಿ ಸುತ್ತಮುತ್ತ ಉಡಗಳನ್ನು ಹಿಂಸಿಸದೇ ಪೂಜ್ಯ ಭಾವನೆಯಿಂದ ಕಾಣುತ್ತಾರೆ.

ಸಂತೆಬೆನ್ನೂರು
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೩೬ ಕಿ.ಮೀ.
ತಾಲ್ಲೂಕಿನಿಂದ : ೨೦ ಕಿ.ಮೀ.


ಸಂತೇಬೆನ್ನೂರು ಪುಷ್ಕರಣಿ
ತಾಲ್ಲೂಕಿನ ಅತೀ ದೊಡ್ಡ ಹೋಬಳಿ ಕೇಂದ್ರ ರಂಗಾಪುರ ಎಂಬ ಹಳೆಯ ಹೆಸರು ಇತ್ತು. ತಾಲ್ಲೂಕಿಗೆ ದೊಡ್ಡ ಸಂತೆ ನಡೆಯುತ್ತಿರುವುದರಿಂದ ಸಂತೇಬೆನ್ನೂರಾಗಿದೆ. ವಿಜಯ ನಗರದ ಅರಸರ ಅಧೀನ ಪಾಳೆಯಗಾರರು ಕಟ್ಟಿದ ಸುಂದರ ಪುಷ್ಕರಣಿ ಇಲ್ಲಿದೆ. ೨೩೫ ಅಡಿ ಉದ್ದ, ೨೪೫ ಅಡಿ ಅಗಲ, ೩೦ ಅಡಿ ಆಳ ಹೊಂದಿದ್ದು, ಸ್ಥಳೀಯರು ಇದನ್ನು ಹೊಂಡ ಎನ್ನುವರು.
ಪಾಳೆಗಾರರ ಕೆಂಗ ಹನುಮಪ್ಪ ನಾಯಕ ಅರಮನೆಯನ್ನು, ಶ್ರೀರಾಮಚಂದ್ರ ದೇವಾಲಯವನ್ನು ರೂಪಿಸಿ ಅದರ ಎದುರು ಈ ಐತಿಹಾಸಿಕ ಪುಷ್ಕರಣಿ ಕಟ್ಟಿಸಿದ ದಿಕ್ಕಿಗೆ ಒಂದರಂತೆ ಎಂಟು ಮಂಟಪ, ನೀರಿನ ಮದ್ಯೆ ನಿರ್ಮಿಸಿದ ವಸಂತಮಂಟಪ ಸೊಗಸಾಗಿದೆ. ಇದರ ಎದುರು ಬಿಜಾಪುರ ಆದಿಲ್ ಷಹಾನ ಸೇನಾಧಿಕಾರಿ ರಣದುಲ್ಲಾಖಾನ್ ಕಟ್ಟಿಸಿದ ಮುಸಾಫಿರ್ ಖಾನೆ ಮನಮೋಹಕವಾಗಿದೆ.
 
ಮೆದಿಕೆರೆ
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೩೦ ಕಿ.ಮೀ.
ತಾಲ್ಲೂಕಿನಿಂದ : ೨೫ ಕಿ.ಮೀ.
ಚನ್ನಗಿರಿ ತಾಲ್ಲೂಕಿನ ಬಾಡ ಸಂತೆಬೆನ್ನೂರು ಮಾರ್ಗದಲ್ಲಿನ ಈ ಊರಲ್ಲಿ ಚಾಲುಕ್ಯರ ಕಾಲದ ದೇವಾಲಯವಿದೆ. ಸೂರ್ಯ ನಾರಾಯಣ, ಕೇಶವ, ಸಪ್ತ ಮಾತೃಕೆಯರ ಕಲಾತ್ಮಕ ವಿಗ್ರಹಗಳಿವೆ. ಮಾಸ್ತಿ ಕಲ್ಲು, ವೀರಗಲ್ಲುಗಳನ್ನು ಈ ದೇವಾಲಯಕ್ಕೆ ಹೊಂದಿಸಿ ಇಡಲಾಗಿದೆ. ಬನಶಂಕರಿ ಹಾಗೂ ಮಧುಕೇಶ್ವರ ದೇವಾಲಯಗಳಿವೆ. ಈ ಊರಿಗೆ ಮೆದಕೆರೆ, ಮುದುಕಕೆರೆ ಎಂಬ ಹೆಸರಿದ್ದವು. ಇಲ್ಲಿರುವ ಕೆರೆಯನ್ನು ಸಂತೆಬೆನ್ನೂರಿನ ಕೆಂಗ ಹನುಮಪ್ಪ ನಾಯಕ ಕಟ್ಟಿಸಿದ್ದಾನೆ.
 
ಮೊರಡಿ
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೨೫ ಕಿ.ಮೀ.
ತಾಲ್ಲೂಕಿನಿಂದ : ೨೮ ಕಿ.ಮೀ.

ದಾವಣಗೆರೆ, ಚನ್ನಗಿರಿ ತಾಲ್ಲೂಕಿನ ಗಡಿಗ್ರಾಮ ಇದನ್ನು ’ಮರಡಿ’ ಎಂತಲೂ ಕರೆಯುತ್ತಾರೆ. ಇಲ್ಲಿ ಆಕರ್ಷಕವಾದ ಮಲ್ಲೇಶ್ವರ ದೇವಾಲಯವಿದೆ. ಪಾಳೆಯ ಗಾರರ ಕಾಲದಲ್ಲಿ ಈ ಗ್ರಾಮ ಅಗ್ರಹಾರವಾಗಿತ್ತೆಂದು ಕ್ರಿ.ಶ.೧೭೧೫ ರಲ್ಲಿ ಶಾಸನವೊಂದು ತಿಳಿಸುತ್ತದೆ.
ಪುಸ್ತಕದಲ್ಲಿ ಏನು ಬರೆದಿದೆಯೋ ಅದನ್ನು ನೋಡಲು ನನಗೆ ಸಮಯವಿಲ್ಲ. ನಾನು ಸ್ವಂತ ಅನುಭವದಿಂದಲೇ ಎಲ್ಲವನ್ನೂ ತಿಳಿಬೇಕಾಗಿದೆ – ಇಬ್ಸನ್
 
 
ಬಸವಾಪಟ್ಟಣ
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೪೦ ಕಿ.ಮೀ.
ತಾಲ್ಲೂಕಿನಿಂದ : ೩೦ ಕಿ.ಮೀ.

ಇದು ಪ್ರಸಿದ್ಧ ಧಾರ್ಮಿಕ ಕ್ಷೇತ್ರ. ಇಲ್ಲಿನ ಮಠ ಮಾನ್ಯಗಳು ಜನ ಸೇವೆಯಿಂದ ಖ್ಯಾತಿ ಹೊಂದಿದೆ. ಇಲ್ಲಿನ ವಿಇಂμಂ ಶ್ರೀ.ಹಾಲಸ್ವಾಮಿಗಳ ಪ್ರಾಚೀನ ದೇವಾಲಯ. ಪ್ರತಿ ವರ್ಷ ಜಾತ್ರೆಯ ಆಕರ್ಷಕ ಎಂದರೆ ಮುಳ್ಳುಗದ್ದುಗೆ ಪವಾಡ.
ಶ್ರೀ.ಹಾಲಶಂಕರ ಸ್ವಾಮಿಗಳ ಗುಹೆ, ಗವಿಮಠ, ಮಹಂತಿನ ಮಠ, ಪಂಚವಟಿಗೆ ಮಠಗಳಿದ್ದು, ಇದರ ಬಳಿ ಹಳೆಯ ಕಾಳಿಕಾದೇವಿಯ ಗುಡಿಯೂ ಇದೆ. ಸಮೀಪದಲ್ಲಿಯೇ ಬಾಬಾ ಬುಡೇನ್ ಸಂತರ ಸಮಾಧಿ ಸ್ಥಳವಿದ್ದು ಪ್ರತಿ ವರ್ಷ ಉರುಸು ನಡೆಯುತ್ತಿದೆ. ಗವಿಮಠ, ಬಸವಾಪಟ್ಟಣ ಭಕ್ತರ ಪವಿತ್ರ ತಾಣ. ಬಾವಾಜಿ ಮಠ, ರಾಮದಾಸ್ ಸಮಾಧಿಯೂ ಇಲ್ಲಿದೆ.
 
ಮುಸ್ಟೂರು
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೬೫ ಕಿ.ಮೀ.
ತಾಲ್ಲೂಕಿನಿಂದ : ೧೫ ಕಿ.ಮೀ.

ಇಲ್ಲಿ ಕಲ್ಲೇಶ್ವರ ದೇವಸ್ಥಾನವಿದ್ದು ಕ್ರಿ.ಶ.೯೨೦ ರಲ್ಲಿ ನೊಳಂಬ ವಾಡಿ ರಾಜ ಅಯ್ಯಪ್ಪ ದೇವರು ಆಳುತ್ತಿದ್ದನೆಂದು ಕಲ್ಲೇಶ್ವರ ಶಾಸನದಿಂದ ತಿಳಿದು ಬರುತ್ತದೆ. ಇಲ್ಲಿ ಪುರಾತನವಾದ ಹುಚ್ಚಲಿಂಗೇಶ್ವರ ಸ್ವಾಮಿಯ ಮಠವಿದೆ ಇವರು ಪವಾಡ ಪುರುಷರಾಗಿದ್ದರು.

ಕೊಡದಗುಡ್ಡ
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೪೨ ಕಿ.ಮೀ.
ತಾಲ್ಲೂಕಿನಿಂದ : ೧೯ ಕಿ.ಮೀ.
[image: https://kanaja.karnataka.gov.in/wp-content/uploads/2011/10/31_dvn-300x224.jpg]
ಕೊಡದಗುಡ್ಡ ವೀರಭದ್ರಸ್ವಾಮಿ ದೇವಾಲಯ
ಇದು ವೀರಭದ್ರ ಸ್ವಾಮಿಯ ಪ್ರಸಿದ್ಧವಾದ ಕ್ಷೇತ್ರ. ಎತ್ತರವಾದ ಬೆಟ್ಟ ಸುಂದರವಾದ ದೇವಾಲಯವಿದೆ. ವೀರಭದ್ರ ಸ್ವಾಮಿ ದೇವಾಲಯವು ಹೊಯ್ಸಳ, ಚಾಲುಕ್ಯ ಶೈಲಿಯ ಕೆತ್ತನೆಯಿಂದ ಭವ್ಯವಾಗಿದೆ. ನವರಂಗದಲ್ಲಿ ಸುಂದರವಾದ ಕಂಬಗಳಿವೆ. ಸಿಂಹಲಾಂಛನ ದ್ವಾರಪಾಲಕರುಳ್ಳ ಗರ್ಭಗುಡಿ ಬಾಗಿಲನ್ನು ಚಿತ್ತಾರದ ಹಿತ್ತಾಳೆಯ ತಗಡಿನಿಂದ ಅಲಂಕರಿಸಿದ್ದಾರೆ ಇತ್ತೀಚೆಗೆ ಭಕ್ತರು ದೇವಾಲಯವನ್ನು ನವೀಕರಣಗೊಳಿಸಿದ್ದಾರೆ. ಪ್ರತಿ ವರ್ಷ ಹೋಳಿ ಹುಣ್ಣಿಮೆಯ ದಿನ ಜಾತ್ರೆ ನಡೆಯುತ್ತದೆ ವಿವಿದೆಡೆಯಿಂದ ಸಹಸ್ರಾರು ಭಕ್ತರು ಪಾಲ್ಗೊಳ್ಳುತ್ತಾರೆ.

ಕಣಕುಪ್ಪೆ
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೫೬ ಕಿ.ಮೀ.
ತಾಲ್ಲೂಕಿನಿಂದ : ೦೬ ಕಿ.ಮೀ.

ಗವಿಮಠ, ಕಣುಕುಪ್ಪೆ
ಐತಿಹಾಸಿಕ ಮಹತ್ವ ಸ್ಥಳ. ಚಿತ್ರದುರ್ಗದ ಪಾಳೆಗಾರರ ಆಳ್ವಿಕೆಗೆ ಒಳಪಟ್ಟಿದ್ದು, ಚಿತ್ರದುರ್ಗದ ಕೋಟೆಯ ಮಾದರಿಯಂತೆ ಬಲಿಷ್ಠವಾದ ಕೋಟೆಯನ್ನು ಕಾಣಬಹುದು. ೧೮೮೨ರ ವರೆಗೆ ಇದು ತಾಲ್ಲೂಕು ಕೇಂದ್ರ ವಾಗಿದ್ದು, ನಂತರ ಜಗಳೂರು ಕೇಂದ್ರವಾಯಿತು. ಇಲ್ಲಿ ಕೋಟೆ ಕೊತ್ತಳಗಳು ಜನರನ್ನು ಸೂಜಿಗಲ್ಲಿನಂತೆ ಆಕರ್ಷಿಸುತ್ತವೆ. ಕಣ್ವ ಮಹರ್ಷಿಗಳು ತಪಸ್ಸು ಮಾಡಿದ ಸ್ಥಳವೆಂದು ಪ್ರತೀತಿ ಇದೆ. ಇಲ್ಲೊಂದು ಗುಹೆಯು ಇದೆ ಇದನ್ನು ಗವಿಮಠ ಎಂದು ಕರೆಯುತ್ತಾರೆ. ಪ್ರವಾಸಿಗರಿಗೆ ತಂಗುವ ವ್ಯವಸ್ಥೆಯು ಇದೆ.
 
ಬಿಳಿಚೋಡು
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೩೦ ಕಿ.ಮೀ.
ತಾಲ್ಲೂಕಿನಿಂದ : ೨೦ ಕಿ.ಮೀ.
ಇದೊಂದು ಐತಿಹಾಸಿಕ ಸ್ಥಳವಾಗಿದ್ದು ಅಶೋಕ ಚಕ್ರವರ್ತಿ ಕೆಲವು ಕಾಲ ಬೀಡು ಬಿಟ್ಟಿದ್ದನೆಂದು ಪ್ರತೀತಿ. ಅನೇಕ ಶಾಸನಗಳು, ವೀರಗಲ್ಲುಗಳು, ಬುರುಜು, ಬತೇರಿಗಳು ಹಾಗೂ ಗ್ರಾಮದಲ್ಲಿರುವ ಜೈನ ಮಂದಿರ, ಕಲ್ಲೇಶ್ವರ ದೇವಾಲಯ ಮತ್ತು ಬೀರಲಿಂಗೇಶ್ವರ ದೇವಾಲಯ ವೀಕ್ಷಿಸಬಹುದು.

ಕಲ್ಲೇದೇವರ ಪುರ
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೬೫ ಕಿ.ಮೀ.
ತಾಲ್ಲೂಕಿನಿಂದ : ೧೫ ಕಿ.ಮೀ.
ಜಿಲ್ಲೆಯ ಮಹತ್ವದ ಪುಣ್ಯ ಕ್ಷೇತ್ರ ಇಲ್ಲಿಯ ಕಲ್ಲೇಶ್ವರ ದೇವಾಲಯ ಪ್ರಸಿದ್ಧವಾದುದು, ಕಲ್ಲೇಶ್ವರ ಸ್ವಾಮಿ ಸ್ವಯಂಭು ಕಲ್ಲಿನಾಥನೆಂದು ಉದ್ಭವನಾಗಿದ್ದಾನೆ. ದೇವಾಲಯದ ಸುತ್ತಲೂ ಕಲಾಕೃತಿಗಳಿವೆ. ಚೋಳರ ಕಾಲದ ಲಿಪಿಯ ಶಾಸನಗಳು ಇಲ್ಲಿವೆ. ಮಾರ್ಚಿ ತಿಂಗಳಲ್ಲಿ ವಿಜೃಂಬಣೆಯಿಂದ ಜಾತ್ರೆ ನಡೆಯುತ್ತದೆ ಇದೇ ಸಂಧರ್ಭದಲ್ಲಿ ದನಗಳ ಜಾತ್ರೆ ಸಹ ನಡೆಯುತ್ತದೆ.
 
ಕೊಣಚಗಲ್ ರಂಗನಾಥ ಸ್ವಾಮಿ ಬೆಟ್ಟ.
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೬೩ ಕಿ.ಮೀ.
ತಾಲ್ಲೂಕಿನಿಂದ : ೧೩ ಕಿ.ಮೀ.

ದಳವಯಿ ಮುದ್ದಣ್ಣನ ಹೊಂಡ
ಬೆಟ್ದದ ತಪ್ಪಲಿನಲ್ಲಿ ಮಂಟಪಗಳು, ಹೊಂಡಗಳು ಇವೆ. ಮುಖ ಮಂಟಪ ಗರ್ಭಗುಡಿ ಅಲ್ಲದೇ ದ್ವಾರದ ಮೇಲೆ ದ್ವಾರಪಾಲಕರ ವಿಗ್ರಹ ಇದೆ.
ದಳವಾಯಿ ಮುದ್ದಣ್ಣನ ಹೊಂಡ, ೧೨ ಕೋನಗಳ ಬೃಹತ್ ಹೊಂಡ ಕಲ್ಲಿನ ಹಾಸು ಬಂಡೆಗಳಿಂದ ಕಟ್ಟಲಾಗಿದೆ. ತಳ ಮಟ್ಟದಿಂದ ೩೨ ಮೆಟ್ಟಿಲುಗಳೆವೆ ಅಲ್ಲಲ್ಲಿ ಚಿತ್ರಗಳ ಕೆತ್ತನೆಯಿದೆ ಇದನ್ನು ದಳವಾಯಿ ಮುದ್ದಣ್ಣ ಕಟ್ಟಿದನೆಂದು ಆ ಹೊಂಡಕ್ಕೆ  ಅವನ ಹೆಸರನ್ನು ಇಡಲಾಗಿದೆ. ಕನ್ನಡ ಭಾಷೆಯ ಹಿರಿಮೆಯನ್ನು ಸಾರಿದ ಮಹಾಲಿಂಗ ರಂಗ ಇಲ್ಲಿಯೆ ಕೃತಿ ರಚಿಸಿದ್ದರೆಂಬ ಐತಿಹ್ಯವಿದೆ.
 
ರಂಗಯ್ಯನ ದುರ್ಗ ಅರಣ್ಯ ಪ್ರದೇಶ
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೪೦ ಕಿ.ಮೀ.
ತಾಲ್ಲೂಕಿನಿಂದ : ೩೦ ಕಿ.ಮೀ.

ರಂಗಯ್ಯನದುರ್ಗದ ಅರಣ್ಯಪ್ರದೇಶ
ಈ ಅರಣ್ಯ ಪ್ರದೇಶದಲ್ಲಿ ಜಾಲಿ, ಬಿಕ್ಕೆ, ಹೊಂಗೆ ಮುಂತಾದ ಕುರುಚಲು ಗಿಡಗಳಿವೆ. ನವಿಲು, ಮೊಲ, ಕಾಡು ಹಂದಿ, ಕರಡಿ ಜಿಂಕೆಗಳಿವೆ ಏಷ್ಯಾದಲ್ಲಿಯೇ ಅಪರೂಪವೆನಿಸಿದ ’ಕೊಂಡು ಕುರಿಗಳು’ ಇಲ್ಲಿ ವಾಸಿಸುತ್ತಿವೆ. ಈ ಸಂತತಿಯ ಅಭಿವೃದ್ಧಿಗಾಗಿ ಕೊಂಡು ಕುರಿಧಾಮ ಮಾಡಬೇಕೆಂಬ ಯೋಜನೆ ಇದೆ.
 
ಗುಹೇಶ್ವರ ಬೆಟ್ಟ
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೫೮ ಕಿ.ಮೀ.
ತಾಲ್ಲೂಕಿನಿಂದ : ೦೮ ಕಿ.ಮೀ.
ತೋರಣಘಟ್ಟ ಗ್ರಾಮಕ್ಕೆ ಸಮೀಪದ ಈ ಬೆಟ್ಟಕ್ಕೆ ಗುಹೇಶ್ವರ ಬೆಟ್ಟವೆಂದು ಕರೆಯುತ್ತಾರೆ. ಈ ಬೆಟ್ಟದ ಸಾಲಿನಲ್ಲಿ ಪವನ ವಿದ್ಯುತ್ ಉತ್ಪಾದಿಸುತ್ತಾರೆ.
ಸುತ್ತೋಲೆ
ಸರ್ವ ಶಿಕ್ಷಣ ಅಭಿಯಾನ–ಕರ್ನಾಟಕ
ರಾಜ್ಯ ಯೋಜನಾ ನಿರ್ದೇಶಕರ ಕಛೇರಿ, ಹೊಸ ಸಾರ್ವಜನಿಕ ಕಛೇರಿಗಳ ಪೂರಕ ಕಟ್ಟಡ ನೃಪತುಂಗ ರಸ್ತೆ, ಬೆಂಗಳೂರು-೫೬೦ ೦೦೧.  ಸಂಖ್ಯೆ : ಸಶಿಅ/ಚಿಕದ/೨೦೧೦-೧೧ ದಿನಾಂಕ : ೨೬.೦೫.೨೦೧೦
ಸುತ್ತೋಲೆ
ದಾವಣಗೆರೆ ಜಿಲ್ಲೆಯ ಅಕ್ಕ-ಪಕ್ಕದ ಜಿಲ್ಲೆಗಳ ಪ್ರೇಕ್ಷಣೀಯ ಸ್ಥಳಗಳು
ವಿಷಯ: ೨೦೧೦–೧೧ನೇ ಸಾಲಿನ ಚಿಣ್ಣರ ಜಿಲ್ಲಾ ದರ್ಶನ ಕುರಿತಂತೆ ಮಾರ್ಗಸೂಚಿ
ಸರ್ವ ಶಿಕ್ಷಣ ಅಭಿಯಾನ ಯೋಜನೆಯಡಿಯಲ್ಲಿ ರಾಜ್ಯದ ಗ್ರಾಮಾಂತರ ಪ್ರದೇಶದಲ್ಲಿ ಮಕ್ಕಳ ವ್ಯಕ್ತಿತ್ವದ ಸರ್ವತೋಮುಖ ಅಭಿವೃದ್ಧಿ, ಒಂದು ಪ್ರಮುಖ ಗುರಿಯಾಗಿದ್ದು, ಸರ್ಕಾರಿ ಹಿರಿಯ ಪ್ರಾಥಮಿಕ ಶಾಲೆಗಳ ೭ನೇ ತರಗತಿಯಲ್ಲಿ ವ್ಯಾಸಂಗ ಮಾಡುತ್ತಿರುವ ಪ.ಜಾ./ಪ.ವ. ಹಾಗೂ ಹೆಣ್ಣು ಮಕ್ಕಳಿಗಾಗಿ “ಚಿಣ್ಣರ ವ್ಯಕ್ತಿತ್ವ ವಿಕಸನ-ಕರ್ನಾಟಕ ಪರಿಚಯ” ಎಂಬ ಶೈಕ್ಷಣಿಕ ಪ್ರವಾಸವನ್ನು ೨೦೦೪- ೦೫ ಹಾಗೂ ೨೦೦೬-೦೭, ೨೦೦೭-೦೮, ೨೦೦೮-೦೯ ಹಾಗೂ ೨೦೦೯-೧೦ನೇ ಸಾಲಿನಲ್ಲಿ ಯಶಸ್ವಿಯಾಗಿ ಅನುಷ್ಠಾನಗೊಳಿಸಲಾಗಿದೆ. ೨೦೧೦-೧೧ ನೇ ಸಾಲಿನಲ್ಲಿ ಹೆಚ್ಚಿನ ಸಂಖ್ಯೆಯಲ್ಲಿ ಮಕ್ಕಳನ್ನು ಸದರಿ ಚಟುವಟಿಕೆಯ ಫಲಾನುಭವಿಗಳನ್ನಾಗಿಸಲು ಹಾಗೂ ತಮ್ಮ ಜಿಲ್ಲೆಯನ್ನು ಸಮಗ್ರವಾಗಿ ಅರಿಯುವ ನಿಟ್ಟಿನಲ್ಲಿ “ಚಿಣ್ಣರ ಕರ್ನಾಟಕ ದರ್ಶನದ” ಬದಲಿಗೆ “ಚಿಣ್ಣರ ಜಿಲ್ಲಾ ದರ್ಶನ” ಕಾರ್ಯಕ್ರಮವನ್ನು ಅನುಷ್ಠಾನಗೊಳಿಸಲು ಉದ್ದೇಶಿಸಲಾಗಿದೆ.
ಚಿಣ್ಣರ ಜಿಲ್ಲಾ ದರ್ಶನದ ಸಾಮಾನ್ಯ ಉದ್ದೇಶಗಳು:-
* ಹೆಚ್ಚಿನ ಸಂಖ್ಯೆಯಲ್ಲಿ ಮಕ್ಕಳು ಪರಿಪೂರ್ಣವಾಗಿ ಜಿಲ್ಲೆಯ ಮುಖ್ಯವಾದ ಸ್ಥಳಗಳು ಅಂದರೆ ಸ್ಥಳೀಯ ವೈಜ್ಞಾನಿಕ, ಧಾರ್ಮಿಕ, ಭೌಗೋಳಿಕ, ನೈಸರ್ಗಿಕ, ಐತಿಹಾಸಿಕ, ವಿಜ್ಞಾನ ಮತ್ತು ಕೈಗಾರಿಕೆಗಳು, ಉತ್ತಮ ಶಾಲೆ, ಆಕಾಶವಾಣಿ ಕೇಂದ್ರ, ಗಣಿಗಳು, ಉದ್ಯಾನವನ, ಮ್ಯೂಸಿಯಂ, ಪ್ರಖ್ಯಾತ ವ್ಯಕ್ತಿಗಳು ಹುಟ್ಟಿದ ಊರು ಇತ್ಯಾದಿಯನ್ನು ಅರಿಯುವುದು.
* ಮಕ್ಕಳು ತಮ್ಮ ಶೈಕ್ಷಣಿಕ ಜೀವನವನ್ನು ರೂಪಿಸಿಕೊಳ್ಳಲು ಸಹಕಾರಿಯಾಗುವಂತೆ ಮಾರ್ಗದರ್ಶನವನ್ನು ನೀಡುವುದು.
* ಮಕ್ಕಳಲ್ಲಿ ಸಹಕಾರ, ಹೊಂದಾಣಿಕೆ, ನಾಯಕತ್ವ ಮನೋಭಾವವನ್ನು ಬೆಳೆಸುವುದು.
* ತಮ್ಮ ಜಿಲ್ಲೆಯ ಸಾಂಸ್ಕೃತಿಕ ಪರಂಪರೆಯ ಅರಿವು ಹಾಗೂ ಅಭಿವೃದ್ಧಿಗೊಳಿಸುವಲಿ ತಮ್ಮ ಜಿಲ್ಲೆಯ ಸಾಮಾಜಿಕ ಸ್ಥಿತಿಗತಿಯ ಕುರಿತು ಅರಿವುಂಟು ಮಾಡುವುದು.
* ಮಕ್ಕಳಿಗೆ ನೈಜ ಪರಿಸರದ ದರ್ಶನ ಮಾಡಿಸುವುದು.
* ತರಗತಿ ಕಲಿಕೆಗೆ ಪೂರಕವಾದ ಮಾಹಿತಿ ಒದಗಿಸುವುದು.
* ಶಾಲಾ ಚಟುವಟಿಕೆಗಳನ್ನು ಹೊರಪ್ರಪಂಚ ಹಾಗೂ ಸಮಾಜದೊಂದಿಗೆ ಸಮನ್ವಯಗೊಳಿಸುವುದು.
* ತಮ್ಮ ಜಿಲ್ಲೆಯ ಐತಿಹಾಸಿಕ ವಿಷಯಗಳ ನೈಜ ಸ್ಥಿತಿಯ ದರ್ಶನ ಮಾಡಿಸುವುದು.
* ಪ್ರಾದೇಶಿಕ ಮಟ್ಟದ ಜನಜೀವನ, ಭಾಷೆ, ಆಚಾರ ವಿಚಾರಗಳಲ್ಲಿನ ವೈವಿಧ್ಯತೆಯ ಅರಿವುಂಟುಮಾಡುವುದು.
ನಿರ್ದಿಷ್ಟ ಉದ್ದೇಶಗಳು:-
* ಮಕ್ಕಳು ಶಿಕ್ಷಣದಲ್ಲಿ ಆಸಕ್ತಿ ಬೆಳೆಸಿಕೊಂಡು ಪಠ್ಯೇತರ ಹಾಗೂ ಶೈಕ್ಷಣಿಕ ಚಟುವಟಿಕೆಗಳಲ್ಲಿ ಹೆಚ್ಚು ಉತ್ಸಾಹದಿಂದ ಭಾಗವಹಿಸುವುದು. ಮಕ್ಕಳು ಶಾಲೆಯತ್ತ ಹೆಚ್ಚು ಆಕರ್ಷಿತರಾಗಿ ಶಾಲೆ ಬಿಡುವ ಸಾಧ್ಯತೆಗಳು ಕಡಿಮೆಮಾಡುವುದು.
* ಆರ್ಥಿಕವಾಗಿ ಹಿಂದುಳಿದ ಮಕ್ಕಳು ಹಾಗೂ ಹೆಣ್ಣು ಮಕ್ಕಳು ತಮ್ಮ ಜಿಲ್ಲೆಯ ಅನೇಕ ಸ್ಥಳಗಳ ನೈಜ ಪರಿಸರ ದರ್ಶನ ಪಡೆಯಲು ಸಹಕಾರಿಯಾಗುವುದು.
* ಮಕ್ಕಳ ಕೀಳರಿಮೆ ಹೋಗಲಾಡಿಸುವುದು.
* ಮಕ್ಕಳಲ್ಲಿ ಸ್ಪರ್ಧಾತ್ಮಕ ಮನೋಭಾವ ಬೆಳೆಸುವುದು.
* ಮಕ್ಕಳಲ್ಲಿ ಪಠ್ಯವಸ್ತುವಿನ ಸಾಮರ್ಥ್ಯಗಳ ಬೆಳವಣಿಗೆಗೆ ಸಹಕಾರಿಯಾಗುವುದು.
* ಸೆಮಿಸ್ಟರ್ ಪದ್ಧತಿಯ ಗುಂಪು ಚಟುವಟಿಕೆ ಹಾಗೂ ವೈಯಕ್ತಿಕ ಚಟುವಟಿಕೆಗಳನ್ನೊಳಗೊಂಡ ಯೋಜನೆಗಳನ್ನು ತಯಾರಿಸಲು ಮಕ್ಕಳಲ್ಲಿ ಮನೋಸ್ಥೈರ್ಯ ಬೆಳೆಸುವುದು.
* ವಿದ್ಯಾರ್ಥಿಗಳಲ್ಲಿ ವೀಕ್ಷಣೆ, ಮೌಖಿಕ ಹಾಗೂ ಲಿಖಿತ ಕೌಶಲ್ಯಗಳ ಸಂವರ್ಧನೆ ಮಾಡುವುದು.
* ನೋಡಿ ಕಲಿಯುವುದರಿಂದ ಅನೇಕ ಪರಿಕಲ್ಪನೆಗಳು ಸ್ಪಷ್ಟವಾಗುವುದು. ಮಕ್ಕಳಿಗೆ ಸರ್ವತೋಮುಖ ಬೆಳವಣಿಗೆಗೆ ಸಹಕಾರಿಯಾಗುತ್ತದೆ. ಮಕ್ಕಳ ದಾಖಲಾತಿ, ಹಾಜರಾತಿ ಉತ್ತಮವಾಗುತ್ತದೆ. ಒಟ್ಟಾರೆ ಗುಣಮಟ್ಟದ ಶಿಕ್ಷಣ ನೀಡುವ ದಿಸೆಯಲ್ಲಿ ಎಲ್ಲಾ ಮಕ್ಕಳಲ್ಲಿ ಉತ್ಸಾಹ ತುಂಬುವುದಗಿದೆ
ಯೋಜನೆಯ ಲಾಭವು ನೇರವಾಗಿ ಮಕ್ಕಳಿಗೆ ತಲುಪುವುದರಿಂದ ಔಚಿತ್ಯಪೂರ್ಣವಾಗಿದ್ದು, ಪೋಷಕರು ಹಾಗೂ ಸಮುದಾಯದ ಸಹಕಾರವನ್ನು ಸಹ ಗಳಿಸಬಹುದಾಗಿದೆ ಎಂದು ಅಭಿಪ್ರಾಯ ಪಟ್ಟು ಒಮ್ಮತದಿಂದ ಈ ಕಾರ್ಯಕ್ರಮವನ್ನು ಅನುಮೋದಿಸಲಾಗಿದೆ.
೧. ಯೋಜನೆಯ ಆಯವ್ಯಯ:-
೨೦೧೦-೧೧ನೇ ಸಾಲಿನ ಜಿಲ್ಲೆಗಳ ಸರ್ವ ಶಿಕ್ಷಣ ಅಭಿಯಾನದ ಎ.ಡಬ್ಲ್ಯು.ಪಿ.&ಬಿ ಯಲ್ಲಿನ ಇನ್ನೋವೇಟಿವ್ ಎಕ್ಟಿವಿಟಿ ಫಾರ್ ಎಸ್.ಸಿ./ಎಸ್.ಟಿ. ಚಟುವಟಿಕೆಯಡಿಯಲ್ಲಿ ಪ್ರತಿ ಜಿಲ್ಲೆಗೆ ರೂ. ೧೫ ಲಕ್ಷಗಳು ಅನುಮೋದನೆಯಾಗಿರುತ್ತದೆ. ಒಟ್ಟಾರೆ ರಾಜ್ಯದ ರೂ. ೪೩೫ ಲಕ್ಷ. ಪ್ರತಿ ೫೦ ಮಕ್ಕಳು ಹಾಗೂ ೪ ಶಿಕ್ಷಕರು, ೧ ಬಿ.ಆರ್.ಪಿ. ಮತ್ತು ಸಿ.ಆರ್.ಪಿ.ಯನ್ನು ಒಳಗೊಂಡ ತಂಡಕ್ಕೆ ಸೀಮಿತ ಅನುದಾನ: ೨೫,೦೦೦/-. ವಲಯವಾರು ಕನಿಷ್ಠ ೮ ತಂಡಗಳ ಪ್ರವಾಸ ಹಮ್ಮಿಕೊಳ್ಳುವುದು. ಡೈಸ್ ೨೦೦೮ ರ ಪ್ರಕಾರ ಎಸ್.ಸಿ./ಎಸ್.ಟಿ. ಮಕ್ಕಳ ದಾಖಲಾತಿ ಹೆಚ್ಚಿರುವ ಹಿನ್ನೆಲೆಯಲ್ಲಿ ಚನ್ನಗಿರಿ ತಾಲ್ಲೂಕಿನಿಂದ ಹೆಚ್ಚುವರಿಯಾಗಿ ೩ ತಂಡಗಳಲ್ಲಿ ಪ್ರವಾಸ ಆಯೋಜಿಸುವುದು. ಒಟ್ಟಾರೆ ೨೦೧೦-೧೧ ನೇ ಸಾಲಿನಲ್ಲಿ ೨೧೭೨ ತಂಡಗಳ ಚಿಣ್ಣರ ಜಿಲ್ಲಾ ದರ್ಶನ ಪ್ರವಾಸ ಅನಷ್ಟಾನಗೊಳಿಸುವುದು.
ಘಟಕವೆಚ್ಚದ ವಿವರ:-
ರೂ. ೨೫,೦೦೦/- ಅನುದಾನದ ಚಟುವಟಿಕೆವಾರು ವಿವರ ಈ ಕೆಳಕಂಡಂತೆ ಇರುತ್ತದೆ.
* ಕೆ.ಎಸ್.ಆರ್.ಟಿ.ಸಿ. ಬಸ್ ಟ್ರಾನ್ಸ್  ರ್ಪೋಟೇಷನ್  ವೆಚ್ಚ (ಗರಿಷ್ಠ ದೂರ ೬೦೦ ಕಿ.ಮೀ. ಗೆ ೨೨ ರೂ. ನಂತೆ ೫೫ ಸೀಟರ್ ಬಸ್, ೨ ದಿನಗಳಿಗೆ ಗರಿಷ್ಠ ಅನುದಾನ ರೂ. ೧೩,೨೦೦/-)
* ಊಟ ೫೫ ಜನರಿಗೆ (೫೦ ಮಕ್ಕಳು ಹಾಗೂ ೪ ಶಿಕ್ಷಕರು+ಚಾಲಕ) ೨ ದಿನಗಳಿಗೆ- ಗರಿಷ್ಠ  ಅನುದಾನ ರೂ. ೬,೦೦೦/- * ಒಂದು ರಾತ್ರಿಯ ಉಳಿಯುವಿಕೆಗೆ (ಡಾರ‍್ಮೆಟ್ರಿಗಾಗಿ) ೫೫ ಜನರಿಗೆ ಗರಿಷ್ಟ ಅನುದಾನ ರೂ. ೧೫೦೦/-
* ವಿವಿಧ ಸ್ಥಳಗಳ ಎಂಟ್ರೆನ್ಸ್ ಫೀಸ್ (ಉಚಿತವಾಗಿ ಮೊದಲೆ ಅನುಮತಿ ಪಡೆದಿರಬೇಕು, ಅನಿವಾರ್ಯ ಸಂದರ್ಭಗಳಲ್ಲಿ ಮಾತ್ರ) ಗರಿಷ್ಠ ಅನುದಾನ ರೂ. ೫೦೦/-
* ಬಸ್ ಹಾಲ್ಟಿಂಗ್ ಫೀ – ಗರಿಷ್ಠ ಅನುದಾನ ರೂ. ೧೦೦/-
* ಡ್ರೈವರ್ ಬಾಟ & ಇನ್ಶೂರೆನ್ಸ್ – ಗರಿಷ್ಠ ಅನುದಾನ ರೂ. ೬೦೦/-
* ೫೪ ಜನರಿಗೆ (ನೋಟ್ ಬುಕ್, ಕ್ಯಾಪ್, ಪೆನ್) ಗರಿಷ್ಠ ಅನುದಾನ ರೂ. ೧೫೦೦/-
* ಚಿಣ್ಣರ ಜಿಲ್ಲಾ ದರ್ಶನ ಕೈಪಿಡಿ ೫೫ ಪುಸ್ತಕಗಳಿಗೆ ಗರಿಷ್ಠ ಅನುದಾನ ರೂ. ೧,೧೦೦/- (ಡಯಟ್ ತಯಾರಿಸಿದಂತಹ ಕೈಪಿಡಿಯ ಮುದ್ರಣವನ್ನು ಉಪನಿರ್ದೇಶಕರು ನಿಯಮಾನುಸಾರ ಮುದ್ರಿಸುವುದು)
* ದಾಖಲೀಕರಣ – ಗರಿಷ್ಠ ಅನುದಾನ ರೂ. ೩೦೦/-
* ಔಷಧಿ – ಗರಿಷ್ಠ ಅನುದಾನ ರೂ. ೨೦೦/-
ಒಟ್ಟು ೫೦ ಮಕ್ಕಳು ಹಾಗೂ ೪ ಶಿಕ್ಷಕರಿಗೆ ೨ ದಿನದ ಪ್ರವಾಸಕ್ಕೆ ಗರಿಷ್ಠ ವೆಚ್ಚ ಮಾಡಬಹುದಾದ ಅನುದಾನ ರೂ. ೨೫,೦೦೦/- (ಪ್ರತಿ ಮಗುವಿಗೆ ತಗಲುವ ಅಂದಾಜು ವೆಚ್ಚ ರೂ. ೫೦೦/-)
೨ ಜಿಲ್ಲಾ ಚಿಣ್ಣರ ಕರ್ನಾಟಕ ದರ್ಶನವನ್ನು ಎರಡು ದಿನಗಳು ಆಯೋಜಿಸುವುದು.
೩. ಅನುಷ್ಠಾನಕ್ಕೆ ಸಂಬಂಧಿಸಿದ ಅಂಶಗಳು:
* ಜಿಲ್ಲಾ ಹಂತದಲ್ಲಿ ಜಿಲ್ಲಾ ಪಂಚಾಯತ್‌ನ ಮುಖ್ಯ ಕಾರ್ಯನಿರ್ವಹಣಾಧಿಕಾರಿಗಳ ಅಧ್ಯಕ್ಷತೆಯಲ್ಲಿ ಚಿಣ್ಣರ ಜಿಲ್ಲಾ ದರ್ಶನ ಸಮನ್ವಯ ಸಮಿತಿಯನ್ನು ರಚಿಸುವುದು (ಜಿಲ್ಲಾ ಉಪನಿರ್ದೇಶಕರು(ಆ) ಸದಸ್ಯ ಕಾರ್ಯದರ್ಶಿಗಳು, ಡಯಟ್ ಪ್ರಾಂಶುಪಾಲರು- ಉಪ ಅಧ್ಯಕ್ಷರು, ಆಯಾ ಜಿಲ್ಲೆಯ ಎಲ್ಲಾ ಶೈಕ್ಷಣಿಕ ವಲಯದ ಕ್ಷೇತ್ರ ಶಿಕ್ಷಣಾಧಿಕಾರಿಗಳು, ಎಲ್ಲಾ ತಾಲ್ಲೂಕಿನ ತಹಶೀಲ್ದಾರರು, ಕೆ.ಎಸ್.ಆರ್.ಟಿ.ಸಿ. ಪ್ರತಿನಿಧಿ, ಆರ್.ಟಿ.ಓ. ಪ್ರತಿನಿಧಿ, ಪ್ರಾಚ್ಯವಸ್ತು ಇಲಾಖೆಯ ಅಧಿಕಾರಿಗಳು, ಪ್ರತಿ ತಾಲ್ಲೂಕಿನಿಂದ ಒಂದು ಸ್ವಯಂ ಸೇವಕ ಸಂಘದ ಪ್ರತಿನಿಧಿ, ಜಿಲ್ಲಾ ಕೆ.ಎಸ್.ಟಿ.ಡಿ.ಸಿ. ಪ್ರತಿನಿಧಿ ಒಳಗೊಂಡಂತೆ ರಚಿಸವುದು). ಜಿಲ್ಲೆಯ ಎಲ್ಲಾ ವಲಯಗಳ ಜಿಲ್ಲಾ ದರ್ಶನಕ್ಕೆ ಸಂಬಂಧಿಸಿದಂತೆ ತಾಲ್ಲೂಕುವಾರು ಕ್ರಿಯಾ ಯೋಜನೆಯನ್ನು ಅನುಮೋದಿಸುವುದು ಹಾಗೂ ಅನುಷ್ಠಾನಕ್ಕೆ ಸಂಬಂಧಿಸಿದಂತೆ ಸಮನ್ವಯ ಕಾರ್ಯ ನಿರ್ವಹಿಸುವುದು.
* ತಾಲ್ಲೂಕು ಹಂತದಲ್ಲಿ ತಾಲ್ಲೂಕು ಪಂಚಾಯತ್ ಕಾರ್ಯನಿರ್ವಆಹಕ ಅಧಿಕಾರಿಯ ಅಧ್ಯಕ್ಷತೆಯಲ್ಲಿ ಚಿಣ್ಣರ ಜಿಲ್ಲಾ ದರ್ಶನ ಅನುಷ್ಠಾನ ಸಮಿತಿಯನ್ನು ರಚಿಸುವುದು (ಸದಸ್ಯರುಗಳು: ಕ್ಷೇತ್ರ ಶಿಕ್ಷಣ ಅಧಿಕಾರಿಗಳು, ಬಿ.ಆರ್.ಸಿ., ತಾಲ್ಲೂಕು ಪಂಚಾಯಿತಿ ಪ್ರತಿನಿಧಿ, ಕೆ.ಎಸ್.ಆರ್.ಟಿ.ಸಿ. ಪ್ರತಿನಿಧಿ, ಪ್ರಾಚ್ಯವಸ್ತು ಇಲಾಖೆಯ ಅಧಿಕಾರಿಗಳು, ಆರ್.ಟಿ.ಓ. ಪ್ರತಿನಿಧಿ, ೨ ಸಿ.ಎ.ಈ.ಓ. ಒಳಗೊಂಡಂತೆ ರಚಿಸುವುದು ಹಾಗೂ ಪ್ರತಿ ಶೈಕ್ಷಣಿಕ ವಲಯದಲ್ಲಿ ಪ್ರತಿ ತಂಡ ಪ್ರವಾಸ ಹೊರಡುವಲ್ಲಿ ಮಕ್ಕಳ ಆಯ್ಕೆ, ರೂಟ್‌ಮ್ಯಾಪ್ ತಯಾರಿಕೆ, ತಂಡದ ಇನ್ಶೂರೆನ್ಸ್ ಮಾಡಿಸುವುದು. ಊಟ, ವಸತಿ, ಒಟ್ಟಾರೆ ಕ್ರಿಯಾ ಯೋಜನೆ ತಯಾರಿಕೆಯಿಂದ ಹಿಡಿದು ಅನುಷ್ಠಾನದವರೆವಿಗೂ ಈ ಸಮಿತಿ ಕಾರ್ಯನಿರ್ವಹಿಸುತ್ತದೆ. ಕಡ್ಡಾಯವಾಗಿ ಕೆ.ಎಸ್.ಟಿ.ಡಿ.ಸಿ. ವಸತಿ ಹಾಗೂ ಊಟದ ವ್ಯವಸ್ಥೆಯನ್ನು ಎಲ್ಲೆಲ್ಲಿ ಲಭ್ಯವಿದೆಯೋ ಅಲ್ಲಿಯೇ ಬಳಸುವುದು ಎಂದು ವಿಶೇಷವಾಗಿ ಸೂಚಿಸಿದೆ. ಯಾವುದೇ ಕಾರಣಕ್ಕೂ ಯೋಗ್ಯವಿಲ್ಲದ ಸ್ಥಳಗಳಲ್ಲಿ ಮಕ್ಕಳಿಗೆ ವಸತಿ ವ್ಯವಸ್ಥೆ ಮಾಡುವಂತಿಲ್ಲ.
೪. ವಿದ್ಯಾರ್ಥಿಗಳನ್ನು ಹಾಗೂ ಮೇಲ್ವಿಚಾರಕರ ಆಯ್ಕೆಗೆ ಮಾನದಂಡಗಳು:
ವಿದ್ಯಾರ್ಥಿಗಳ ಆಯ್ಕೆ:
ಪ್ರತಿ ಬ್ಲಾಕ್‌ಗೆ ಎಂಟು ಅಥವಾ ಹೆಚ್ಚಿನ ತಂಡಗಳಂತೆ ಹಾಗೂ ಪ್ರತಿ ತಂಡದಲ್ಲಿ ೫೦ ಮಕ್ಕಳಿರುವಂತೆ ಪ್ರವಾಸ ತಂಡಗಳನ್ನು ರಚಿಸಬೇಕು. ಹಾಗಾಗಿ ಪ್ರತಿ ಬ್ಲಾಕ್‌ನಿಂದ ಕನಿಷ್ಠ ೪೦೦ ಮಕ್ಕಳಿಗೆ ಪ್ರವಾಸ ಹಮ್ಮಿಕೊಳ್ಳುವುದು. ಇನ್ನೂ ಹೆಚ್ಚಿನ ತಂಡಗಳನ್ನು ಸಹ ಆಯೋಜಿಸಬಹುದಾಗಿದೆ. (ಹೆಚ್ಚುವರಿಯಾಗಿ ಆಯ್ಕೆಯಾಗಿರುವ ೩೮ ಬ್ಲಾಕ್‌ಗಳಲ್ಲಿ ಹೆಚ್ಚುವರಿ ಕನಿಷ್ಠ ೪ ತಂಡಗಳು – ೧೫೦ ವಿದ್ಯಾರ್ಥಿಗಳು, ಅಂದರೆ ಈ ಬ್ಲಾಕ್‌ನಲ್ಲಿ ಒಟ್ಟಾರೆಯಾಗಿ ಕನಿಷ್ಠ ೧೧ ಅಥವಾ ಹೆಚ್ಚಿನ ತಂಡಗಳಂತೆ ಹಾಗೂ ಕನಿಷ್ಠ ೫೫೦ ಮಕ್ಕಳು ಒಳಗೊಂಡಂತೆ ಪ್ರವಾಸ ಹಮ್ಮಿಕೊಳ್ಳುವುದು).
ವಿಶೇಷ ಸೂಚನೆ:
ಖಂಡಿಕೆ ೧ (ಯೋಜನೆಯ ಆಯವ್ಯಯ) ರ ಘಟಕ ವೆಚ್ಚ (೫೦ ಮಕ್ಕಳ ಒಂದು ತಂಡಕ್ಕೆ ರೂ. ೨೫,೦೦೦) ದಲ್ಲಿ ಉಳಿಕೆ ಆದಲ್ಲಿ ಇನ್ನೂ ಹೆಚ್ಚಿನ ಸಂಖ್ಯೆಯಲ್ಲಿ ಮಕ್ಕಳಿಗೆ ಪ್ರವಾಸ ಹಮ್ಮಿಕೊಳ್ಳುವುದು.
* ೫, ೬, ಮತ್ತು ೭ನೇ ತರಗತಿಯ ಮಕ್ಕಳನ್ನು ಸದರಿ ಕಾರ್ಯಕ್ರಮಕ್ಕೆ ಆಯ್ಕೆ ಮಾಡುವುದು.
* ಆಯಾ ಶೈಕ್ಷಣಿಕ ವಲಯದ ೫, ೬ ಮತ್ತು ೭ನೇ ತರಗತಿಯಲ್ಲಿ ಎಲ್ಲಾ ಮಕ್ಕಳ ಒಟ್ಟು ಸಂಖ್ಯೆಯಲ್ಲಿ ೭೫% ಎಸ್.ಸಿ./ಎಸ್.ಟಿ. ಹಾಗೂ ೨೫% ಪ್ರತಿಭಾನ್ವಿತ ಮಕ್ಕಳನ್ನು ಜಿಲ್ಲಾ ಚಿಣ್ಣರ ದರ್ಶನಕ್ಕೆ ಆಯ್ಕೆ ಮಾಡುವುದು. ಶೇಕಡಕ್ಕೆ ಅನುಗುಣವಾಗಿ ಪೂರ್ಣ ಪ್ರಮಾಣದಲ್ಲಿ ಹೆಣ್ಣು ಮಕ್ಕಳನ್ನು ಸದರಿ ಕಾರ್ಯಕ್ರಮಕ್ಕೆ ಒಳಪಡಿಸುವುದು. ಯಾವುದೇ ಸಾಂಕ್ರಾಮಿಕ ಕಾಯಿಲೆಯಿಂದ ಹಾಗೂ ದೀರ್ಘಕಾಲಿಕ ಕಾಯಿಲೆಗಳಿಂದ ನರಳುತ್ತಿರುವವರನ್ನು ಕರೆತರಬಾರದು.
* ಆರೋಗ್ಯಕರವಾಗಿರುವ ಮಕ್ಕಳನ್ನು ಆಯ್ಕೆಮಾಡುವುದು.
* ತಂದೆ ತಾಯಿಗಳಿಂದ ಒಪ್ಪಿಗೆ ಪತ್ರ ಪಡೆಯುವುದು.
* ಜಿಲ್ಲಾ ದರ್ಶನಕ್ಕೆ ಮಕ್ಕಳನ್ನು ಆಯ್ಕೆ ಮಾಡುವಲ್ಲಿ ಪ್ರತಿ ತಾಲ್ಲೂಕಿನಿಂದ ಆಯ್ಕೆ ಮಾಡಲು ತಾಲ್ಲೂಕು ಸಮಿತಿಯನ್ನು ಬಿ.ಇ.ಓ., ಬಿ.ಆರ್.ಸಿ., ತಾಲ್ಲೂಕು ಪಂಚಾಯತ್‌ನ ಒಬ್ಬರು ಸದಸ್ಯರು ಹಾಗೂ ಒಂದು ಸ್ವಯಂಸೇವಾ ಸಂಘದ ಪ್ರತಿನಿಧಿಯನ್ನು ಒಳಗೊಂಡಂತೆ ರಚಿಸಿ ಮೇಲಿನ ಮಾನದಂಡದಂತೆ ಆಯ್ಕೆ ಮಾಡುವುದು
ಶಿಕ್ಷಕರನ್ನು ಆಯ್ಕೆ ಮಾಡಲು ನಿಗದಿಪಡಿಸಿರುವ ಮಾನದಂಡಗಳು:
ತಂಡದಲ್ಲಿ ಕಡ್ಡಾಯವಾಗಿ ಇಬ್ಬರು ಪುರುಷ ಶಿಕ್ಷಕರು ಹಾಗೂ ಇಬ್ಬರು ಮಹಿಳಾ ಶಿಕ್ಷಕರಿರಬೇಕು.
* ಈ ಪೈಕಿ ಒಬ್ಬರು ಸ್ಕೌಟ್ ಮತ್ತು ಗೈಡ್ಸ್ ತರಬೇತಿ ಹೊಂದಿದ ಶಿಕ್ಷಕರಾಗಿರಬೇಕು.
* ಒಬ್ಬರು ವಿಜ್ಞಾನ ಹಾಗೂ ಒಬ್ಬರು ಕಲಾ ಶಿಕ್ಷಕರಾಗಿರಬೇಕು.
* ಪ್ರಥಮ ಚಿಕಿತ್ಸೆ ಜ್ಞಾನವನ್ನು ಹೊಂದಿರಬೇಕು.
* ಆರೋಗ್ಯವಂತ ಕ್ರಿಯಾಶೀಲ ಉತ್ಸಾಹಿ ಶಿಕ್ಷಕರಾಗಿರಬೇಕು.
* ೫೦ ವರ್ಷಕ್ಕಿಂತ ಕಡಿಮೆ ವಯೋಮಾನದವರಾಗಿರಬೇಕು.
* ಪ್ರವಾಸ ಹೋಗುವ ಸ್ಥಳದ ಪರಿಚಯವನ್ನು ಮನಗಂಡಿರಬೇಕು.
* ಪ್ರತಿ ತಂಡಕ್ಕೂ ಬೇರೆ ಬೇರೆ ಶಿಕ್ಷಕರನ್ನು ಆಯ್ಕೆ ಮಾಡಬೇಕು.
ರಾಜ್ಯ ಯೋಜನಾ ನಿರ್ದೇಶಕರು ಸರ್ವ ಶಿಕ್ಷಣ ಅಭಿಯಾನ
ಮುನ್ನುಡಿ
ಕೇಂದ್ರ ಮತ್ತು ರಾಜ್ಯ ಸರ್ಕಾರಗಳ ಪಾಲುಗಾರಿಕೆಯ ಪ್ರತಿಷ್ಠಿತ ಯೋಜನೆ “ಸರ್ವ ಶಿಕ್ಷಣ ಅಭಿಯಾನ”. ಪ್ರಾಥಮಿಕ ಶಿಕ್ಷಣದ ಅಭ್ಯುದಯವೇ ಸರ್ವ ಶಿಕ್ಷಣ ಅಭಿಯಾನದ ಪರಮ ಗುರಿ. ೬ ರಿಂದ ೧೪ ವಯೋಮಾನದ ವಯಸ್ಸಿನ ಪ್ರತಿಯೊಂದು ಮಗು ಶಾಲಾ ವ್ಯವಸ್ಥೆಯ ಭಾಗವಾಗಿರಬೇಕು. ಸಾರ್ವತ್ರಿಕ ದಾಖಲಾತಿ, ಸಾರ್ವತ್ರಿಕ ಹಾಜರಾತಿ ಹಾಗೂ ಸಾರ್ವತ್ರಿಕ ಕಲಿಕೆ ಪರಿಣಾಮಕಾರಿಯಾಗಿ ಈಡೇರ ಬೇಕಾದರೆ ಹಲವು ಹತ್ತು ಆವಿಷ್ಕೃತ ಚಟುವಟಿಕೆಗಳನ್ನು ಗುರಿ ಸಾಧನೆಯ ಮಧ್ಯವರ್ತನೆಗಳಾಗಿ ಮಿಳಿತಗೊಳಿಸುವುದು ಅನಿವಾರ್ಯ ಮತ್ತು ಅವಶ್ಯಕ.
ಈ ಹಿನ್ನೆಲೆಯಲ್ಲಿ ಜಿಲ್ಲೆಯ ವೈವಿಧ್ಯಮಯ ಸಾಂಸ್ಕೃತಿಕ, ಐತಿಹಾಸಿಕ, ಧಾರ್ಮಿಕ ಸ್ಥಳಗಳ ಬಗ್ಗೆ ಮಕ್ಕಳಲ್ಲಿ ಅರಿವು ಮೂಡಿಸಿ ಪ್ರಭುತ್ವ ಮಟ್ಟದ ಕಲಿಕೆಗೆ ಸಹಕರಿಸಿ ಪ್ರೋತ್ಸಾಹಿಸ ಬೇಕಾಗುತ್ತದೆ.
ಹಾಗಾಗಿ ಮಕ್ಕಳ ಒಳತೋಟಿಯನ್ನು ಉದ್ದೀಪಿಸುವ ಸಲುವಾಗಿ “ಚಿಣ್ಣರ ಜಿಲ್ಲಾ ದರ್ಶನ” ಕಾರ್ಯಕ್ರಮ  ರೂಪಿಸಲಾಗಿದೆ. ೫, ೬, ೭ನೇ ತರಗತಿ ಒಳಗೊಂಡಂತೆ ಸರ್ಕಾರಿ ಪ್ರಾಥಮಿಕ ಶಾಲೆಗಳಲ್ಲಿನ ಪರಿಶಿಷ್ಟ ಜಾತಿ/ಪರಿಶಿಷ್ಟ ವರ್ಗ ಹಾಗೂ ಇತರೆ ಪ್ರತಿಭಾವಂತ ಮಕ್ಕಳನ್ನು ಪ್ರವಾಸಕ್ಕೆ ಕರೆದೊಯ್ಯಲಾಗುತ್ತದೆ.
ಇದೀಗ ಚಿಣ್ಣರ ಕರ್ನಾಟಕ ದರ್ಶನ ಕಾರ್ಯಕ್ರಮ “ಚಿಣ್ಣರ ಜಿಲ್ಲಾ ದರ್ಶನ” ಎಂದು ಬದಲಾಯಿಸಿ “ಮನೆಗೆದ್ದು ಮಾರುಗೆಲ್ಲು” ತತ್ವವನ್ನಿಲ್ಲಿ ಅಳವಡಿಸಲಾಗಿದೆ. ದಾವಣಗೆರೆ ಜಿಲ್ಲಾ ಚಿಣ್ಣರ ದರ್ಶನ ಹೊತ್ತಿಗೆಯು ಸಹ ಜಿಲ್ಲೆಯ ಪ್ರಾಮುಖ್ಯತೆ ಹಾಗೂ ಜಿಲ್ಲೆ ಒಳಗೊಂಡಿರುವ ೦೭ ಶೈಕ್ಷಣಿಕ ತಾಲ್ಲೂಕುಗಳ ಪ್ರಮುಖ ಸ್ಥಳಗಳ ಐತಿಹಾಸಿP, ಸಾಂಸ್ಕೃತಿಕ, ಪಾರಂಪರಿಕ, ಧಾರ್ಮಿಕ, ಪ್ರಾಕೃತಿಕ ಹಾಗೂ ಕಲಾತ್ಮಕ ಅಂಶಗಳನ್ನು ಚಿತ್ರ ಸಹಿತ ಬಿಂಬಿಸುತ್ತದೆ.
ಪ್ರವಾಸ ಹೊರಡುವ ಪೂರ್ವದಲ್ಲಿ ಮಕ್ಕಳನ್ನು ಪ್ರವಾಸಕ್ಕೆ ಕರೆದೊಯ್ಯುವ ಶಿಕ್ಷಕರು ಪ್ರವಾಸದ ತಾಣಗಳ ಬಗ್ಗೆ ಪೂರ್ವ ಜ್ಞಾನವನ್ನು ಸಂಗ್ರಹಿಸಿ ಕೊಂಡು ಮಕ್ಕಳೊಂದಿಗೆ ಹಂಚಿಕೊಳ್ಳಬೇಕು. ಪ್ರವಾಸ ಕಾರ್ಯಕ್ರಮ ಮಕ್ಕಳ ಜೀವನದಲ್ಲಿ ಮರೆಯಲಾಗದ ಅನುಭವವಾಗಿ ಮನೋಭಿತ್ತಿಯ ಮೇಲೆ ಅಚ್ಚೊತ್ತಿ ಸದಾ ಸಂತಸ ಹೊರಸೂಸುವಂತಾಗಬೇಕು.
– ಸಹಿ –
ಪ್ರಾಂಶುಪಾಲರು ಹಾಗೂ ಪದನಿಮಿತ್ತ
ಉಪ ನಿರ್ದೇಶಕರು (ಅಭಿವೃದ್ಧಿ)
ಡಯಟ್, ದಾವಣಗೆರೆ
ಉಪ ನಿರ್ದೇಶಕರು (ಆಡಳಿತ)
ಸಾರ್ವಜನಿಕ ಶಿಕ್ಷಣ ಇಲಾಖೆ
ದಾವಣಗೆರೆ
ಮುಖ್ಯ ಕಾರ್ಯ ನಿರ್ವಹಣಾಧಿಕಾರಿಗಳು
ಜಿಲ್ಲಾ ಪಂಚಾಯತ್
ದಾವಣಗೆರೆ
ವಿದ್ಯಾರ್ಥಿಗಳಿಗೆ ಉಚಿತ ಶೈಕ್ಷಣಿಕ ಪ್ರವಾಸ ಕಾರ್ಯಕ್ರಮ
ಚಿಣ್ಣರ ಜಿಲ್ಲಾ ದರ್ಶನ
ವಿದ್ಯಾರ್ಥಿಗಳಿಗೆ ಉಚಿತ ಶೈಕ್ಷಣಿಕ ಪ್ರವಾಸ ಕಾರ್ಯಕ್ರಮ
ಶಿಕ್ಷಣ ಪ್ರತಿ ಮಗುವಿನ ಮೂಲಭೂತ ಹಕ್ಕು. ಓದುವ ಮಕ್ಕಳನ್ನು ಶಾಲೆಗೆ ದಾಖಲಿಸಿ ಪ್ರಾಥಮಿಕ ಶಿಕ್ಷಣವನ್ನು ಅರ್ಥಪೂರ್ಣವಾಗಿಸುವುದು ಹಾಗೂ ಗುಣಮಟ್ಟ ಶಿಕ್ಷಣ ನೀಡುವುದು ಸರ್ಕಾರದ ಕರ್ತವ್ಯವಾಗಿದೆ.
ಸರ್ವ ಶಿಕ್ಷಣ ಅಭಿಯಾನ ಯೋಜನೆಯ ನಿಟ್ಟಿನಲ್ಲಿ ೫,೬,೭ನೇ ತರಗತಿಯಲ್ಲಿ ಓದುತ್ತಿರುವ ಸರ್ಕಾರಿ ಶಾಲೆಗಳ ಆಯ್ದ ಪರಿಶಿ ಜಾತಿ/ಪರಿಶಿಷ್ಟ~ ವರ್ಗ ಹಾಗೂ ಇತರೆ ಪ್ರತಿಭಾವಂತ ಮಕ್ಕಳಿಗಾಗಿ “ಚಿಣ್ಣರ ಜಿಲ್ಲಾ ದರ್ಶನ” ಎಂಬ ಶೈಕ್ಷಣಿಕ ಪ್ರವಾಸ ಏರ್ಪಡಿಸಿದೆ.
ವಿದ್ಯಾರ್ಥಿಗಳಲ್ಲಿ ಶೈಕ್ಷಣಿಕ ಪ್ರವಾಸದ ಅಗತ್ಯತೆ
· ಶಿಕ್ಷಣದ ಜೊತೆಗೆ ಪಠ್ಯೇತರ ಹಾಗೂ ಶೈಕ್ಷಣಿಕ ಚಟುವಟಿಕೆಗಳಲ್ಲಿ ಪಾಲ್ಗೊಳ್ಳುವುದು.
· ಶಾಲೆಗಳತ್ತ ಮಕ್ಕಳು ಆಕರ್ಷಿತರಾಗಿ ಶಾಲೆ ಬಿಡುವ ಸಾಧ್ಯತೆ ಕಡಿಮೆ ಮಾಡುವುದು.
· ವಿದ್ಯಾರ್ಥಿಗಳಲ್ಲಿ ನೋಡು, ಕೇಳುವ ಹಾಗೂ ಬರೆಯುವ ಕೌಶಲ್ಯ ಬೆಳೆಸುವುದು.
· ಮಕ್ಕಳಲ್ಲಿ ಕೀಳರಿಮೆ ಹೋಗಲಾಡಿಸಿ, ಸಹಬಾಳ್ವೆಯ ಮಹತ್ವ ತಿಳಿಸುವುದು.
· ಮಕ್ಕಳಲ್ಲಿ ಸರ್ವತೋಮುಖ ವ್ಯಕ್ತಿತ್ವದ ವಿಕಾಸ ಮತ್ತು ಜ್ಞಾನ, ಕಲಾಭಿರುಚಿ, ಕುತೂಹಲ ಬೆಳೆಸುವುದು.
· ಬೇರೆ ಬೇರೆ ಪ್ರದೇಶಗಳ ಸಂಸ್ಕೃತಿ, ಪರಂಪರೆ, ನಾಡುನುಡಿಯನ್ನು ಪರಿಚಯಿಸುವುದು.
· ಮಕ್ಕಳಲ್ಲಿ ರಾಷ್ಟ್ರೀಯ ಭಾವನೆ, ಸಮಾಜ ಸೇವೆ, ಭಾವೈಕ್ಯತೆ ಮುಂತಾದ ಸದ್ಗುಣಗಳನ್ನು ಬೆಳೆಸುವುದು.
 
ಪ್ರವಾಸ ಸಮಯದಲ್ಲಿ ವಿದ್ಯಾರ್ಥಿಗಳು ಪಾಲಿಸಬೇಕಾದ ಅಂಶಗಳು
· ಪ್ರಯಾಣಿಸುವಾಗ ಸುತ್ತಲ ಪರಿಸರವನ್ನು ತಪ್ಪದೇ ಗಮನಿಸುವುದು.
· ವಿವಿಧ ಸ್ಥಳಗಳಲ್ಲಿ ಜನರ ಭಾಷೆ, ಉಡುಪು, ಜೀವನ, ಆಹಾರ ಶೈಲಿ ಗಮನಿಸುವುದು.
· ಸ್ಥಳಗಳ ಬಗ್ಗೆ ಶಿಕ್ಷಕರಿಂದ ಮಾಹಿತಿ ಕೇಳಿ ತಿಳಿಯುವುದು.
· ನೀರು, ಬೆಟ್ಟ, ಇಳಿಜಾರು ಸ್ಥಳಕ್ಕೆ ಭೇಟಿ ನೀಡಿದಾಗ ಶಿಕ್ಷಕರ ಸೂಚನೆ ಪಾಲಿಸುವುದು.
· ಕುಡಿಯುವ ನೀರು, ಕೈಒರೆಸುವ ಬಟ್ಟೆ ಜೊತೆಯಲ್ಲಿರಬೇಕು.
· ವಾತಾವರಣವನ್ನು ಕಲುಷಿತಗೊಳಿಸದೇ, ಶಿಸ್ತು ಸಭ್ಯತೆಯಿಂದ ನಡೆದುಕೊಳ್ಳಬೇಕು.

ಶಿಕ್ಷಕರಿಗೆ ಸೂಚನೆ
· ಪ್ರತೀ ಮಗುವನ್ನು ಸಮಾನವಾಗಿ ಕಾಣುವುದು.
· ವಿದ್ಯಾರ್ಥಿಗಳಿಗೆ ತೊಂದರೆಯಾಗದಂತೆ ಜವಾಬ್ದಾರಿ ವಹಿಸಬೇಕು.
· ತಂಡಗಳಾಗಿ ವಿಂಗಡಿಸಿ, ಹೆಣ್ಣು ಮಕ್ಕಳನ್ನು ಶಿಕ್ಷಕಿಯರು ಗಮನಿಸಬೇಕು.
· ಪ್ರತೀ ಹಂತದಲ್ಲಿ ಹಾಜರಾತಿ ಪರೀಕ್ಷಿಸಿ, ಸಹಕಾರ ಮನೋಭಾವದಿಂದ ನಿರ್ವಹಿಸಬೇಕು.
· ಎಲ್ಲಾ ವಿದ್ಯಾರ್ಥಿಗಳಿಗೆ ನಿಯಮಿತ ಹಾಗೂ ಮಿತವಾದ ಭೋಜನ ವ್ಯವಸ್ಥೆ ಮಾಡಿಸುವುದು.
· ಅನಾರೋಗ್ಯದಿಂದ ಬಳಲುವ ವಿದ್ಯಾರ್ಥಿಗಳನ್ನು ಆರೈಕೆ ಮಾಡುವ ಹೊಣೆ ಶಿಕ್ಷಕರದು.
· ಪ್ರತೀದಿನದ “ದಿನಚರಿ”ಯನ್ನು ವಿದ್ಯಾರ್ಥಿಗಳು ಮತ್ತು ಶಿಕ್ಷಕರು ನಿರ್ವಹಿಸಬೇಕು.
· ವಿದ್ಯಾರ್ಥಿಗಳಿಗೆ ನೀಡಿದ ದಾವಣಗೆರೆ ಜಿಲ್ಲಾ ನಕ್ಷೆಯಲ್ಲಿ ವೀಕ್ಷಿಸಿದ ಸ್ಥಳಗಳನ್ನು ಗುರುತಿಸಲು ಸಹಕರಿಸಬೇಕು.
ಶಿಕ್ಷಕರು ಒಟ್ಟಾಗಿ ಸೇರಿ ತಮ್ಮ ತಂಡದ ವರದಿಯನ್ನು ಸಿದ್ಧಗೊಳಿಸಿ ಪ್ರವಾಸದ ಅಂತ್ಯದಲ್ಲಿ ಅಧಿಕಾರಿಗಳಿಗೆ ಸಲ್ಲಿಸಬೇಕು.
 
ಪ್ರವಾಸದ ಮುಖ್ಯ ಅಂಶಗಳು
· ಎರಡು ದಿನ ಪ್ರವಾಸ ಒಂದು ರಾತ್ರಿ ತಂಗುವಿಕೆ
· ಉತ್ತಮವಾದ ಊಟ, ಕಾಫಿ, ತಿಂಡಿ, ವಸತಿ ಇತ್ಯಾದಿ
· ಎಲ್ಲಾ ಪ್ರೇಕ್ಷಣೀಯ ಸ್ಥಳಗಳಲ್ಲಿ ಉಚಿತ ಪ್ರವೇಶ
· ಪ್ರತಿ ತಂಡಕ್ಕೆ ಅನುಭವಿ ಶಿಕ್ಷಕರ ಮಾರ್ಗದರ್ಶನ
· ಪ್ರಥಮ ಚಿಕಿತ್ಸೆ ಸೌಲಭ್ಯ
· ಪ್ರತಿ ತಂಡದ ಮೌಲ್ಯಮಾಪನ ಮತ್ತು ದಾಖಲೀಕರಣ
· ಮಕ್ಕಳಿಗೆ ಸಾಂಸ್ಕೃತಿಕ ಕಾರ್ಯಕ್ರಮ ಆಯೋಜಿಸಿ ವಿಜೇತ
· ಮಕ್ಕಳಿಗೆ ಬಹುಮಾನ
ಉಚಿತ ನೋಟ್ ಪುಸ್ತಕ, ಪೆನ್ನು, ಲೇಖನ ಸಾಮಗ್ರಿ ಹಾಗೂ ಟೋಪಿಗಳ ಉಚಿತ ವಿತರಣೆ
ತರಣಿ ದರ್ಶನಕ್ಕಿಂತ ಕಿರಣಾನುಭವ ಸುಲಭ ಪರಮ ಶಾಸ್ತ್ರಕ್ಕಿಂತ ಸರಿಯುದಾಹರಣೆ ಪರಮ ತತ್ವವ ಕಂಡ ಗುರುವನರಸುವುದೆಲ್ಲಿ ಕಂಡಂದು ನೀಂ ಧನ್ಯ-ಮಂಕುತಿಮ್ಮ – ಡಿವಿಜಿ
 
ದಾವಣಗೆರೆ ಜಿಲ್ಲಾ ಇತಿಹಾಸ
ಕರ್ನಾಟಕದ ಕೇಂದ್ರ ಬಿಂದು ದಾವಣಗೆರೆ ಜಿಲ್ಲೆ. ಈ ಜಿಲ್ಲೆಯ ಭೌಗೋಳಿಕ ಹಿನ್ನೆಲೆ, ಇತಿಹಾಸ ನೆನೆದಾಗ ಈ ನೆಲದಲ್ಲಿ ಆಳಿ ಬದುಕಿದವರ ಕಥೆ, ಅವರ ಕನಸುಗಳು, ಭಾವನೆಗಳು ನಮ್ಮ ಮುಂದೆ ಅನಾವರಣಗೊಳ್ಳುತ್ತವೆ. ಇಲ್ಲಿನ ಜನರು ಏಕೀಕೃತ ಕರ್ನಾಟಕದ ರಾಜಧಾನಿ ದಾವಣಗೆರೆಯೇ ಆಗಬೇಕೆಂದು ಹಂಬಲಿಸಿದವರು.
ದಾವಣಗೆರೆ ನಾಡಿನ ಹೃದಯ ಭಾಗದಲ್ಲಿದ್ದು ಕೈಗಾರಿಕೆ, ರಾಜಕೀಯ, ಶಿಕ್ಷಣ, ಇತಿಹಾಸ, ಸಾಂಸ್ಕೃತಿಕ ನೆಲೆಗಳಲ್ಲಿ ಗಟ್ಟಿ ತಳಹದಿ ಹೊಂದಿ ದಾವಣಗೆರೆ ಜಿಲ್ಲೆಯಾಗಿ ರೂಪುಗೊಂಡಿದ್ದು ೧೯೯೭ರಲ್ಲಿ.
‘ದಾವಣಗೆರೆಯ ಪ್ರಾಚ್ಯ ಸಂಸ್ಕೃತಿ’ ಕುತೂಹಲಿಗಳನ್ನು ಕೈ ಬೀಸಿ ಕರೆವಂತೆಯೇ, ಜಿಲ್ಲೆಯ ಇತಿಹಾಸ ಅಧ್ಯಯನೀಯರ ಕುತೂಹಲವನ್ನು ಕೆರಳಿಸುತ್ತದೆ. ಚಿತ್ರದುರ್ಗದ ಗಾಢಛಾಯೆ ಇದ್ದರೂ ಇದೀಗ ಸ್ವತಂತ್ರ ಹಾಗೂ ಸುಂದರವಾದ ಜಿಲ್ಲೆ.
ಹತ್ತಿ ಬೆಳೆಗೆ ಪ್ರಸಿದ್ಧವಾದ ದಾವಣಗೆರೆ ‘ಕರ್ನಾಟಕದ ಮ್ಯಾಂಚೆಸ್ಟರ್’ ಎಂದೇ ಪ್ರಸಿದ್ದವಾದದ್ದು. ಇಂದು ದಾವಣಗೆರೆ ಒಂದು ಪ್ರಸಿದ್ಧ ವಾಣಿಜ್ಯ ಕೇಂದ್ರ ಕೊಡುಗೈ ದಾನಿಗಳ, ಕಟ್ಟಾಳು ಯುವಕರ ಜಿಲ್ಲೆ ಇಲ್ಲಿನ ವಾಣಿಜ್ಯ ವಹಿವಾಟಿನಂತೆಯೇ, ಇಲ್ಲಿನ ಧರ್ಮ ಪ್ರವರ್ತಕರು, ಧನಿಕ ದಾನಿಗಳೂ ಕೂಡ ಲೋಕ ಪ್ರಸಿದ್ಧರು. ಶಿಕ್ಷಣ, ವೈದ್ಯಕೀಯ ಆಧ್ಯಾತ್ಮ ಕ್ಷೇತ್ರಗಳಿಗೆ ತಮ್ಮ ತನು ಮನ ಧನದಿಂದ ಸೇವೆ ಮಾಡಿದ ನಿರ್ವ್ಯಾಜ ಮಾನವ ಪ್ರೇಮಿಗಳ ತವರೂರು ದಾವಣಗೆರೆ.
ದಾವಣಗೆರೆಯಿಂದ ರಾಜ್ಯದ ಮುಖ್ಯಮಂತ್ರಿಗಳು
ಶ್ರೀ.ಎಸ್.ನಿಜಲಿಂಗಪ್ಪನವರು.
ಶ್ರೀಯುತರು ದಾವಣಗೆರೆ ಹಳೆ ಮಾಧ್ಯಮಿಕ ಶಾಲೆಯ ವಿದ್ಯಾರ್ಥಿಯಾಗಿದ್ದರು ಇಲ್ಲಿಯ ಹೆಣ್ಣನ್ನೆ ಮದುವೆಯಾಗಿ ಇಲ್ಲಿಯ ಅಳಿಯರಾಗಿದ್ದರು. ರಾಜ್ಯದ ಮುಖ್ಯಮಂತ್ರಿಯಾಗಿ ಆಡಳಿತ ನಡೆಸಿ ಅಖಿಲ ಭಾರತ ಕಾಂಗ್ರೆಸ್ಸಿನ ಅಧ್ಯಕ್ಷರಾಗಿ ಆದರ್ಶ ವ್ಯಕ್ತಿತ್ವವನ್ನು ಮೆರೆದವರು.
ಶ್ರೀ.ಜೆ.ಹೆಚ್.ಪಟೇಲರು :-
ಇವರು ಚನ್ನಗಿರಿ ತಾಲೂಕಿನ ಕಾರಿಗನೂರಿನವರು. ದಾವಣಗೆರೆ ಜಿಲ್ಲೆಯನ್ನು ಪ್ರತ್ಯೇಕ ಜಿಲ್ಲೆಯಾಗಿಸಿ ಆದೇಶ ಹೊರಡಿಸಿದ ಮುಖ್ಯ ಮಂತ್ರಿಗಳು.
೧೯೬೭ರಲ್ಲಿ ಲೋಕಸಭಾ ಸದಸ್ಯರಾಗಿ ಕನ್ನಡದಲ್ಲಿ ಪ್ರಮಾಣವಚನ ಸ್ವೀಕರಿಸಿದ ಪ್ರಥಮರೆನಿಸಿದರು. ಇವರು ಶ್ರೀರಾಮ ಮನೋಹರ ಲೋಹಿಯಾರವರ ಅನುಯಾಯಿ. ಅಬಕಾರಿ, ವಿದ್ಯುತ್, ಬೃಹತ್ ಕೈಗಾರಿಕೆ ಸಚಿವರಾಗಿ, ಉಪಮಂತ್ರಿಗಳಾಗಿ, ಮುಖ್ಯಮಂತ್ರಿಗಳಾಗಿ ರಾಜ್ಯದ ಆಡಳಿತ ನಡೆಸಿದರು. ವ್ಯಂಗ್ಯ, ತಮಾಷೆ, ಹಾಸ್ಯಭರಿತ ಭಾಷಾ ವೈಖರಿ ಹೊಂದಿದ್ದ ಇವರು ೧೨-೧೨-೨೦೦೦ ದಲ್ಲಿ ವಿಧಿವಶರಾದರು. ಇವರ ಸಮಾಧಿ ಚನ್ನಗಿರಿ ತಾಲ್ಲೂಕು ಕಾರಿಗನೂರಿನಲ್ಲಿದೆ.
ಜಿಲ್ಲೆಯ ಉದ್ಯಮ :-
ಬಟ್ಟೆ ಗಿರಣಿ, ಸಕ್ಕರೆ ಉತ್ಪಾದನೆ, ಡೈರಿ ಉದ್ಯಮ, ಕೈಮಗ್ಗ, ವ್ಯಾಪಾರ, ಖಾದ್ಯ ಎಣ್ಣೆ ತಯಾರಿಕೆ, ಗೃಹ ಕೈಗಾರಿಕೆಗಳು, ಸಣ್ಣ ಮತ್ತು ಮಧ್ಯಮ ಪ್ರಮಾಣದ ಕೈಗಾರಿಕೆಗಳು, ಕೈಮಗ್ಗದ ಹತ್ತಿ ಬಟ್ಟೆ, ಸುಣ್ಣ, ಬಿದಿರಿನ ಕೈಗಾರಿಕೆ, ಮರಗೆಲಸ, ಚಾಪೆ ತಯಾರಿಕೆ, ಕೃಷಿ ಉಪಕರಣ, ಚರ್ಮದ ವಸ್ತುಗಳು, ಮಣ್ಣಿನ ವಸ್ತುಗಳ ತಯಾರಿಕೆ, ಭತ್ತದ ಮಿಲ್ಲುಗಳು, ಪಾದರಕ್ಷೆ ತಯಾರಿಕೆ, ಗಣಿಗಾರಿಕೆ ಇತ್ಯಾದಿ ಈ ಜಿಲ್ಲೆಯ ಉದ್ಯಮಗಳಾಗಿವೆ.
ಜಿಲ್ಲೆಯ ಪ್ರಸಿದ್ಧ ವ್ಯಕ್ತಿಗಳು:-
ಕವಿ ಹೆಚ್.ಎಸ್. ವೆಂಕಟೇಶ ಮೂರ್ತಿ, ಜಾನಪದ ತಜ್ಞ ದಿ|| ಮುದೇನೂರು ಸಂಗಣ್ಣ, ಈ ಜಿಲ್ಲೆಯ ಇತಿಹಾಸವನ್ನು ಬೃಹತ್ ಗ್ರಂಥದಲ್ಲಿ ದಾಖಲಿಸಿ ಹಾಗೂ ಹಲವಾರು ಕೃತಿಗಳನ್ನು ರಚಿಸಿರುವ ಶ್ರೀಮತಿ ಟಿ. ಗಿರಿಜ, ಜಾನಪದ ತಜ್ಞ ಶ್ರೀ ಎಂ.ಜಿ. ಈಶ್ವರಪ್ಪ, ಇತಿಹಾಸ ತಜ್ಞ ಕುಂ.ಭಾ. ಸದಾಶಿವಪ್ಪ, ನೇತ್ರ ತಜ್ಞರಾದ ಡಾ|| ಮೋದಿಯವರೂ, ಖ್ಯಾತ ವೈದ್ಯ ಡಾ|| ಎಸ್.ಎಂ. ಎಲಿ, ವಿಚಾರವಾದಿ ಶ್ರೀ ಬಿ.ವಿ. ವೀರಭದ್ರಪ್ಪ. ಹಿರಿಯರಾದ ಶ್ರೀ ಅ.ರಾ. ಶಂಕರಯ್ಯ. ಹಾಸ್ಯ ಬರಹಗಾರರಾದ ಅ.ರಾ. ಸೇತುರಾಮ್, ಪಂಡಿತ ಕೆ.ಎ. ಕೊಟ್ರಪ್ಪ, ಬೀಚಿ, ಕಾನೂನು ತಜ್ಞ ಶ್ರೀ ಎಸ್.ಹೆಚ್. ಪಟೇಲ್, ಡಾ|| ಹೆಚ್.ಎಂ. ಚನ್ನಯ್ಯ, ಪ್ರಸಿದ್ದ ರಾಜಕಾರಣಿ ಶ್ರೀ ಎಂ.ಪಿ. ಪ್ರಕಾಶ್, ಶ್ರೀಮತಿ ನಾಗಮ್ಮ ಕೇಶವಮೂರ್ತಿ, ಚನ್ನಯ್ಯ ಒಡೆಯರ್. ಜಗಳೂರು ಇಮಾಮ್ ಸಾಹೇಬರು, ಎಸ್.ಎ. ರವೀಂದ್ರನಾಥ್. ಶಾಮನೂರು ಶಿವಶಂಕರಪ್ಪ, ಎಸ್.ಎಸ್. ಮಲ್ಲಿಕಾರ್ಜುನ, ದಿ|| ಜಿ. ಮಲ್ಲಿಕಾರ್ಜುನಪ್ಪ, ಶ್ರೀ ಸಿದ್ದೇಶ್ವರ, ಶ್ರೀ. ಹೆಚ್. ಶಿವಪ್ಪ, ಡಾ|| ಎಂ.ಚಿದಾನಂದ ಮೂರ್ತಿ, ಶ್ರೀ.ಹತ್ತೂರು ಪಂಡಿತ, ಶ್ರೀ ಬಿ.ಎಸ್. ಭರಮೇಗೌಡರು, ಶ್ರೀ ಅಶ್ವತ್ಥರೆಡ್ಡಿ, ಶ್ರೀ ಬಿಜೋಗಟ್ಟೆ ಕೃಷ್ಣಪ್ಪರೆಡ್ಡಿ, ಹೆಚ್.ವಿ. ಶಿವಶಂಕರ್, ಪೋಲಂಕಿ ರಾಮಮೂರ್ತಿ, ನಾಡಿಗೇರ ಕೃಷ್ಣರಾಯರು, ಯುಗಧರ್ಮ ರಾಮಣ್ಣ, ಜಿ.ಎಸ್. ದೀಕ್ಷಿತ್, ಗುರುರಾಯ ಕಲಮದಾನಿಗಳು, ಶ್ರೀಮತಿ ಲಲಿತಮ್ಮ, ಡಾ|| ಚಂದ್ರಶೇಖರ್, ಬಸವನಗೌಡರು, ಡಾ|| ವೈ. ನಾಗಪ್ಪ, ಚಿಂದೋಡಿ ಲೀಲಾ, ಕಿರುವಾಡಿ ಸರಸ್ವತಿ ಹೀಗೆ ಅನೇಕ ಪ್ರಸಿದ್ಧ ವ್ಯಕ್ತಿಗಳು ದಾವಣಗೆರೆಯ ಹೆಮ್ಮೆಯ ಖನಿಗಳು.
ಅಖಿಲ ಭಾರತ ಕನ್ನಡ ಸಾಹಿತ್ಯ ಸಮ್ಮೇಳನ :-
ದಾವಣಗೆರೆಯಲ್ಲಿ ೧೯೨೨ ರಂದು ೮ನೇ ಅಖಿಲ ಭಾರತ ಸಮ್ಮೇಳನ ಶ್ರೀ ವೆಂಕಟ ಕೃಷ್ಣಯ್ಯನವರ ಅಧ್ಯಕ್ಷತೆಯಲ್ಲಿ ವೈಭವದಿಂದ ನಡೆದಿದೆ. ೧೯೪೭ ರಲ್ಲಿ ೩೦ ನೇ ಸಾಹಿತ್ಯ ಸಮ್ಮೇಳನ ಶ್ರೀ.ಕೆ ವೆಂಕಟರಾಮಯ್ಯನವರ ಅಧ್ಯಕ್ಷತೆಯಲ್ಲಿ ಹರಪನಹಳ್ಳಿಯಲ್ಲಿ ನಡೆದಿದೆ. ೧೯೯೧ ರಲ್ಲಿ ೬೧ ನೇ ಅಖಿಲ ಭಾರತ ಕನ್ನಡ ಸಾಹಿತ್ಯ ಸಮ್ಮೇಳನ ರಾಷ್ಟ್ರಕವಿ ಶ್ರೀ.ಜಿ.ಎಸ್.ಶಿವರುದ್ರಪ್ಪನವರ ಅಧ್ಯಕ್ಷತೆಯಲ್ಲಿ ನೆರವೇರಿತ್ತು.
ಸಂಪರ್ಕಿಸಬೇಕಾದ ಅಧಿಕಾರಿಗಳ ವಿಳಾಸ, ದೂರವಾಣಿ ಸಂಖ್ಯೆ
ಸಮಸ್ಯೆಯಿದ್ದಲ್ಲಿ ಸಂಪರ್ಕಿಸಬೇಕಾದ ಅಧಿಕಾರಿಗಳ ವಿಳಾಸ, ದೂರವಾಣಿ ಸಂಖ್ಯೆ
ಕ್ರ.ಸಂ. ಅಧಿಕಾರಿಗಳ ಹೆಸರು ವಿಳಾಸ   ದೂರವಾಣಿ ಸಂಖ್ಯೆ
೦೧ ಉಪನಿರ್ದೇಶಕರು (ಆಡಳಿತ) ೯೪೪೮೯ ೯೯೩೩೮
೦೨ ಉಪನಿರ್ದೇಶಕರು (ಅಭಿವೃದ್ಧಿ) ೯೪೪೮೯ ೯೯೩೬೭
೦೩ ಉಪಯೋಜನಾಧಿಕಾರಿ, ಸಶಿಅ ೯೪೪೮೯ ೯೯೩೯೪
೦೪ ಸಹಾಯಕ ಯೋಜನಾಧಿಕಾರಿ, ಸಶಿಅ ೯೪೮೦೬ ೯೫೪೩೨
೦೫ ಕ್ಷೇತ್ರ ಶಿಕ್ಷಣಾಧಿಕಾರಿಗಳು, ಚನ್ನಗಿರಿ ೯೪೮೦೬ ೯೫೧೭೦
೦೬ ಕ್ಷೇತ್ರ ಶಿಕ್ಷಣಾಧಿಕಾರಿಗಳು, ದಾವಣಗೆರ ದ ೯೪೮೦೬ ೯೫೧೭೧
೦೭ ಕ್ಷೇತ್ರ ಶಿಕ್ಷಣಾಧಿಕಾರಿಗಳು, ದಾವಣಗೆರ ಉ ೯೪೮೦೬ ೯೫೧೭೨
೦೮ ಕ್ಷೇತ್ರ ಶಿಕ್ಷಣಾಧಿಕಾರಿಗಳು, ಹರಪನಹಳ್ಳಿ ೯೪೮೦೬ ೯೫೧೭೩
೦೯ ಕ್ಷೇತ್ರ ಶಿಕ್ಷಣಾಧಿಕಾರಿಗಳು, ಹರಿಹರ ೯೪೮೦೬ ೯೫೧೭೪
೧೦ ಕ್ಷೇತ್ರ ಶಿಕ್ಷಣಾಧಿಕಾರಿಗಳು, ಹೊನ್ನಾಳಿ ೯೪೮೦೬ ೯೫೧೭೫
೧೧ ಕ್ಷೇತ್ರ ಶಿಕ್ಷಣಾಧಿಕಾರಿಗಳು, ಜಗಳೂರು ೯೪೮೦೬ ೯೫೧೭೬
೧೨ ಕ್ಷೇತ್ರ ಸಮನ್ವಯಾಧಿಕಾರಿಗಳು, ಚನ್ನಗಿರಿ ೯೪೮೦೬ ೯೫೧೭೭
೧೩ ಕ್ಷೇತ್ರ ಸಮನ್ವಯಾಧಿಕಾರಿಗಳು, ದಾವಣಗೆರ ದ ೯೪೮೦೬ ೯೫೧೭೮
೧೪ ಕ್ಷೇತ್ರ ಸಮನ್ವಯಾಧಿಕಾರಿಗಳು, ದಾವಣಗೆರ ಉ ೯೪೮೦೬ ೯೫೧೭೯
೧೫ ಕ್ಷೇತ್ರ ಸಮನ್ವಯಾಧಿಕಾರಿಗಳು, ಹರಪನಹಳ್ಳಿ ೯೪೮೦೬ ೯೫೧೮೦
೧೬ ಕ್ಷೇತ್ರ ಸಮನ್ವಯಾಧಿಕಾರಿಗಳು, ಹರಿಹರ ೯೪೮೦೬ ೯೫೧೮೧
೧೭ ಕ್ಷೇತ್ರ ಸಮನ್ವಯಾಧಿಕಾರಿಗಳು,, ಹೊನ್ನಾಳಿ ೯೪೮೦೬ ೯೫೧೮೨
೧೮ ಕ್ಷೇತ್ರ ಸಮನ್ವಯಾಧಿಕಾರಿಗಳು, ಜಗಳೂರು ೯೪೮೦೬ ೯೫೧೮೩
ಸಾಹಿತ್ಯ ರಚನಾ ತಂಡ
ಸಾಹಿತ್ಯ ರಚನಾ ತಂಡ
ಶ್ರೀಯುತ ಮಂಜುನಾಥ್
ಪ್ರಾಚಾರ್ಯರು ಹಾಗೂ ಪದನಿಮಿತ್ತ ಉಪನಿರ್ದೇಶಕರು (ಅಭಿವೃದ್ಧಿ)
ಜಿಲ್ಲಾ ಶಿಕ್ಷಣ ಮತ್ತು ತರಬೇತಿ ಸಂಸ್ಥೆ, ದಾವಣಗೆರೆ
ಶ್ರೀಮತಿ ಪುಷ್ಪಲತಾ
ಹಿರಿಯ ಉಪನ್ಯಾಸಕರು
ಸಿ.ಎಂ.ಡಿ.ಇ. ವಿಭಾಗ
ಡಯಟ್, ದಾವಣಗೆರೆ

ಶ್ರೀಮತಿ ಡಿ. ಲಕ್ಷ್ಮೀದೇವಿ
ಉಪನ್ಯಾಸಕರು
ಸಿ.ಎಂ.ಡಿ.ಇ. ವಿಭಾಗ
ಡಯಟ್, ದಾವಣಗೆರೆ
ಸದಸ್ಯರು
ಶ್ರೀ ಎಸ್. ಹೆಚ್. ಹೂಗಾರ್
ಶಿಕ್ಷಣ ಸಂಯೋಜಕರು, ಹರಿಹರ ತಾಲ್ಲೂಕು
ಶ್ರೀಮತಿ ಭಾಗ್ಯಲಕ್ಷ್ಮಿ ಸು. ಅಮೃತಾಪುರ
ಸಹ ಶಿಕ್ಷಕರು, ದಾವಣಗೆರೆ ಉತ್ತರ ವಲಯ

ಶ್ರೀ ಗೋಪಾಲ್‌ದಾಸ್ ಎಸ್,
ಸಹ ಶಿಕ್ಷಕರು, ದಾವಣಗೆರೆ ದಕ್ಷಿಣ ವಲಯ
ಶ್ರೀ ಇಸ್ಮಾಯಲ್ ಸಾಹೇಬ್ ಎಲಿಗಾರ್
ಸಹ ಶಿಕ್ಷಕರು, ಹರಪನಹಳ್ಳಿ, ತಾಲ್ಲೂಕು
ಶ್ರೀ ಹುಸೇನ್ ಶರೀಫ್
ಸಹ ಶಿಕ್ಷಕರು, ಜಗಳೂರು ತಾಲ್ಲೂಕು
ಶ್ರೀ ಆರ್.ಎಸ್. ನೂಲಗೇರಿ
ಸಹ ಶಿಕ್ಷಕರು, ಹೊನ್ನಾಳಿ ತಾಲ್ಲೂಕು
ಶ್ರೀ ಸೈಯದ್ ಫೈಜುಲ್ಲಾ
ಸಹ ಶಿಕ್ಷಕರು, ಚನ್ನಗಿರಿ ತಾಲ್ಲೂಕು
ದಾವಣಗೆರೆ ಜಿಲ್ಲೆಯ ಪ್ರವಾಸಿ ತಾಣಗಳು : ಮಾಸಡಿ, ಗಡ್ಡೆರಾಮೇಶ್ವರ, ನ್ಯಾಮತಿ, ಸವಳಂಗ, ಕುದುರೆ ಕೊಂಡ, ಕಲಬಗಿರಿ ಗುಡ್ಡ, ತೀರ್ಥರಾಮೇಶ್ವರ, ಮಾರಿಕೊಪ್ಪ
ಮಾಸಡಿ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೫೧ ಕಿ.ಮೀ.
ತಾಲ್ಲೂಕಿನಿಂದ : ೦೪ ಕಿ.ಮೀ.

ಮದಕರಿ ನಾಯಕನ ಕಾಲದ ಹುಡ್ಡೇವು
 
ಹೊನ್ನಾಳಿಯಿಂದ ತುಂಗಭದ್ರಾ ನದಿಯ ಸೇತುವೆಯ ಮೇಲೆ ಕ್ರಮಿಸಿದರೆ ಹರಿಹರ ರಸ್ತೆಯ ಬಲ ಬದಿಯಲ್ಲಿರುವ ಗ್ರಾಮವೇ ಮಾಸಡಿ.
ಮದಕರಿ ನಾಯಕನ ಕಾಲದ್ದೆಂದು ಹೇಳಲಾದ ಮುಕ್ಕಾಗದ ಮಾಸದ ಒಂದು ಹುಡ್ಡೇವು ಇಲ್ಲಿದ್ದು ಗತಕಾಲದ ಐತಿಹ್ಯವಿದೆ. ಪ್ರಸಿದ್ಧ ಚಲನಚಿತ್ರ ನಿರ್ದೇಶಕರಾದ ಕೃಷ್ಣ ಮಾಸಡಿ ಅವರ ಊರಿದು.
 
ಗಡ್ಡೆರಾಮೇಶ್ವರ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೬೫ ಕಿ.ಮೀ.
ತಾಲ್ಲೂಕಿನಿಂದ : ೧೦ ಕಿ.ಮೀ

ಜನಪದ ತಜ್ಞ ಕುರುವ ಬಸವರಾಜರ ಊರು ಗಡ್ಡೇರಾಮೇಶ್ವರ ಶಿವಲಿಂಗವು ರಾಮಾಯಣ ಕಾಲದ್ದೆಂದು ಐತಿಹ್ಯವಿದೆ. ಶ್ರೀರಾಮನು ತನ್ನ ತಂದೆಗೆ ಪಿತೃ ತರ್ಪಣ ನೀಡಿದ ಸ್ಥಳವೆಂದು ಗುರುತಿಸಿದ್ದಾರೆ. ಒಂದಾಗಿ ಹರಿದು ಬರುವ ತುಂಗಭದ್ರಾ ನದಿಯು ಇಬ್ಭಾಗವಾಗಿ ನಡುಗಡ್ಡೆಯಾಗಿದೆ. ಇದೊಂದು ಪುಣ್ಯಸ್ಥಳ.
 
ನ್ಯಾಮತಿ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೬೮ ಕಿ.ಮೀ.
ತಾಲ್ಲೂಕಿನಿಂದ : ೧೩ ಕಿ.ಮೀ

ಹೊನ್ನಾಳಿಯಿಂದ ನೈಋತ್ಯದಲ್ಲಿ ಸಾಗಿದರೆ ಶಿವಮೊಗ್ಗ ರಸ್ತೆಯಲ್ಲಿ ನ್ಯಾಮತಿ ಸಿಗುತ್ತದೆ. ಇಲ್ಲಿ ಹೆಚ್ಚಾಗಿ ವಣಿಕರಿದ್ದು ನ್ಯಾಯವಂತಿಕೆಯಿಂದ ವ್ಯವಹರಿಸುತ್ತಿದ್ದುದರಿಂದ ’ನ್ಯಾಯಮತಿ’ ಎಂದು ಕರೆಯುತ್ತಿದ್ದು ’ನ್ಯಾಮತಿ’ ಆಗಿದೆ.
ಪ್ರಪ್ರಥಮವಾಗಿ ಕನ್ನಡ ನಾಡಿಗೆ ’ಕನ್ನಡ ನಿಘಂಟು’ ಕೊಡುಗೆಯಾಗಿ  ಕೊಟ್ಟ ನ್ಯಾಮತಿ ಪ್ರಭಣ್ಣನವರು ಇದ್ದ ಊರು.
ಇಲ್ಲಿರುವ ಕಲ್ಮಠ ಮೂಲತಃ ಜೈನದೇವಾಲಯವಾಗಿದ್ದು ಈಗ ಶೈವ ದೇವಾಲಯವಾಗಿ ಮಾರ್ಪಾಟು ಹೊಂದಿದೆ. ಪ್ರಾಚೀನ ಕಾಲದ ಅವಶೇಷಗಳನ್ನು ಇಲ್ಲಿನ ತಳವಾರ ಬೀದಿಯಲ್ಲಿ ಕಾಣಬಹುದು.
 
ಸವಳಂಗ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೭೭ ಕಿ.ಮೀ.
ತಾಲ್ಲೂಕಿನಿಂದ : ೨೨ ಕಿ.ಮೀ.

ಜಿಲ್ಲಾ ಮಾದರಿ ಶಾಲೆ
ಮಲೆನಾಡ ಸೆರಗಿನಲ್ಲಿ ಕಲಬೀರ ರಂಗನ ಗಿರಿಗಳ ತಪ್ಪಲಲ್ಲಿ ಇರುವ ಸವಳಂಗ ಗ್ರಾಮದ ೦೨ ಭಾಗಗಳಲ್ಲಿ ಒಂದೊಂದು ದೊಡ್ಡ ಕೆರೆಗಳಿದ್ದು, ಹಳೆಕೆರೆಯನ್ನು ಕ್ರಿ.ಶ. ೧೮೮೮ ರಲ್ಲಿ ಕಟ್ಟಿಸಲಾಗಿದ್ದು, ಹೊಸಕೆರೆಯನ್ನು ೧೯೨೬ ರಲ್ಲಿ ಬ್ರಿಟೀಷರು ಕಟ್ಟಿಸಿದ್ದಾರೆ. ಇಲ್ಲಿಂದ ಸುತ್ತ-ಮುತ್ತ ಹಳ್ಳಿಯ ೮೦೦ ಎಕರೆಗಳಿಗೆ ನೀರೊದಗಿಸುತ್ತಿದೆ. ಆರಕ್ಷಕ ಠಾಣೆಯ ಮುಂಭಾಗದಲ್ಲಿ ವೀರಗಲ್ಲನ್ನು ನೋಡಬಹುದು.
ಇಲ್ಲಿಯ ಸಮೀಪದ ಮಾಚಗೊಂಡನಹಳ್ಳಿ ತಾಂಡಾದ ಸರ್ಕಾರಿ ಶಾಲೆ ಜಿಲ್ಲಾ ಮಟ್ಟದ ಉತ್ತಮ ಶಾಲೆಯಾಗಿದ್ದು, ರಾಜ್ಯ ಪ್ರಶಸ್ತಿ ವಿಜೇತ ಶಿಕ್ಷಕರಿದ್ದಾರೆ.
 
ಕುದುರೆ ಕೊಂಡ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೭೨ ಕಿ.ಮೀ.
ತಾಲ್ಲೂಕಿನಿಂದ : ೧೭ ಕಿ.ಮೀ.

ಸುಮಾರು ೧೨೫ ವರ್ಷಗಳ ಹಿಂದೆ ಯುರೋಪಿನ್ ಮೂಲದವರೆಂದು ಹೇಳಲಾಗುವ ’ಮೆಸರ್ಸ್ ವಿಲ್ಸನ್’ ಗಣಿ ಕೈಗಾರೀಕೋದ್ಯಮಿಗಳು ಕ್ರಿ.ಶ.೧೮೮೩ ರಲ್ಲಿ ಚಿನ್ನದ ಗಣಿ ಆರಂಭಿಸಿದರು. ಗಣಿಗಾರಿಕೆ ಲಾಭದಾಯಕವಲ್ಲದ್ದರಿಂದ ಕ್ರಿ.ಶ. ೧೯೩೭-೩೮ರಲ್ಲಿ ಗಣಿಗಾರಿಕೆ ನಿಲ್ಲಸಲಾಯಿತು. ಸುತ್ತಲೂ ಗುಡ್ಡಗಳ ಸಾಲನ್ನು ಕಾಣಬಹುದಾಗಿದೆ.

ಕಲಬಗಿರಿ ಗುಡ್ಡ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೭೪ ಕಿ.ಮೀ.
ತಾಲ್ಲೂಕಿನಿಂದ : ೧೯ ಕಿ.ಮೀ

ಪವನ ಯಂತ್ರ, ಕಲಬಗಿರಿ ಗುಡ್ಡ
ಕಲ್ಖಾಸುರ ಎಂಬ ರಾಕ್ಷಸನನ್ನು ಸಂಹಾರ ಮಾಡಿದ್ದುದರಿಂದ ಇದು ಕಲಬಗಿರಿ ಎಂದು ಹೆಸರಾಗಿದೆ. ಗುಡ್ಡದ ಕೆಳಭಾಗದಲ್ಲಿ ವೀರಭದ್ರಸ್ವಾಮಿ, ಭದ್ರಕಾಳಮ್ಮ, ನಾಗಲಿಂಗೇಶ್ವರ ದೇವಾಲಯಗಳಿವೆ. ಗುಡ್ಡದ ತುದಿಯಲ್ಲಿ ಶ್ರೀರಂಗನಾಥ ಸ್ವಾಮಿ ದೇವಾಲಯ ನೋಡಬಹುದು. ಗುಡ್ಡದ ಮೇಲೆ ಗಾಳಿಯಿಂದ ವಿದ್ಯುತ್ ತಯಾರಿಸುವ ಪವನ ಯಂತ್ರ ನೋಡಬಹುದು. ಗುಡ್ಡದ ಸಾಲು ಮುಂದುವರಿದಂತೆ ತುಪ್ಪದ ಗಿರಿಯನ್ನು ಕಾಣಬಹುದು.
 
ತೀರ್ಥರಾಮೇಶ್ವರ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೮೧ ಕಿ.ಮೀ.
ತಾಲ್ಲೂಕಿನಿಂದ : ೨೬ ಕಿ.ಮೀ.

ತೀರ್ಥರಾಮೇಶ್ವರ ದೇವಸ್ಥಾನ
ಇದು ಬೆಟ್ಟಗಳ ಸಾಲಿನ ಸುಂದರ ಪ್ರಕೃತಿ ತಾಣವಾಗಿದೆ. ಶ್ರೀ ರಾಮ ಸ್ಥಾಪಿಸಿದ ಲಿಂಗ ಎಂದೇ ಪ್ರಸಿದ್ಧಿಯಿದೆ. ಬೆರಳು ಗಾತ್ರದ ನೀರಧಾರೆ ನಿರಂತರವಾಗಿಹರಿಯುವುದರಿಂದ ತೀರ್ಥರಾಮೇಶ್ವರ ಎಂದಾಗಿದೆ. ಇಲ್ಲೊಂದು ಕೊಳವಿದ್ದು ಶಿಲಾಮಯವಾದ ಸಿಂಹದ ಮುಖದಿಂದ ಶುಭ್ರವಾದ ನೀರು ಸದಾ ಸುರಿಯುತ್ತದೆ. ಈ ಪವಿತ್ರ ನೀರು ರೋಗಹರ ಎಂಬ ನಂಬಿಕೆ ಇದೆ.
ತೀರ್ಥರಾಮೇಶ್ವರದಲ್ಲಿ ಚತುರ್ಮುಖ ಬ್ರಹ್ಮದೇವನ ವಿಶೇಷ ಮೂರ್ತಿ ಇದೆ. ಸಂತಾನ ಭಾಗ್ಯ ದೇವರು ಎಂಬ ನಂಬಿಕೆಯು ಇದೆ. ಯಾತ್ರಿಕರಿಗೆ ಪವಿತ್ರ ಕ್ಷೇತ್ರವಾಗಿದೆ. ಈ ಬೆಟ್ಟದ ಕೆಳ ಭಾಗದಲ್ಲಿ ೦೧ ಕಿ.ಮೀ. ಅಂತರದಲ್ಲಿ ಯುವ ಜನ ಸೇವಾ ಮತ್ತು ಕ್ರೀಡಾ ಇಲಾಖೆ ನಿರ್ಮಿಸಿರುವ ವಸತಿ ನಿಲಯವಿದ್ದು, ರಾಜ್ಯ, ಜಿಲ್ಲಾ, ತಾಲ್ಲೂಕು ಮಟ್ಟದ ಕ್ಯಾಂಪ್‌ಗಳು ವಿವಿಧ ತರಬೇತಿಗಳು ನಡೆಯುತ್ತವೆ. ಸಂಶೋಧಕರಾದ ಹೆಚ್.ದೇವೀರಪ್ಪನವರು ಸಮೀಪದ ಮಲ್ಲಿಗೇನಳ್ಳಿ ಗ್ರಾಮದವರು.
 
ಮಾರಿಕೊಪ್ಪ
ದೂರ ಎಷ್ಟು ?
ತಾಲ್ಲೂಕು : ಹೊನ್ನಾಳಿ
ಜಿಲ್ಲೆಯಿಂದ : ೫೯ ಕಿ.ಮೀ.
ತಾಲ್ಲೂಕಿನಿಂದ : ೦೪ ಕಿ.ಮೀ.
ಮಾರಿಹಳ್ಳದ ದಡದ ಮೇಲಿರುವ ಹಳ್ಳಿಯೇ ಮಾರಿಕೊಪ್ಪ. ಇಲ್ಲಿ ಹಳದಮ್ಮದೇವಿಯ ಮಾರಿಹಬ್ಬ ವಿಜೃಂಭಣೆಯಿಂದ ಆಚರಿಸಲಾಗುತ್ತದೆ.
ದಾವಣಗೆರೆ ಜಿಲ್ಲೆಯ ಪ್ರವಾಸಿ ತಾಣಗಳು : ಸಂತೆಬೆನ್ನೂರು, ಮೆದಿಕೆರೆ, ಮೊರಡಿ, ಬಸವಾಪಟ್ಟಣ, ಮುಸ್ಟೂರು, ಕೊಡದಗುಡ್ಡ, ಕಣಕುಪ್ಪೆ, ಬಿಳಿಚೋಡು, ಕಲ್ಲೇದೇವರ ಪುರ, ಕೊಣಚಗಲ್ ರಂಗನಾಥ ಸ್ವಾಮಿ ಬೆಟ್ಟ, ರಂಗಯ್ಯನ ದುರ್ಗ ಅರಣ್ಯ ಪ್ರದೇಶ, ಗುಹೇಶ್ವರ ಬೆಟ್ಟ
ಸಂತೆಬೆನ್ನೂರು
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೩೬ ಕಿ.ಮೀ.
ತಾಲ್ಲೂಕಿನಿಂದ : ೨೦ ಕಿ.ಮೀ.


ಸಂತೇಬೆನ್ನೂರು ಪುಷ್ಕರಣಿ
ತಾಲ್ಲೂಕಿನ ಅತೀ ದೊಡ್ಡ ಹೋಬಳಿ ಕೇಂದ್ರ ರಂಗಾಪುರ ಎಂಬ ಹಳೆಯ ಹೆಸರು ಇತ್ತು. ತಾಲ್ಲೂಕಿಗೆ ದೊಡ್ಡ ಸಂತೆ ನಡೆಯುತ್ತಿರುವುದರಿಂದ ಸಂತೇಬೆನ್ನೂರಾಗಿದೆ. ವಿಜಯ ನಗರದ ಅರಸರ ಅಧೀನ ಪಾಳೆಯಗಾರರು ಕಟ್ಟಿದ ಸುಂದರ ಪುಷ್ಕರಣಿ ಇಲ್ಲಿದೆ. ೨೩೫ ಅಡಿ ಉದ್ದ, ೨೪೫ ಅಡಿ ಅಗಲ, ೩೦ ಅಡಿ ಆಳ ಹೊಂದಿದ್ದು, ಸ್ಥಳೀಯರು ಇದನ್ನು ಹೊಂಡ ಎನ್ನುವರು.
ಪಾಳೆಗಾರರ ಕೆಂಗ ಹನುಮಪ್ಪ ನಾಯಕ ಅರಮನೆಯನ್ನು, ಶ್ರೀರಾಮಚಂದ್ರ ದೇವಾಲಯವನ್ನು ರೂಪಿಸಿ ಅದರ ಎದುರು ಈ ಐತಿಹಾಸಿಕ ಪುಷ್ಕರಣಿ ಕಟ್ಟಿಸಿದ ದಿಕ್ಕಿಗೆ ಒಂದರಂತೆ ಎಂಟು ಮಂಟಪ, ನೀರಿನ ಮದ್ಯೆ ನಿರ್ಮಿಸಿದ ವಸಂತಮಂಟಪ ಸೊಗಸಾಗಿದೆ. ಇದರ ಎದುರು ಬಿಜಾಪುರ ಆದಿಲ್ ಷಹಾನ ಸೇನಾಧಿಕಾರಿ ರಣದುಲ್ಲಾಖಾನ್ ಕಟ್ಟಿಸಿದ ಮುಸಾಫಿರ್ ಖಾನೆ ಮನಮೋಹಕವಾಗಿದೆ.
 
ಮೆದಿಕೆರೆ
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೩೦ ಕಿ.ಮೀ.
ತಾಲ್ಲೂಕಿನಿಂದ : ೨೫ ಕಿ.ಮೀ.
ಚನ್ನಗಿರಿ ತಾಲ್ಲೂಕಿನ ಬಾಡ ಸಂತೆಬೆನ್ನೂರು ಮಾರ್ಗದಲ್ಲಿನ ಈ ಊರಲ್ಲಿ ಚಾಲುಕ್ಯರ ಕಾಲದ ದೇವಾಲಯವಿದೆ. ಸೂರ್ಯ ನಾರಾಯಣ, ಕೇಶವ, ಸಪ್ತ ಮಾತೃಕೆಯರ ಕಲಾತ್ಮಕ ವಿಗ್ರಹಗಳಿವೆ. ಮಾಸ್ತಿ ಕಲ್ಲು, ವೀರಗಲ್ಲುಗಳನ್ನು ಈ ದೇವಾಲಯಕ್ಕೆ ಹೊಂದಿಸಿ ಇಡಲಾಗಿದೆ. ಬನಶಂಕರಿ ಹಾಗೂ ಮಧುಕೇಶ್ವರ ದೇವಾಲಯಗಳಿವೆ. ಈ ಊರಿಗೆ ಮೆದಕೆರೆ, ಮುದುಕಕೆರೆ ಎಂಬ ಹೆಸರಿದ್ದವು. ಇಲ್ಲಿರುವ ಕೆರೆಯನ್ನು ಸಂತೆಬೆನ್ನೂರಿನ ಕೆಂಗ ಹನುಮಪ್ಪ ನಾಯಕ ಕಟ್ಟಿಸಿದ್ದಾನೆ.
 
ಮೊರಡಿ
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೨೫ ಕಿ.ಮೀ.
ತಾಲ್ಲೂಕಿನಿಂದ : ೨೮ ಕಿ.ಮೀ.

ದಾವಣಗೆರೆ, ಚನ್ನಗಿರಿ ತಾಲ್ಲೂಕಿನ ಗಡಿಗ್ರಾಮ ಇದನ್ನು ’ಮರಡಿ’ ಎಂತಲೂ ಕರೆಯುತ್ತಾರೆ. ಇಲ್ಲಿ ಆಕರ್ಷಕವಾದ ಮಲ್ಲೇಶ್ವರ ದೇವಾಲಯವಿದೆ. ಪಾಳೆಯ ಗಾರರ ಕಾಲದಲ್ಲಿ ಈ ಗ್ರಾಮ ಅಗ್ರಹಾರವಾಗಿತ್ತೆಂದು ಕ್ರಿ.ಶ.೧೭೧೫ ರಲ್ಲಿ ಶಾಸನವೊಂದು ತಿಳಿಸುತ್ತದೆ.
 
ಬಸವಾಪಟ್ಟಣ
ದೂರ ಎಷ್ಟು ?
ತಾಲ್ಲೂಕು : ಚನ್ನಗಿರಿ
ಜಿಲ್ಲೆಯಿಂದ : ೪೦ ಕಿ.ಮೀ.
ತಾಲ್ಲೂಕಿನಿಂದ : ೩೦ ಕಿ.ಮೀ.

ಇದು ಪ್ರಸಿದ್ಧ ಧಾರ್ಮಿಕ ಕ್ಷೇತ್ರ. ಇಲ್ಲಿನ ಮಠ ಮಾನ್ಯಗಳು ಜನ ಸೇವೆಯಿಂದ ಖ್ಯಾತಿ ಹೊಂದಿದೆ. ಇಲ್ಲಿನ ವಿಇಂμಂ ಶ್ರೀ.ಹಾಲಸ್ವಾಮಿಗಳ ಪ್ರಾಚೀನ ದೇವಾಲಯ. ಪ್ರತಿ ವರ್ಷ ಜಾತ್ರೆಯ ಆಕರ್ಷಕ ಎಂದರೆ ಮುಳ್ಳುಗದ್ದುಗೆ ಪವಾಡ.
ಶ್ರೀ.ಹಾಲಶಂಕರ ಸ್ವಾಮಿಗಳ ಗುಹೆ, ಗವಿಮಠ, ಮಹಂತಿನ ಮಠ, ಪಂಚವಟಿಗೆ ಮಠಗಳಿದ್ದು, ಇದರ ಬಳಿ ಹಳೆಯ ಕಾಳಿಕಾದೇವಿಯ ಗುಡಿಯೂ ಇದೆ. ಸಮೀಪದಲ್ಲಿಯೇ ಬಾಬಾ ಬುಡೇನ್ ಸಂತರ ಸಮಾಧಿ ಸ್ಥಳವಿದ್ದು ಪ್ರತಿ ವರ್ಷ ಉರುಸು ನಡೆಯುತ್ತಿದೆ. ಗವಿಮಠ, ಬಸವಾಪಟ್ಟಣ ಭಕ್ತರ ಪವಿತ್ರ ತಾಣ. ಬಾವಾಜಿ ಮಠ, ರಾಮದಾಸ್ ಸಮಾಧಿಯೂ ಇಲ್ಲಿದೆ.
 
ಮುಸ್ಟೂರು
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೬೫ ಕಿ.ಮೀ.
ತಾಲ್ಲೂಕಿನಿಂದ : ೧೫ ಕಿ.ಮೀ.

ಇಲ್ಲಿ ಕಲ್ಲೇಶ್ವರ ದೇವಸ್ಥಾನವಿದ್ದು ಕ್ರಿ.ಶ.೯೨೦ ರಲ್ಲಿ ನೊಳಂಬ ವಾಡಿ ರಾಜ ಅಯ್ಯಪ್ಪ ದೇವರು ಆಳುತ್ತಿದ್ದನೆಂದು ಕಲ್ಲೇಶ್ವರ ಶಾಸನದಿಂದ ತಿಳಿದು ಬರುತ್ತದೆ. ಇಲ್ಲಿ ಪುರಾತನವಾದ ಹುಚ್ಚಲಿಂಗೇಶ್ವರ ಸ್ವಾಮಿಯ ಮಠವಿದೆ ಇವರು ಪವಾಡ ಪುರುಷರಾಗಿದ್ದರು.

ಕೊಡದಗುಡ್ಡ
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೪೨ ಕಿ.ಮೀ.
ತಾಲ್ಲೂಕಿನಿಂದ : ೧೯ ಕಿ.ಮೀ.
[image: https://kanaja.karnataka.gov.in/wp-content/uploads/2011/10/31_dvn-300x224.jpg]
ಕೊಡದಗುಡ್ಡ ವೀರಭದ್ರಸ್ವಾಮಿ ದೇವಾಲಯ
ಇದು ವೀರಭದ್ರ ಸ್ವಾಮಿಯ ಪ್ರಸಿದ್ಧವಾದ ಕ್ಷೇತ್ರ. ಎತ್ತರವಾದ ಬೆಟ್ಟ ಸುಂದರವಾದ ದೇವಾಲಯವಿದೆ. ವೀರಭದ್ರ ಸ್ವಾಮಿ ದೇವಾಲಯವು ಹೊಯ್ಸಳ, ಚಾಲುಕ್ಯ ಶೈಲಿಯ ಕೆತ್ತನೆಯಿಂದ ಭವ್ಯವಾಗಿದೆ. ನವರಂಗದಲ್ಲಿ ಸುಂದರವಾದ ಕಂಬಗಳಿವೆ. ಸಿಂಹಲಾಂಛನ ದ್ವಾರಪಾಲಕರುಳ್ಳ ಗರ್ಭಗುಡಿ ಬಾಗಿಲನ್ನು ಚಿತ್ತಾರದ ಹಿತ್ತಾಳೆಯ ತಗಡಿನಿಂದ ಅಲಂಕರಿಸಿದ್ದಾರೆ ಇತ್ತೀಚೆಗೆ ಭಕ್ತರು ದೇವಾಲಯವನ್ನು ನವೀಕರಣಗೊಳಿಸಿದ್ದಾರೆ. ಪ್ರತಿ ವರ್ಷ ಹೋಳಿ ಹುಣ್ಣಿಮೆಯ ದಿನ ಜಾತ್ರೆ ನಡೆಯುತ್ತದೆ ವಿವಿದೆಡೆಯಿಂದ ಸಹಸ್ರಾರು ಭಕ್ತರು ಪಾಲ್ಗೊಳ್ಳುತ್ತಾರೆ.

ಕಣಕುಪ್ಪೆ
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೫೬ ಕಿ.ಮೀ.
ತಾಲ್ಲೂಕಿನಿಂದ : ೦೬ ಕಿ.ಮೀ.

ಗವಿಮಠ, ಕಣುಕುಪ್ಪೆ
ಐತಿಹಾಸಿಕ ಮಹತ್ವ ಸ್ಥಳ. ಚಿತ್ರದುರ್ಗದ ಪಾಳೆಗಾರರ ಆಳ್ವಿಕೆಗೆ ಒಳಪಟ್ಟಿದ್ದು, ಚಿತ್ರದುರ್ಗದ ಕೋಟೆಯ ಮಾದರಿಯಂತೆ ಬಲಿಷ್ಠವಾದ ಕೋಟೆಯನ್ನು ಕಾಣಬಹುದು. ೧೮೮೨ರ ವರೆಗೆ ಇದು ತಾಲ್ಲೂಕು ಕೇಂದ್ರ ವಾಗಿದ್ದು, ನಂತರ ಜಗಳೂರು ಕೇಂದ್ರವಾಯಿತು. ಇಲ್ಲಿ ಕೋಟೆ ಕೊತ್ತಳಗಳು ಜನರನ್ನು ಸೂಜಿಗಲ್ಲಿನಂತೆ ಆಕರ್ಷಿಸುತ್ತವೆ. ಕಣ್ವ ಮಹರ್ಷಿಗಳು ತಪಸ್ಸು ಮಾಡಿದ ಸ್ಥಳವೆಂದು ಪ್ರತೀತಿ ಇದೆ. ಇಲ್ಲೊಂದು ಗುಹೆಯು ಇದೆ ಇದನ್ನು ಗವಿಮಠ ಎಂದು ಕರೆಯುತ್ತಾರೆ. ಪ್ರವಾಸಿಗರಿಗೆ ತಂಗುವ ವ್ಯವಸ್ಥೆಯು ಇದೆ.
 
ಬಿಳಿಚೋಡು
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೩೦ ಕಿ.ಮೀ.
ತಾಲ್ಲೂಕಿನಿಂದ : ೨೦ ಕಿ.ಮೀ.
ಇದೊಂದು ಐತಿಹಾಸಿಕ ಸ್ಥಳವಾಗಿದ್ದು ಅಶೋಕ ಚಕ್ರವರ್ತಿ ಕೆಲವು ಕಾಲ ಬೀಡು ಬಿಟ್ಟಿದ್ದನೆಂದು ಪ್ರತೀತಿ. ಅನೇಕ ಶಾಸನಗಳು, ವೀರಗಲ್ಲುಗಳು, ಬುರುಜು, ಬತೇರಿಗಳು ಹಾಗೂ ಗ್ರಾಮದಲ್ಲಿರುವ ಜೈನ ಮಂದಿರ, ಕಲ್ಲೇಶ್ವರ ದೇವಾಲಯ ಮತ್ತು ಬೀರಲಿಂಗೇಶ್ವರ ದೇವಾಲಯ ವೀಕ್ಷಿಸಬಹುದು.

ಕಲ್ಲೇದೇವರ ಪುರ
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೬೫ ಕಿ.ಮೀ.
ತಾಲ್ಲೂಕಿನಿಂದ : ೧೫ ಕಿ.ಮೀ.
ಜಿಲ್ಲೆಯ ಮಹತ್ವದ ಪುಣ್ಯ ಕ್ಷೇತ್ರ ಇಲ್ಲಿಯ ಕಲ್ಲೇಶ್ವರ ದೇವಾಲಯ ಪ್ರಸಿದ್ಧವಾದುದು, ಕಲ್ಲೇಶ್ವರ ಸ್ವಾಮಿ ಸ್ವಯಂಭು ಕಲ್ಲಿನಾಥನೆಂದು ಉದ್ಭವನಾಗಿದ್ದಾನೆ. ದೇವಾಲಯದ ಸುತ್ತಲೂ ಕಲಾಕೃತಿಗಳಿವೆ. ಚೋಳರ ಕಾಲದ ಲಿಪಿಯ ಶಾಸನಗಳು ಇಲ್ಲಿವೆ. ಮಾರ್ಚಿ ತಿಂಗಳಲ್ಲಿ ವಿಜೃಂಬಣೆಯಿಂದ ಜಾತ್ರೆ ನಡೆಯುತ್ತದೆ ಇದೇ ಸಂಧರ್ಭದಲ್ಲಿ ದನಗಳ ಜಾತ್ರೆ ಸಹ ನಡೆಯುತ್ತದೆ.
 
ಕೊಣಚಗಲ್ ರಂಗನಾಥ ಸ್ವಾಮಿ ಬೆಟ್ಟ
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೬೩ ಕಿ.ಮೀ.
ತಾಲ್ಲೂಕಿನಿಂದ : ೧೩ ಕಿ.ಮೀ.

ದಳವಯಿ ಮುದ್ದಣ್ಣನ ಹೊಂಡ
ಬೆಟ್ದದ ತಪ್ಪಲಿನಲ್ಲಿ ಮಂಟಪಗಳು, ಹೊಂಡಗಳು ಇವೆ. ಮುಖ ಮಂಟಪ ಗರ್ಭಗುಡಿ ಅಲ್ಲದೇ ದ್ವಾರದ ಮೇಲೆ ದ್ವಾರಪಾಲಕರ ವಿಗ್ರಹ ಇದೆ.
ದಳವಾಯಿ ಮುದ್ದಣ್ಣನ ಹೊಂಡ, ೧೨ ಕೋನಗಳ ಬೃಹತ್ ಹೊಂಡ ಕಲ್ಲಿನ ಹಾಸು ಬಂಡೆಗಳಿಂದ ಕಟ್ಟಲಾಗಿದೆ. ತಳ ಮಟ್ಟದಿಂದ ೩೨ ಮೆಟ್ಟಿಲುಗಳೆವೆ ಅಲ್ಲಲ್ಲಿ ಚಿತ್ರಗಳ ಕೆತ್ತನೆಯಿದೆ ಇದನ್ನು ದಳವಾಯಿ ಮುದ್ದಣ್ಣ ಕಟ್ಟಿದನೆಂದು ಆ ಹೊಂಡಕ್ಕೆ  ಅವನ ಹೆಸರನ್ನು ಇಡಲಾಗಿದೆ. ಕನ್ನಡ ಭಾಷೆಯ ಹಿರಿಮೆಯನ್ನು ಸಾರಿದ ಮಹಾಲಿಂಗ ರಂಗ ಇಲ್ಲಿಯೆ ಕೃತಿ ರಚಿಸಿದ್ದರೆಂಬ ಐತಿಹ್ಯವಿದೆ.
 
ರಂಗಯ್ಯನ ದುರ್ಗ ಅರಣ್ಯ ಪ್ರದೇಶ
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೪೦ ಕಿ.ಮೀ.
ತಾಲ್ಲೂಕಿನಿಂದ : ೩೦ ಕಿ.ಮೀ.
 

ರಂಗಯ್ಯನದುರ್ಗದ ಅರಣ್ಯಪ್ರದೇಶ
ಈ ಅರಣ್ಯ ಪ್ರದೇಶದಲ್ಲಿ ಜಾಲಿ, ಬಿಕ್ಕೆ, ಹೊಂಗೆ ಮುಂತಾದ ಕುರುಚಲು ಗಿಡಗಳಿವೆ. ನವಿಲು, ಮೊಲ, ಕಾಡು ಹಂದಿ, ಕರಡಿ ಜಿಂಕೆಗಳಿವೆ ಏಷ್ಯಾದಲ್ಲಿಯೇ ಅಪರೂಪವೆನಿಸಿದ ’ಕೊಂಡು ಕುರಿಗಳು’ ಇಲ್ಲಿ ವಾಸಿಸುತ್ತಿವೆ. ಈ ಸಂತತಿಯ ಅಭಿವೃದ್ಧಿಗಾಗಿ ಕೊಂಡು ಕುರಿಧಾಮ ಮಾಡಬೇಕೆಂಬ ಯೋಜನೆ ಇದೆ.
 
ಗುಹೇಶ್ವರ ಬೆಟ್ಟ
ದೂರ ಎಷ್ಟು ?
ತಾಲ್ಲೂಕು : ಜಗಳೂರು
ಜಿಲ್ಲೆಯಿಂದ : ೫೮ ಕಿ.ಮೀ.
ತಾಲ್ಲೂಕಿನಿಂದ : ೦೮ ಕಿ.ಮೀ.
ತೋರಣಘಟ್ಟ ಗ್ರಾಮಕ್ಕೆ ಸಮೀಪದ ಈ ಬೆಟ್ಟಕ್ಕೆ ಗುಹೇಶ್ವರ ಬೆಟ್ಟವೆಂದು ಕರೆಯುತ್ತಾರೆ. ಈ ಬೆಟ್ಟದ ಸಾಲಿನಲ್ಲಿ ಪವನ ವಿದ್ಯುತ್ ಉತ್ಪಾದಿಸುತ್ತಾರೆ.
ದಾವಣಗೆರೆ ಜಿಲ್ಲೆಯ ಪ್ರವಾಸಿ ತಾಣಗಳು : ಕುಕ್ಕುವಾಡ : ದಾವಣಗೆರೆ ಸಕ್ಕರೆ ಕಾರ್ಖಾನೆ, ದೊಡ್ಡ ಬಾತಿ ಪವಿತ್ರ ವನ ಹೆಬ್ಬಾಳು, ಹೆಬ್ಬಾಳು, ಆನೆಕೊಂಡ, ಮಾಯಕೊಂಡ ಹಿರೇಮದಕರಿ ನಾಯಕನ ಸಮಾಧಿ, ಇಂದಿರಾ ಪ್ರಿಯದರ್ಶಿನಿ ಉದ್ಯಾನವನ:
ಕುಕ್ಕುವಾಡ : ದಾವಣಗೆರೆ ಸಕ್ಕರೆ ಕಾರ್ಖಾನೆ
ದೂರ ಎಷ್ಟು ? 
ತಾಲ್ಲೂಕು : ದಾವಣಗೆರೆ
ಜಿಲ್ಲೆಯಿಂದ : ೧೮ ಕಿ.ಮೀ.
ತಾಲ್ಲೂಕಿನಿಂದ : ೧೮ ಕಿ.ಮೀ.

ಕುಕ್ಕುವಾಡ ಸಕ್ಕರೆ ಕಾರ್ಖಾನೆ
ಇದು ಜಿಲ್ಲಾ ಕೇಂದ್ರದಿಂದ ೧೮ ಕಿ.ಮಿ. ದೂರದಲ್ಲಿದೆ. ಹದಡಿ ಕೆರೆಯ ದಂಡೆಯ ಮೇಲೆ ಸಾಗಿದರೆ ಸಿಗುವ ಗ್ರಾಮವೆ ಕುಕ್ಕವಾಡ. ಇಲ್ಲಿ ೧೯೭೯-೮೦ ರಲ್ಲಿ ಸಕ್ಕರೆ ಉತ್ಪಾದನೆ ಪ್ರಾರಂಭವಾಯಿತು ಇದು ಅರೆ ಸರ್ಕಾರಿ ಸ್ವಾಮ್ಯದಲ್ಲಿ ಕಾರ್ಯನಿರ್ವಹಿಸುತ್ತಿದ್ದು, ಪ್ರತಿ ದಿನ ೩೫೦೦ ಟನ್ ಕಬ್ಬು ಅರೆಯುವ ಸಾಮರ್ಥ್ಯವನ್ನು ಈ ಕಾರ್ಖಾನೆ ಹೊಂದಿದೆ. ಸುಮಾರು ೭೦೦ ಜನ ಕಾರ್ಯ ನಿರ್ವಹಿಸುತ್ತಿದ್ದು, ೨೪ ಮೆಗಾವ್ಯಾಟ್ ವಿದ್ಯುತ್ ಉತ್ಪಾದನೆ ನಡೆಯುತ್ತಿದೆ.

ದೊಡ್ಡ ಬಾತಿ ಪವಿತ್ರ ವನ ಹೆಬ್ಬಾಳು
ದೂರ ಎಷ್ಟು ?
ತಾಲ್ಲೂಕು : ದಾವಣಗೆರೆ
ಜಿಲ್ಲೆಯಿಂದ : ೦೭ ಕಿ.ಮೀ.
ತಾಲ್ಲೂಕಿನಿಂದ : ೦೭ ಕಿ.ಮೀ.

ಪವಿತ್ರ ವನ ಬಾತಿ
ಇದು ದಾವಣಗೆರೆ ಹರಿಹರದ ಮದ್ಯೆ ಗುಡ್ಡದ ತಪ್ಪಲಿನಲ್ಲಿರುವ ಗ್ರಾಮ. ಕೈಗಾರಿಕಾ ಕೇಂದ್ರವಾಗಿ ಹೆಜ್ಜೆ ಇಡುತ್ತಿರುವ ಈ ಊರು ಹಾಲು ಉತ್ಪಾದನೆ ಸಕ್ಕರೆ ಉತ್ಪಾದನೆಗೆ ಖ್ಯಾತಿ ಹೊಂದಿದೆ. ಈ ಬೆಟ್ಟದ ಪಕ್ಕದಲ್ಲೇ ವಿಶಾಲ ಬಾತಿ ಕೆರೆ ಇದೆ. ದಾವಣಗೆರೆ ನಗರಕ್ಕೆ ಇಲ್ಲಿಂದ ಕುಡಿಯುವ ನೀರಿನ ಸರಬರಾಜಾಗುತ್ತಿದೆ. ಗುಡ್ಡದ ಮೇಲೆ ಶ್ರೀ ರೇವಣಸಿದ್ದಪ್ಪನ ದೇವಾಲಯವಿದ್ದು, ಪ್ರತಿ ವರ್ಷ ತೇರು ಕಾರ್ತೀಕ ವಿಜೃಂಭಣೆಯಿಂದ ನಡೆಯುತ್ತದೆ.
ಭಾವೈಕ್ಯತೆಯ ಸಂಗಮದಂತೆ ಮುಸ್ಲಿಮರ ಚಮನ್ ಷಾವಾಲಿ ದರ್ಗಾವಿದೆ. ಪ್ರತಿ ವರ್ಷ ಉರುಸ್ ನಡೆಯುತ್ತದೆ. ಇಲ್ಲಿ ಅಕರ್ಷಕ ಪವಿತ್ರ ವನ ನಿರ್ಮಾಣವಾಗಿದೆ. ಪ್ರಾಣಿ ಪಕ್ಷಿಗಳ ಕೆತ್ತನೆ ಮಾಡಿದ್ದು ಮಕ್ಕಳಿಗೆ ಮನೋರಂಜನೆಯ ಕೇಂದ್ರವೂ ಆಗಿದೆ.
 
ಹೆಬ್ಬಾಳು
ದೂರ ಎಷ್ಟು?
ತಾಲ್ಲೂಕು : ದಾವಣಗೆರೆ
ಜಿಲ್ಲೆಯಿಂದ : ೨೨ ಕಿ.ಮೀ.
ತಾಲ್ಲೂಕಿನಿಂದ : ೨೨ ಕಿ.ಮೀ
ರಾಷ್ಟ್ರೀಯ ಹೆದ್ದಾರಿಯಲ್ಲಿ ಸಿಗುವ ಶ್ರೀ ರುದ್ರಸ್ವಾಮಿಗಳ ಮಠವಿದೆ. ಸುಮಾರು ೩೧೦ ವರ್ಷಗಳ ಹಿಂದೆ ಶ್ರೀ ರುದ್ರೇಶ್ವರ ಸ್ವಾಮಿಗಳು ಹಿರೇಗುಡ್ಡದಲ್ಲಿ ತಪಸ್ಸು ಮಾಡಿದ್ದರಂತೆ. ಶ್ರೀ ಈಶ್ವರ ರುದ್ರಸ್ವಾಮಿಗಳು ಸುಂದರವಾದ ಕಲ್ಲಿನಮಠ ಕಟ್ಟಿಸಿದ್ದಾರೆ. ಇದರ ಹೆಸರಿನಲ್ಲಿ ಪ್ರೌಢಶಾಲೆಯಿದೆ. ಪ್ರಸಾದ ನಿಲಯವೂ ಇದೆ. ಪ್ರತೀ ವರ್ಷ ರುದ್ರೇಶ್ವರ ಕಾರ್ತಿಕ ಉತ್ಸವ, ಅಡ್ಡ ಪಲ್ಲಕ್ಕಿ ಉತ್ಸವ ವಿಜೃಂಭಣೆಯಿಂದ ನಡೆಯುತ್ತಿದೆ.
 
ಆನೆಕೊಂಡ


ಶ್ರೀ ಬಸವಣ್ಣ ಮತ್ತು ಈಶ್ವರ ದೇವಸ್ಥಾನ ಆನೆಕೊಂಡ, ದಾವಣಗೆರೆ
ದಾವಣಗೆರೆಯ ಈಶಾನ್ಯ ಭಾಗದಲ್ಲಿರುವ ಆನೆಕೊಂಡ ಗ್ರಾಮ ಗ್ರಾಮೀಣ ಸಂಸ್ಕೃತಿಯನ್ನು ಇಂದಿಗೂ ಹೊಂದಿದೆ. ಇದು ೧೧-೧೨ ನೇ ಶತಮಾನದ ಉಚ್ಚಂಗಿ ಪಾಂಡ್ಯರ ಪ್ರಮುಖ ಕೇಂದ್ರವಾಗಿತ್ತು. ಇಲ್ಲಿ ಪಾಂಡ್ಯರ, ಚಾಲುಕ್ಯರ, ಹೊಯ್ಸಳರ ಶಾಸನವು ಇದೆ. ಕ್ರಿ.ಶ.೧೧೨೦ ರಲ್ಲಿ ತ್ರಿಭುವನ ಮಲ್ಲ ಪಾಂಡೇಶ್ವರನು ಕಲಾತ್ಮಕ ಕೆತ್ತನೆಯಿಂದ ಕೂಡಿದ ಈಶ್ವರ ದೇವಾಲಯ ನಿರ್ಮಿಸಿದನು. ಆನೆಗಳನ್ನು ಇಲ್ಲಿಯ ಹೊಂಡದಲ್ಲಿ ಸ್ನಾನ ಮಾಡಿಸುತ್ತಿದ್ದುದರಿಂದ ಆನೆ ಹೊಂಡ ಎಂದಿದ್ದು, ಕ್ರಮೇಣ ಆನೆಕೊಂಡ ಆಯಿತು. ಆನೆಕೊಂಡದ ಪ್ರಮುಖ ಆಕರ್ಷಣೆ ಪ್ರತಿವರ್ಷ ಇಲ್ಲಿ ನಡೆಯುವ ಶ್ರಾವಣಮಾಸದ ಕಾರ್ಣಿಕೋತ್ಸವ.
 
ಮಾಯಕೊಂಡ ಹಿರೇಮದಕರಿ ನಾಯಕನ ಸಮಾಧಿ
ದೂರ ಎಷ್ಟು ?
ತಾಲ್ಲೂಕು : ದಾವಣಗೆರೆ
ಜಿಲ್ಲೆಯಿಂದ : ೩೦ ಕಿ.ಮೀ.
ತಾಲ್ಲೂಕಿನಿಂದ : ೩೦ ಕಿ.ಮೀ.

ಇತಿಹಾದಲ್ಲಿ ಪ್ರಮುಖ ಸ್ಥಾನ ಪಡೆದ ಮಾಯಕೊಂಡ ದಲ್ಲಿ ಕ್ರಿ.ಶ. ೧೭೨೧ ರಲ್ಲಿ ಪಟ್ಟಕ್ಕೆ ಬಂದಿದ್ದ ಚಿತ್ರದುರ್ಗದ ಪಾಳೆಯಗಾರ ಹಿರೇಮದಕರಿ ನಾಯಕ ಶೂರನಾಗಿದ್ದನು. ಹರಪನಹಳ್ಳಿ ಪಾಳೆಗಾರರೊಂದಿಗೆ ಮಾಯಕೊಂಡದ ಮೈದಾನದಲ್ಲಿ ಯುದ್ಧ ನಡೆದು ಹಿರೇ ಮದಕರಿ ನಾಯಕ ಮರಣ ಹೊಂದಿದನು. ಇವನ ಸಮಾಧಿಯನ್ನು ಜೀರ್ಣೋದ್ಧಾರ ಮಾಡಲಾಗಿದೆ.

ಇಂದಿರಾ ಪ್ರಿಯದರ್ಶಿನಿ ಉದ್ಯಾನವನ:
ದೂರ ಎಷ್ಟು ?
ತಾಲ್ಲೂಕು : ದಾವಣಗೆರೆ
ಜಿಲ್ಲೆಯಿಂದ : ೧೫ ಕಿ.ಮೀ.
ತಾಲ್ಲೂಕಿನಿಂದ : ೧೫ ಕಿ.ಮೀ


ಇಂದಿರಾ ಪ್ರಿಯದರ್ಶಿನಿ ಉದ್ಯಾನವನ
ಆನಗೋಡಿನಿಂದ ೧ ಕಿ.ಮೀ. ದೂರದಲ್ಲಿ ರಾಷ್ಟ್ರೀಯ ಹೆದ್ದಾರಿ ೪ ರ ಪಕ್ಕದಲ್ಲಿ ಸುಮಾರು ೧೫ ಎಕರೆ ಪ್ರದೇಶದಲ್ಲಿ ದಿನಾಂಕ ೧೯.೧೧.೧೯೯೩ ರಲ್ಲಿ ಉದ್ಯಾನವನವು ಪ್ರಾರಂಭವಾಯಿತು. ಈ ವನದಲ್ಲಿ ನೂರಾರು ಜಾತಿಯ ಗಿಡಮರಗಳು ಹೂಬಳ್ಳಿಗಳನ್ನು ಅರಣ್ಯ ಇಲಾಖೆಯವರು ಬೆಳೆಸಿ ವನವು ಕಂಗೊಳಿಸುವಂತೆ ಮಾಡಿದ್ದಾರೆ. ಈ ಉದ್ಯಾನವನದಲ್ಲಿ ಹಲವಾರು ಪ್ರಾಣಿ ಪಕ್ಷಿಗಳನ್ನು ಸಾಕಿದ್ದಾರೆ. ಅವುಗಳಲ್ಲಿ ೮೦ ಜಿಂಕೆಗಳು, ೪೦ ಪಾರಿವಾಳಗಳು, ೮ ನವಿಲುಗಳು, ೧ ಕರಡಿ, ೪ ಗಿಣಿಗಳನ್ನು ಸಂರಕ್ಷಿಸಿಟ್ಟಿದ್ದಾರೆ. ಇವುಗಳ ಜೊತೆಗೆ ಮಕ್ಕಳಿಗೆ ಆಟದ ೨೫ ಬಗೆಯ ಸಾಮಾನುಗಳನ್ನು ನಿರ್ಮಿಸಿದ್ದಾರೆ. ಅವುಗಳನ್ನೂ ಮಕ್ಕಳು ಬಳಸಿ ಆಟವಾಡಿ ಸಂತೋಷಪಡುತ್ತಾರೆ.
ಶ್ರೀ ಮರುಳಸಿದ್ದರು ಪವಾಡ ನಡೆಸಿದ ಕ್ಷೇತ್ರವಿದು. ಶ್ರೀ ಸಿದ್ದೇಶ್ವರ ದೇವಾಲಯ ತ್ರಿಕೂಟಾಚಲ ಶೈಲಿಯಲ್ಲಿ ಕಟ್ಟಲಾಗಿದ್ದು ಇದರ ಗೋಪುರ ೧೭ನೇ ಶತಮಾನದ್ದು. ಆನೆಕೊಂಡದ ಕವಿ ಶ್ರೀ.ರೇವಣ ಸಿದ್ದರು ಮರುಳುಸಿದ್ದರ ಕಾವ್ಯ ರಚಿಸಿದ್ದಾರೆ. ಇಲ್ಲಿ ಮರುಳುಸಿದ್ದ ಪ್ರೌಢಶಾಲೆ ಇದೆ. ಸುಂದರ ಅರಣ್ಯ ಸಂಪತ್ತಿನ ನಡುವೆ ಶ್ರೀ ಇಂದಿರಾ ಪ್ರಿಯದರ್ಶಿನಿ ಉದ್ಯಾನ ವನವಿದೆ. ಇಲ್ಲಿ ಅನೇಕ ಜಾತಿಯ ಮರಗಳು, ಸಸ್ಯ ಸಂಪತ್ತು ಹಾಗೂ ಅನೇಕ ಪ್ರಾಣಿ ಪಕ್ಷಿಗಳನ್ನು ಕಾಣಬಹುದಾಗಿದೆ.
ದಾವಣಗೆರೆ ಜಿಲ್ಲೆಯ ಪ್ರವಾಸಿ ತಾಣಗಳು : ಹಂಪೆ – ಬಳ್ಳಾರಿ ಜಿಲ್ಲೆ, ತುಂಗಭದ್ರ ಅಣೆಕಟ್ಟು, ಚಿತ್ರದುರ್ಗ ಕೋಟೆ, ಶ್ರೀ ಮುರುಘರಾಜೇಂದ್ರ ಪ್ರಾಚೀನ ಮಠ, ಒನಕೆ ಓಬವ್ವನ ಕಿಂಡಿ-ಚಿತ್ರದುರ್ಗ ಜಿಲ್ಲೆ, ಚಂದ್ರವಳ್ಳಿ ಕೆರೆ, ಜೋಗ ಜಲಪಾತ-ಶಿವಮೊಗ್ಗ ಜಿಲ್ಲೆ, ಲಕ್ಕವಳ್ಳಿ (ಬಿ.ಆರ್. ಪ್ರಾಜೆಕ್ಟ್), ಲಿಂಗನಮಕ್ಕಿ ಅಣೆಕಟ್ಟು, ತ್ಯಾವರೆಕೊಪ್ಪ
ಹಂಪೆ – ಬಳ್ಳಾರಿ ಜಿಲ್ಲೆ

ವಿಜಯನಗರ ಸಾಮ್ರಾಜ್ಯವನ್ನು ೧೩೩೬ರಲ್ಲಿ ಹರಿಹರ ಮತ್ತು ಬುಕ್ಕ ರಾಜರುಗಳು ಸ್ಥಾಪಿಸಿದರು. ಹಂಪೆ ವಿಜಯನಗರ ಸಾಮ್ರಾಜ್ಯದ ರಾಜಧಾನಿಯಾಗಿತ್ತು. ಹಂಪೆಯಲ್ಲಿ ವಿರುಪಾಕ್ಷದೇವಾಲಯ, ಹಜಾರ ರಾಮಸ್ವಾಮಿ ದೇವಾಲಯ, ವಿಜಯವಿಠ್ಠಲ ದೇವಾಲಯ, ಸಾಸಿವೆಕಾಳು ಗಣಪತಿ, ಕಡ್ಲೇಕಾಳು ಗಣಪತಿ ಮತ್ತು ಉಗ್ರನರಸಿಂಹ ಹಾಗೂ ಇನ್ನೂ ಮೊದಲಾದ ಐತಿಹಾಸಿಕ ದೇವಾಸ್ಥಾನಗಳಿವೆ.
ತುಂಗಭದ್ರ ಅಣೆಕಟ್ಟು

ತುಂಗಭದ್ರ ನದಿಗೆ ಹೊಸಪೇಟೆ ಹತ್ತಿರ ಅಣೆಕಟ್ಟನ್ನು ನಿರ್ಮಿಸಲಾಗಿದೆ. ಕೃಷಿ, ವಿದ್ಯುತ್, ಮೀನುಗಾರಿಕೆಗೆ ಇದನ್ನು ಉಪಯೋಗಿಸಲಾಗುತ್ತದೆ.
 
ಚಿತ್ರದುರ್ಗ ಕೋಟೆ

ಪಾಳೇಗಾರರ ಕಾಲದಲ್ಲಿ ಚಿತ್ರದುರ್ಗ ಏಳುಸುತ್ತಿನ ಕಲ್ಲಿನ ಕೋಟೆಯಿಂದ ಆವೃತವಾಗಿದ್ದು, ಇದರಲ್ಲಿ ಮದ್ದುಬೀಸುವ ಕಲ್ಲುಗಳು, ಗಾಳಿಮಂಟಪ, ಶ್ರೀ ಏಕನಾಥೇಶ್ವರಿ ದೇವಾಲಯ, ಉಯ್ಯಾಲೆ ಕಂಬ, ಆನೆ-ಕುದುರೆ ಹೆಜ್ಜೆಗಳು, ಒಂಟಿ ಕಲ್ಲಿನ ಬಸವ, ಇನ್ನೂ ಮುಂತಾದ ಸ್ಥಳಗಳನ್ನು ನೋಡಬಹುದು.
 
ಶ್ರೀ ಮುರುಘರಾಜೇಂದ್ರ ಪ್ರಾಚೀನ ಮಠ

ಸಂಪಿಗೆ ಸಿದ್ದೇಶ್ವರ ದೇವಾಲಯದ ಮುಂಭಾಗದಲ್ಲಿರುವ ಚಿತ್ರದುರ್ಗ ಪಾಳೇಯಗಾರರ ರಾಜಗುರುಗಳ ಈ ಮಠವು ಹಿಂದೆ ಶ್ರದ್ಧಾಭಕ್ತಿಗಳ ಕೇಂದ್ರವೇ ಅಲ್ಲದೆ ರಾಜತಾಂತ್ರಿಕತೆಯ ಶಿಕ್ಷಣಕೇಂದ್ರವೂ ಆಗಿತ್ತು.
 
ಒನಕೆ ಓಬವ್ವನ ಕಿಂಡಿ–ಚಿತ್ರದುರ್ಗ ಜಿಲ್ಲೆ

ಚಿತ್ರದುರ್ಗದ ಕೋಟೆಯ ವಾಯುವ್ಯ ದಿಕ್ಕಿನಲ್ಲಿ ಕಾಣುವ ಈ ಸ್ಥಳ ಬಹಳ ವಿಶಿಷ್ಟವಾದದ್ದು, ಹೈದರಾಲಿಯು ಚಿತ್ರದುರ್ಗದ ಕೋಟೆಯನ್ನು  ಮುತ್ತಿದಾಗ ಗತ್ಯಂತರವಿಲ್ಲದೆ ಈ ಗುಪ್ತದ್ವಾರದ ಮುಖಾಂತರ ಸೈನಿಕರು ಕೋಟೆಯನ್ನು ಪ್ರವೇಶಿಸಲು ಪ್ರಯತ್ನ ಪಡುತ್ತಾರೆ. ಕಾವಲುಗಾರನ ಹೆಂಡತಿ ಓಬವ್ವ ಕಿಂಡಿಯಿಂದ ನುಸುಳುತ್ತಿದ್ದ ಸೈನಿಕರನ್ನು ಕೊಂದು ಕೋಟೆಯನ್ನು ರಕ್ಷಿಸಿದ ಕಥೆ ಜನಜನಿತವಾಗಿದೆ.
 
 ಚಂದ್ರವಳ್ಳಿ ಕೆರೆ

 
ಜೋಗ ಜಲಪಾತ–ಶಿವಮೊಗ್ಗ ಜಿಲ್ಲೆ

ವಿಶ್ವವಿಖ್ಯಾತ ಜೋಗಜಲಪಾತ ಸುಮಾರು ೨೭೪ಮೀಟರ್ ಎತ್ತರದಿಂದ ಧುಮುಕುವ ರಾಜ, ರೋರೋರ್, ರಾಕೇಟ್ ಮತ್ತು ಲೇಡಿ ಎನ್ನುವ ನಾಲ್ಕು ಧಾರೆಗಳಾಗಿ ಧುಮುಕಿ ಜನರನ್ನು ಆಕರ್ಷಿಸುತ್ತಿದೆ.
 
ಲಕ್ಕವಳ್ಳಿ (ಬಿ.ಆರ್. ಪ್ರಾಜೆಕ್ಟ್)

ಭದ್ರಾನದಿಗೆ ಅಡ್ಡವಾಗಿ ಅಣೆಕಟ್ಟನ್ನು ಕಟ್ಟಲಾಗಿರುವ ಲಕ್ಕವಳ್ಳಿ ಶಿವಮೊಗ್ಗದಿಂದ ಸುಮಾರು ೧೫ ಕಿ.ಮಿ. ದೂರದಲ್ಲಿದೆ. ಆ ಜಲ ಸಾಗರದಲ್ಲಿ ವಿದ್ಯುತ್ ಘಟಕಗಳು ಇವೆ.
 
ಲಿಂಗನಮಕ್ಕಿ ಅಣೆಕಟ್ಟು

ಜೋಗಕ್ಕೆ ೬ ಕಿ.ಮೀ. ದೂರದಲ್ಲಿ ಲಿಂಗನಮಕ್ಕಿ ಇದೆ. ಇದು ಶರಾವತಿಗೆ ಅಡ್ಡಲಾಗಿ ಅಣೆಕಟ್ಟನ್ನು ಕಟ್ಟಲಾಗಿರುವ ಸ್ಥಳ. ಇದರಲ್ಲಿ ಸುಮಾರು ೧೮೧೯ ಅಡಿ ನೀರು ಶೇಖರಣೆ ಮಾಡಲು ಅವಕಾಶವಿದೆ. ಸಾಗರದಂತೆ ಕಾಣುವ ನೀರಿನ ಆಗರ ಆಕರ್ಷಣೆ ಶರಾವತಿ ಮುಳುಗಡೆ ಪ್ರದೇಶದಲ್ಲಿದ್ದ ಪುರಾತನವಾದ ಗಣಪತಿ ವಿಗ್ರಹ, ಚೌಡೇಶ್ವರಿ ವಿಗ್ರಹ, ಮಾಸ್ತಿಕಲ್ಲು, ಜೈನ ಬಸದಿಯಲ್ಲಿನ ಅನೇಕ ಮೂರ್ತಿಗಳನ್ನು ಸಂಗ್ರಹಿಸಿ ಇಲ್ಲಿನ ವಸ್ತುಸಂಗ್ರಹಾಲಯದಲ್ಲಿ ಪ್ರವಾಸಿಗರಿಗೆ ಪ್ರದರ್ಶನಕ್ಕಿಡಲಾಗಿದೆ
 
ತ್ಯಾವರೆಕೊಪ್ಪ         

ಶಿವಮೊಗ್ಗ ಸಾಗರ ರಸ್ತೆಯಲ್ಲಿರುವ ತ್ಯಾವರೆಕೊಪ್ಪ ಶಿವಮೊಗ್ಗದಿಂದ ಸುಮಾರು ೮ ಕಿ.ಮೀ. ದೂರದಲ್ಲಿದೆ. ಶಿವಮೊಗ್ಗ ಪ್ರವಾಸೋದ್ಯಮ ನಕ್ಷೆಯಲ್ಲಿ ತ್ಯಾವರೆಕೊಪ್ಪ ಹುಲಿ ಧಾಮಕ್ಕೆ ಉತ್ತಮ ಸೇರ್ಪಡೆಯಾಗಿದೆ. ಹುಲಿ, ಸಿಂಹಗಳ ಅಭಯಾರಣ್ಯ, ವನ್ಯಧಾಮ, ಕಾಡಿನ ರಾಜನ ಗತ್ತು, ಗಾಂಭೀರ್ಯ, ಹುಲಿಯ ಗಂಭೀರ ನಡಿಗೆಯನ್ನು ಇಲ್ಲಿ ಅನುಭವಿಸಬಹುದು. ಪ್ರವಾಸಿಗರು ನೋಡಲೇ ಬೇಕಾದ ವನ್ಯ ಪ್ರಾಣಿ ಧಾಮ ಇದು. ಇಲ್ಲಿ ೧೫ ಹುಲಿಗಳಿವೆ, ೩ ಸಿಂಹ ಇದೆ. ೮ ಚಿರತೆ, ೧ ಕತ್ತೆ ಕಿರುಬ, ೬ ನರಿ, ೩೩ ಜಿಂಕೆ, ೩೩ ಕಡವೆ, ೩೧ ಕೃಷ್ಣಮೃಗ, ೩ ಮೊಸಳೆ, ೨ ಮುಳ್ಳಂದಿ, ೨ ಹೆಬ್ಬಾವು ೪ ನವಿಲುಗಳಿವೆ. ಇದು ೨೦೦ ಹೆಕ್ಟರ್ ವಿಸ್ತೀರ್ಣವನ್ನು ಹೊಂದಿದೆ. ಅಲ್ಲದೆ ಹಲವು ಕಾಡು ಪ್ರಾಣಿಗಳಿವೆ.
ದಾವಣಗೆರೆ ಜಿಲ್ಲೆಯ ಪ್ರವಾಸಿ ತಾಣಗಳು : ಉಚ್ಚಂಗಿ ದುರ್ಗ, ಅರಸೀಕೆರೆ, ಚಿಗಟೇರಿ, ದೇವರ ತಿಮ್ಮಲಾಪುರ, ಬಾಗಳಿ, ಕೂಲಹಳ್ಳಿ, ತೆಲಿಗಿ, ದುಗ್ಗಾವತಿ, ನೀಲಗುಂದ
ಉಚ್ಚಂಗಿ ದುರ್ಗ
ದೂರ ಎಷ್ಟು ?
ತಾಲ್ಲೂಕು : ಹರಪನಹಳ್ಳಿ
ಜಿಲ್ಲೆಯಿಂದ : ೨೬ ಕಿ.ಮೀ.
ತಾಲ್ಲೂಕಿನಿಂದ : ೨೬ ಕಿ.ಮೀ.

ಗಿರಿದುರ್ಗ ಕೋಟೆ, ಉಚ್ಚಂಗಿದುರ್ಗ
ಗಿರಿ ದುರ್ಗಗಳ ವಾಸ್ತುಶೈಲಿಯಲ್ಲಿಯೇ ಅದ್ಬುತವಾದ ಮಾದರಿ ಉಚ್ಚಂಗಿದುರ್ಗ. ೯ನೇ ಶತಮಾನದ ಪೂರ್ವದಲ್ಲಿಯೇ ನಿರ್ಮಿತವಾದ ಕೋಟೆ. ಇದು ಅನೇಕ ರಾಜರ, ಮಾಂಡಳೀಕರ ಪಾಳೆಯಗಾರರ ಹಾಗೂ ಬ್ರಿಟೀಷರ ಆಡಳಿತಕ್ಕೆ ಒಳಪಟ್ಟಿತ್ತು. ಎತ್ತರವಾದ ಹಾಗೂ ಸುತ್ತ ಆಳವಾದ ಕಂದಕಗಳು ಮತ್ತು ಕಡಿದಾದ ಬೆಟ್ಟವನ್ನು ಹೊಂದಿದೆ. ಉಚ್ಚಂಗಮ್ಮ ದೇವಾಲಯವು ಕೋಟೆಯ ಆವರಣದಲ್ಲಿದೆ. ದೇವಿಯ ಸಾನಿಧ್ಯದಲ್ಲಿ ನಡೆಯುವ ಹುಣ್ಣಿಮೆ ಹಾಗೂ ದಸರಾ ಉತ್ಸವಕ್ಕೆ ಇದರದೇ ಆದ ಸೊಬಗಿದೆ. ಕರ್ನಾಟಕವಲ್ಲದೇ ನೆರೆ ರಾಜ್ಯಗಳಿಂದಲೂ ಭಕ್ತರು ಇಲ್ಲಿಗೆ ಬರುತ್ತಾರೆ. ಕವಿ ಮಹಾಲಿಂಗರಂಗನು ಉಚ್ಚಂಗಿದುರ್ಗದಲ್ಲಿ ಜನಿಸಿದನು ಹಿರಿಯಣ್ಣ ಕವಿಯೂ ಕೂಡ ಇದೇ ಪ್ರಾಂತ್ಯದವನು. ಈ ಕೋಟೆಯು ಸಾಂಸ್ಕೃತಿಕ, ಸಾಹಿತ್ಯಿಕ, ಧಾಮಿರ್ಕಕತೆಯನ್ನು ಒಳಗೊಂಡಿರುವುದಲ್ಲದೇ ಸೋಬಾನೆ ಪದದ ಹಾಡುಗಾರ್ತಿಯರಾದ ಬೊಮ್ಮಳ ಎಲಿಸವ್ವ, ದುರುಗಮ್ಮ, ರೇಣುಕಮ್ಮ ನೆಲೆಸಿರುವ ಉಚ್ಚಂಗಿದುರ್ಗವು ಪ್ರವಾಸಿಗರಿಗೆ ಆಕರ್ಶಣೀಯ ಕೇಂದ್ರವಾಗಿದೆ.
 
ಅರಸೀಕೆರೆ
ದೂರ ಎಷ್ಟು ?
ತಾಲ್ಲೂಕು : ಹರಪನಹಳ್ಳಿ
ಜಿಲ್ಲೆಯಿಂದ : ೩೮ ಕಿ.ಮೀ.
ತಾಲ್ಲೂಕಿನಿಂದ : ೧೫ ಕಿ.ಮೀ.

ಒಂಭತ್ತನೇ ಶತಮಾನದಲ್ಲಿ ನೊಳಂಬ ಪಲ್ಲವರ ಅರಸಿಯೊಬ್ಬಳು ನಿರ್ಮಿಸಿದ ಕೆರೆಯ ಪಕ್ಕದಲ್ಲಿ ಸ್ಥಾಪಿತವಾದ ಗ್ರಾಮ ಅರಸೀಕೆರೆ. ದಂಡಿ ದುರ್ಗಮ್ಮನ ದೇವಾಲಯ ಪ್ರಮುಖ ಆಕರ್ಷಣೆ ಪ್ರತಿ ವರ್ಷ ಜಾತ್ರೆ ನಡೆಯುತ್ತದೆ. ಇಲ್ಲಿನ ಇತರೆ ದೇವಾಲಯಗಳೆಂದರೆ ಕಲ್ಲೇಶ್ವರ, ಕೆರೆಯ ಗುಡಿ, ಹರಿಹರೇಶ್ವರ, ಊರಮ್ಮ ದೇವಿಯ ಹಾಗೂ ಕೋಲಶಾಂತೇಶ್ವರ ಮಠವು ಧಾರ್ಮಿಕ ಶೈಕ್ಷಣಿಕ ಕೇಂದ್ರವಾಗಿದೆ.
ಲೋಕದೊಂದಿಗೆ ಹೊಂದಿ ನಡೆಯುವುದನು ಕಲಿಯದವರು ಹಲವು ಕಲಿತರೂ ಅರಿವಿಲ್ಲದವರು –ನ. ಮುನಿಸ್ವಾಮಿ
 
ಚಿಗಟೇರಿ
ದೂರ ಎಷ್ಟು ?
ತಾಲ್ಲೂಕು : ಹರಪನಹಳ್ಳಿ
ಜಿಲ್ಲೆಯಿಂದ : ೬೦ ಕಿ.ಮೀ.
ತಾಲ್ಲೂಕಿನಿಂದ : ೧೨ ಕಿ.ಮೀ

ವಿಜಯನಗರದ ಅರಸರ ಕಾಲದಲ್ಲಿ ಇದೊಂದು ಅಗ್ರಹಾರ ವಾಗಿತ್ತು. ಇಲ್ಲಿ ಮೂರು ಕೆರೆಗಳು ಕಂಡು ಬರುತ್ತವೆ ನಾರದಮುನಿ ದೇವಾಲಯ ಇಲ್ಲಿಯ ಪ್ರಮುಖ ಆಕರ್ಷಣೆ. ಪ್ರತಿ ವರ್ಷ ಬೇಸಿಗೆಯಲ್ಲಿ ಜಾತ್ರೆ ನಡೆಯುತ್ತದೆ. ಚಿಗಟೇರಿ ಶಿವಪ್ಪ ನಾಯಕನ ಆಡಳಿತಕ್ಕೆ ಒಳಪಟ್ಟಿತ್ತು ಇಲ್ಲಿ ರಾಮಲಿಂಗೇಶ್ವರ, ಸೂರ್ಯನಾರಾಯಣ, ವೀರಭದ್ರ ದೇವಾಲಯಗಳನ್ನು ನೋಡಬಹುದು. ಜಾನಪದ ತಜ್ಞ ಮುದೇನೂರು ಸಂಗಣ್ಣನವರ ಜನ್ಮ ಸ್ಥಳ ಇದು. ’ಚಿಗಟೇರಿ ಫಿರ್ಕಾ’ ಎಂದೇ ಪ್ರಸಿದ್ದಿ ಪಡೆದ ಈ ಗ್ರಾಮ ರಾಜಕೀಯವಾಗಿಯೂ ಹೆಸರು ಪಡೆದಿದೆ.
 
ದೇವರ ತಿಮ್ಮಲಾಪುರ
ದೂರ ಎಷ್ಟು ?
ತಾಲ್ಲೂಕು : ಹರಪನಹಳ್ಳಿ
ಜಿಲ್ಲೆಯಿಂದ : ೫೦ ಕಿ.ಮೀ.
ತಾಲ್ಲೂಕಿನಿಂದ : ೧.೫ ಕಿ.ಮೀ.


ಶ್ರೀ ವೆಂಕಟೇಶ್ವರ ದೇವಾಲಯ, ದೇವರ ತಿಮ್ಮಲಾಪುರ
ಪಾಳೆಗಾರರಾದ ದಾದೇನಾಯಕ ಮತ್ತು ರಂಗನಾಯಕ ಇವರು ಶ್ರೀ ವೆಂಕಟೇಶ್ವರ ದೇವಾಲಯವನ್ನು ನಿರ್ಮಿಸಿದ್ದಾರೆ. ವೆಂಕಟೇಶನ ಹೆಸರು ತಮ್ಮ ಆಗಿರುವುದರಿಂದ ಈ ಗ್ರಾಮಕ್ಕೆ ದೇವರ ತಿಮ್ಮಲಾಪುರ ಎಂಬ ಹೆಸರು ಬಂದಿದೆ. ೧೮೪೧ ರ ಶಾಸನದಂತೆ ವೆಂಕಟಾಚಲ ಎಂಬುವನು ಇಲ್ಲಿನ ಪುಷ್ಕರಣಿಯನ್ನು ಜೀರ್ಣೋದ್ಧಾರ ಮಾಡಿದ್ದಾನೆ. ಪ್ರತಿ ವರ್ಷ ಡಿಸೆಂಬರ್ ತಿಂಗಳಲ್ಲಿ ಇಲ್ಲಿ ಅತಿ ವಿಜೃಂಭಣೆಯಿಂದ ರಥೋತ್ಸವವು ನಡೆಯುತ್ತದೆ.
 
ಬಾಗಳಿ
ದೂರ ಎಷ್ಟು ?
ತಾಲ್ಲೂಕು : ಹರಪನಹಳ್ಳಿ
ಜಿಲ್ಲೆಯಿಂದ : ೬೦ ಕಿ.ಮೀ.
ತಾಲ್ಲೂಕಿನಿಂದ : ೦೮ ಕಿ.ಮೀ.

ಕಲ್ಲೇಶ್ವರ ದೇವಾಲಯ, ಬಾಗಳಿ
ಇದ  ಹೊಯ್ಸಳರ ಎರಡನೇ ವೀರಬಲ್ಲಾಳನ ರಾಜಧಾನಿಯಾಗಿತ್ತು. ಬಾಗಳಿ ಹರಪನಹಳ್ಳಿ ಪಾಳೆಯಗಾರರ ಮೂಲ ನೆಲೆಯಾಗಿತ್ತು. ಇಲ್ಲಿಯ ಕಲ್ಲೇಶ್ವರ ದೇವಾಲಯವು ಹತ್ತನೇ  ಶತಮಾನದಲ್ಲಿ ನಿರ್ಮಿಸಲ್ಪಟ್ಟಿದ್ದು ೫೯ ಕಂಬಗಳಿಂದ ಕೂಡಿ ವಿಭಿನ್ನವಾಗಿ ನಿರ್ಮಾಣಗೊಂಡ ಚಾಲುಕ್ಯರ ವಾಸ್ತು ಶೈಲಿಯ ದೇವಾಲಯ ಇಲ್ಲಿನ ೩೬ ಶಾಸನಗಳು ಇತಿಹಾಸ ಪ್ರಿಯರಿಗೆ ತೆರೆದಿಟ್ಟ ಪುಸ್ತಕಗಳು.
ವಸ್ತು ಸಂಗ್ರಹಾಲಯ:-
ಭಾರತೀಯ ಪುರಾತತ್ವ ಇಲಾಖೆಯಿಂದ ನಿರ್ಮಿಸಲಾದ ಮ್ಯೂಸಿಯಂ ಇದೆ. ಪ್ರಾಚೀನ ಅವಶೇಷಗಳು, ವೀರಗಲ್ಲುಗಲ್ಲು, ಮಾಸ್ತಿ ಕಲ್ಲುಗಳನ್ನು ಇಲ್ಲಿ ಕಾಣಬಹುದು. ಅಲ್ಲದೇ ಶ್ರೀ ಚನ್ನಬಸವೇಶ್ವರ, ಲಕ್ಷ್ಮಿನಾರಾಯಣ, ಶ್ರೀ ಕನಕೇಶ್ವರ, ಇಷ್ಟಲಿಂಗೇಶ್ವರ ದೇವಾಲಯಗಳನ್ನೂ ಹಾಗೂ ಜೈನಬಸದಿಗಳು ಪ್ರವಾಸಿಗರನ್ನು ಆಕರ್ಷಿಸುತ್ತವೆ.
ಸಾಹಿತ್ಯ ಕೊಡುಗೆ:-
ಕ್ರಿ.ಶ. ೧೫೮೨ ರಲಿ ಇದ್ದ ದೇವಕವಿ ಬಾಗಳಿಯವನು ಶ್ರೀ ಮರುಳುಸಿದ್ದೇಶ್ವರ ಕಾವ್ಯ ರಚಿಸಿರುತ್ತಾನೆ.
 
ಕೂಲಹಳ್ಳಿ
ದೂರ ಎಷ್ಟು ?
ತಾಲ್ಲೂಕು : ಹರಪನಹಳ್ಳಿ
ಜಿಲ್ಲೆಯಿಂದ : ೬೦ ಕಿ.ಮೀ.
ತಾಲ್ಲೂಕಿನಿಂದ : ೦೮ ಕಿ.ಮೀ.

ಮದ್ದಾನಸ್ವಾಮಿ ಮಠ, ಕೂಲಹಳ್ಳಿ
ಶ್ರೀ ಗೋಣೀಬಸವೇಶ್ವರ ದೇವಾಲಯ ಇಲ್ಲಿಯ ಆಕರ್ಷಣೆ. ಪಂಚ ಗಣಾಧೀಶ್ವರರಲ್ಲಿ ಒಬ್ಬರಾದ ಶ್ರೀ ಮದ್ದಾನ ಸ್ವಾಮಿ ನೆಲೆಸಿದ ಸ್ಥಳ ಇದರ ಹೆಸರಿನಲ್ಲಿ ಮಠವಿದೆ. ಪ್ರತಿ ವರ್ಷ ಗೋಣೀಬಸವೇಶ್ವರರ ರಥೋತ್ಸವ ಮತ್ತು ಜಾತ್ರೆ ನಡೆಯುತ್ತದೆ.
 
ತೆಲಿಗಿ
ದೂರ ಎಷ್ಟು ?
ತಾಲ್ಲೂಕು : ಹರಪನಹಳ್ಳಿ
ಜಿಲ್ಲೆಯಿಂದ : ೩೦ ಕಿ.ಮೀ.
ತಾಲ್ಲೂಕಿನಿಂದ : ೨೫ ಕಿ.ಮೀ.
ಇಲ್ಲಿ ರೈತ ಸ್ನೇಹಿಯಾದ ಅಗ್ರೋಬಯೋಕೆಮಿಕಲ್ ಹೆಸರಿನ ಕೈಗಾರಿಕೆ ಇದೆ. ಚಂಡು ಹೂವು, ಬಳಸಿ ವಿವಿಧ ಬಗೆಯ ಬಣ್ಣಗಳನ್ನು ತಯಾರಿಸಿ ಹೊರದೇಶಗಳಿಗೆ ರಪ್ತು ಮಾಡುತ್ತಾರೆ
 
ದುಗ್ಗಾವತಿ
ದೂರ ಎಷ್ಟು ?
ತಾಲ್ಲೂಕು : ಹರಪನಹಳ್ಳಿ
ಜಿಲ್ಲೆಯಿಂದ : ೩೩ ಕಿ.ಮೀ.
ತಾಲ್ಲೂಕಿನಿಂದ : ೨೮ ಕಿ.ಮೀ.
ಸುಂದರ ಪರಿಸರಸದ ಮಧ್ಯದಲ್ಲಿ ಶಾಮನೂರು ಷುಗರ‍್ಸ್ ಸಕ್ಕರೆ ಉತ್ಪಾದನಾ ಕೈಗಾರಿಕೆ ಇದೆ. ಕಬ್ಬಿನ ಸಿಪ್ಪೆ ಬಳಸಿ ವಿದ್ಯುತ್‌ನ್ನು ತಯಾರಿಸಲಾಗುತ್ತದೆ. ಡಿಸ್ಟಲರಿ ಹಾಗೂ ಸಾವಯವ ಗೊಬ್ಬರಗಳನ್ನು ತಯಾರಿಸಲಾಗುತ್ತದೆ.”
 
ನೀಲಗುಂದ
ದೂರ ಎಷ್ಟು ?
ತಾಲ್ಲೂಕು : ಹರಪನಹಳ್ಳಿ
ಜಿಲ್ಲೆಯಿಂದ : ೫೦ ಕಿ.ಮೀ.
ತಾಲ್ಲೂಕಿನಿಂದ : ೧೨ ಕಿ.ಮೀ

ಭೀಮೇಶ್ವರ ದೇವಸ್ಥಾನ, ನೀಲಗುಂದ
ಇಲ್ಲಿ ಕಲ್ಯಾಣಿ ಚಾಲುಕ್ಯರ ಕಾಲದ ಭೀಮೇಶ್ವರ ದೇವಾಲಯ ಕಲಾತ್ಮಕವಾಗಿದೆ. ಇದು ಹತ್ತನೇ ಶತಮಾನದಲ್ಲಿ ಪ್ರಾಚೀನ ವಿದ್ಯಾ ಕೇಂದ್ರವಾಗಿತ್ತು . ಭಗ್ನಗೊಂಡ ಅನೇಕ ಪ್ರಾಚೀನ ದೇವಾಲಯಗಳೂ ಇಲ್ಲಿ ಇವೆ.ಮುಕ್ತಿ ರಾಮೇಶ್ವರ, ಅನಂತಶಯನ, ಲಕ್ಷ್ಮಿನಾರಾಯಣ, ವೀರೇಶ್ವರ, ವೀರಭದ್ರ, ತಿಮ್ಮಪ್ಪ, ಬಸವೇಶ್ವರ ದೇವಾಲಯವನ್ನೂ ಕಾಣಬಹುದು. ಅಮೃತ ಸರೋವರ ಎಂದು ಕರೆಸಿಕೊಳ್ಳುವ ಕೆರೆ ಇಲ್ಲಿದೆ.
“ಪುಸ್ತಕದಿ ದೊರೆತರಿವು ಮಸ್ತಕದಿ ತಳೆದ ಮಣಿ ಚಿತ್ತದೊಳು ಬೆಳೆದರಿವು ತರು ತಳೆದ ಪುಷ್ಪ ವಸ್ತು ಸಾಕ್ಷಾತ್ಕಾರವಂತರೀಕ್ಷಣೆಯಿಂದ ಶಾಸ್ತ್ರಿತನದಿಂದಲ್ಲ – ಮಂಕುತಿಮ್ಮ –ಡಿವಿಜಿ
“ದೇಶ ನೋಡು ಕೋಶ ಓದು” ಎಂಬ ನಾಣ್ನುಡಿಯಂತೆ ಮನುಷ್ಯನ’ ಜೀವನ ಓದಿನಿಂದ ಮಾತ್ರ ಪರಿಪೂರ್ಣವಾಗದೆ ಅನೇಕ ವೈವಿದ್ಯಮಯ ಸ್ಥಳಗಳಿಗೆ ಭೇಟಿ ನೀಡಿ ಪಡೆದುಕೊಳ್ಳುವ ನೈಜ ಅನುಭವದಿಂದ ಮಾತ್ರ ಜೀವನ ಸಾರ್ಥಕವಾಗುತ್ತದೆ
ದಾವಣಗೆರೆ ಜಿಲ್ಲೆಯ ಪ್ರವಾಸಿ ತಾಣಗಳು : ನೀರ್ಥಡಿ, ಗುತ್ತೂರು, ಕೊಂಡಜ್ಜಿ, ಹರಿಹರೇಶ್ವರನ ದೇವಾಲಯ, ಆರೋಗ್ಯಮಾತೆ ದೇವಾಲಯ (ಪಗೋಡ ಶೈಲಿ), ದೇವರ ಬೆಳಕೆರೆ, ಉಕ್ಕಡಗಾತ್ರಿ, ಕೊಮಾರನಹಳ್ಳಿ
ನೀರ್ಥಡಿ
ದೂರ ಎಷ್ಟು ?
ತಾಲ್ಲೂಕು : ದಾವಣಗೆರೆ
ಜಿಲ್ಲೆಯಿಂದ : ೩೨ ಕಿ.ಮೀ.
ತಾಲ್ಲೂಕಿನಿಂದ : ೩೨ ಕಿ.ಮೀ.

ನೀರ್ಥಡಿ ರಂಗನಾಥಸ್ವಾಮಿ ದೇವಾಲಯ
ನೀರ್ಥಡಿಯಲ್ಲಿ ದೊಡ್ಡದಾದ ಶ್ರೀ ರಂಗನಾಥ ಸ್ವಾಮಿ ದೇವಾಲಯವಿದೆ. ಸುಂದರ ಪ್ರವೇಶ ದ್ವಾರವಿದ್ದು ೩೦-೪೦ ಅಡಿ ಎತ್ತರದ ದೀಪಮಾಲೆ ಕಂಬವಿದೆ. ಹೊರ ಆವರಣದಲ್ಲಿ ಪಟ್ಟಿಕೆಗಳ ಮೇಲೆ ಆನೆಯ ಸಾಲು, ಕುದುರೆ ಸಾಲು, ನರ್ತಕಿಯರ ಸಾಲುಗಳನ್ನು ಕಾಣಬಹುದು. ಇಲ್ಲಿ ಬಾಲಕೃಷ್ಣನ ವಿವಿಧ ಲೀಲೆಯ ಕೆತ್ತನೆಗಳಿವೆ. ಗರ್ಭಗುಡಿಯಲ್ಲಿ ಕಪ್ಪು ಕಲ್ಲಿನ ೦೩ ಅಡಿ ಎತ್ತರದ ಸುಂದರವಾದ ರಂಗನಾಥ ಸ್ವಾಮಿ ವಿಗ್ರಹವಿದೆ. ಚಿತ್ರದುರ್ಗದ ಪಾಳೆಯಗಾರರು ೧೬ನೇ ಶತಮಾನದಲ್ಲಿ ಕಟ್ಟಿಸಿದ ಮೊದಲ ದೇವಾಲಯವೆಂಬ ಉಲ್ಲೇಖವಿದೆ. ಇಲ್ಲಿ ೦೧ ಹೊಂಡ ಹಾಗೂ ಕೆರೆ ಇದೆ. ನೀರ್ಥಡಿಯ ಸುತ್ತಲೂ ಬೆಟ್ಟದ ಸಾಲು ಹಬ್ಬಿದೆ. ಹಿಂದೆ ಇಲ್ಲಿ ಗಾರ್ಘ್ಯ ಮಹರ್ಷಿ ತಪಸ್ಸು ಮಾಡುತ್ತಿದ್ದಾಗ ಧಾರಕಾರ ಮಳೆಯಿಂದ ಉಂಟಾದ ಪ್ರವಾಹವನ್ನು ತಡೆಯಲು ’ನೀರ್-ತಡಿ’ ಎಂದು ಹೇಳಿದ್ದರಿಂದ ನೀರು ಅಲ್ಲಿಯೇ ನಿಂತು ದಡ ಕಟ್ಟಿದ್ದರಿಂದ ’ನೀರ್ಥಡಿ’ ಎಂದಾಗಿದೆ.
 
ಗುತ್ತೂರು
ದೂರ ಎಷ್ಟು ?
ತಾಲ್ಲೂಕು : ಹರಿಹರ
ಜಿಲ್ಲೆಯಿಂದ : ೧೮ ಕಿ.ಮೀ.
ತಾಲ್ಲೂಕಿನಿಂದ : ೦೩ ಕಿ.ಮೀ.

ಮೈಸೂರಿನ ಬ್ರಿಟೀಷ್ ರೆಸಿಡೆಂಟ್‌ನಾದ ಬ್ಯಾರಿಕ್ಲೋಸನು ತನ್ನ ಸೈನ್ಯದ ಠಾಣೆಯನ್ನು ಕ್ರಿ.ಶ. ೧೮೬೫ ರಲ್ಲಿ ಗುತ್ತೂರಿನ ಬಳಿ ಇರಿಸಿದ್ದನು. ಇದು ಬ್ರಿಟೀಷರ ಆಯಕಟ್ಟಿನ ಸ್ಥಳವಾಗಿತ್ತು. ಆ ದಂಡಿನ ಕೆಲವು ಸೈನಿಕರ ಸಮಾಧಿಯನ್ನು ಈಗಲೂ ಇಲ್ಲಿ ಕಾಣಬಹುದು.

ಕೊಂಡಜ್ಜಿ
ಸ್ಕೌಟ್ಸ್ ಮತ್ತು ಗೈಡ್ ತಾಣ
ದೂರ ಎಷ್ಟು ?
ತಾಲ್ಲೂಕು : ಹರಿಹರ
ಜಿಲ್ಲೆಯಿಂದ : ೧೫ ಕಿ.ಮೀ.
ತಾಲ್ಲೂಕಿನಿಂದ : ೧೬ ಕಿ.ಮೀ.

ಕೊಂಡಜ್ಜಿ ವನ
ಪ್ರಖ್ಯಾತ ರಾಜಕಾರಣಿ ದಿ|| ಕೊಂಡಜ್ಜಿ ಬಸಪ್ಪನವರ ಹುಟ್ಟೂರು ಬೆಟ್ಟ ಗುಡ್ಡಗಳ ನಡುವೆ ಜಿಲ್ಲಾ ಸ್ಕೌಟ್‌ಮತ್ತು ಗೈಡ್ ಭವನವಿದ್ದು. ಇಲ್ಲಿ ಜಿಲ್ಲಾ ಮತ್ತು ರಾಜ್ಯದ ಪ್ರಮುಖ ಕ್ಯಾಂಪ್‌ಗಳನ್ನು ನಡೆಸುತ್ತಾರೆ ಸುಂದರ ಉದ್ಯಾನವನ, ಗಾಜಿನಮನೆ, ಕುಟೀರ ಹಾಗೂ ವಸತಿ ಗೃಹಗಳ ವ್ಯವಸ್ಥೆ ಕಲ್ಪಿಸಲಾಗಿದೆ. ಹತ್ತಿರದಲ್ಲೆ ಸುಂದರವಾದ ಕೊಂಡಜ್ಜಿ ಕೆರೆಯಿದ್ದು ದೋಣಿ ವಿಹಾರದ ವ್ಯವಸ್ಥೆ ಹಾಗೂ ಸುಂದರ ಜಿಂಕೆ ವನವೂ ಇಲ್ಲಿದೆ.

ಹರಿಹರೇಶ್ವರನ ದೇವಾಲಯ
ದೂರ ಎಷ್ಟು ?
ತಾಲ್ಲೂಕು : ಹರಿಹರ
ಜಿಲ್ಲೆಯಿಂದ : ೧೫ ಕಿ.ಮೀ.
ತಾಲ್ಲೂಕಿನಿಂದ : ೦೦ ಕಿ.ಮೀ.

ಹರಿಹರೇಶ್ವರನ ದೇವಾಲಯ
ಪ್ರಮುಖ ತಾಲ್ಲೂಕು ಕೇಂದ್ರವಾದ ಹರಿಹರ ಐತಿಹಾಸಿಕ, ಧಾರ್ಮಿಕ, ಸಾಂಸ್ಕೃತಿಕ, ಪೌರಾಣಿಕ ಛಾಪನ್ನು ಹೊಂದಿದೆ. ಹರಿಹರೇಶ್ವರನ ನೆಲೆಯಿಂದಾಗಿ ’ದಕ್ಷಿಣ ಕಾಶಿ’ ಎಂದು ಪ್ರಸಿದ್ಧಿ ಪಡೆದ ಸ್ಥಳ. ಕೂಡನೂರು ಎಂಬ ಹಳೆಯ ಹೆಸರೂ ಉಂಟು. ಗುಹಾರಣ್ಯ ಕ್ಷೇತ್ರವೆಂದು ಹೆಸರಾದ ಇಲ್ಲಿ ತುಂಗಭದ್ರಾ ನದಿ ನಗರದ ಪಶ್ಚಿಮಕ್ಕೆ ಹರಿಯುತ್ತದೆ.
ಗುಹನೆಂಬ ರಾಕ್ಷಸನ ಸಂಹಾರಕ್ಕೆ ಏಕೀಭವಿಸಿದ ಹರಿ-ಹರ ರಿಂದಾಗಿ ಈ ಕ್ಷೇತ್ರಕ್ಕೆ ’ಹರಿಹರ’ ಎಂದು ಹೆಸರು ಅನ್ವರ್ಥ. ಕ್ರಿ.ಶ.೧೧೪೫ ರಲ್ಲಿ ನಿರ್ಮಿಸಿದ ಹೊಯ್ಸಳ ಶೈಲಿಯ ಈ ದೇವಾಲಯವನ್ನು ಪೋಲಾಳ್ವ ದೇವನು ಕಟ್ಟಿಸಿದನೆಂದು ಪ್ರತೀತಿ. ಪಕ್ಕದಲ್ಲೇ ಇರುವ ಲಕ್ಷ್ಮೀ, ಪಾರ್ವತಿ,. ಕಾಲಭೈರವ, ಶ್ರೀ ರಾಮರ ದೇವಾಲಯಗಳು ಮನಮೋಹಕವಾಗಿವೆ.


ಆರೋಗ್ಯಮಾತೆ ದೇವಾಲಯ (ಪಗೋಡ ಶೈಲಿ)
ದೂರ ಎಷ್ಟು ?
ತಾಲ್ಲೂಕು : ಹರಿಹರ
ಜಿಲ್ಲೆಯಿಂದ : ೧೫ ಕಿ.ಮೀ.
ತಾಲ್ಲೂಕಿನಿಂದ : ೦೦ ಕಿ.ಮೀ.

ಆರೋಗ್ಯಮಾತೆ ದೇವಾಲಯ
ಜಪಾನ್ ಪಗೋಡ ಶೈಲಿಯ ಆರೋಗ್ಯ ಮಾತೆ ದೇವಾಲಯವನ್ನು ೧೯೯೨ ರಲ್ಲಿ ಜೀಸು ಆರ್.ನಾಥನ್‌ರವರು ಕಟ್ಟಿಸಿದರು. ವಿಶೇಷ ವಾಸ್ತು ಶೈಲಿಯ ಈ ದೇವಾಲಯ ೨೦೦ ಅಡಿ ಎತ್ತರದ ಗೋಪುರ ಹೊಂದಿದೆ. ಪ್ರಾರ್ಥನಾ ಪ್ರಾಂಗಣದ ವಿಸ್ತೀರ್ಣ ೭೦ – ೭೦ ಅಡಿಗಳು. ಇದು ಕ್ರೈಸ್ತರ ಧಾರ್ಮಿಕ ಕೇಂದ್ರ. ಪ್ರತೀ ವರ್ಷ ಸೆಪ್ಟಂಬರ್ ೮ ರಂದು ಆರೋಗ್ಯಮಾತೆಯ ಜಾತ್ರೆ ನಡೆಯುತ್ತದೆ. ದೇಶ ವಿದೇಶದಿಂದ ಜನ ಜಾತ್ರಗೆ ಆಗಮಿಸುತ್ತಾರೆ.
 
ದೇವರ ಬೆಳಕೆರೆ
ದೂರ ಎಷ್ಟು ?
ತಾಲ್ಲೂಕು : ಹರಿಹರ
ಜಿಲ್ಲೆಯಿಂದ : ೧೦ ಕಿ.ಮೀ.
ತಾಲ್ಲೂಕಿನಿಂದ : ೨೦ ಕಿ.ಮೀ.

ದೇವರಬೆಳಕೆರೆ ಪಿಕಪ್ ಡ್ಯಾಂ
ದೇವರಬೆಳಕೆರೆ ಪಿಕ್‌ಅಪ್ ಯೋಜನೆಯನ್ನು (ಭದ್ರಾ ಜಲಾಶಯದ ನೀರು) ೧೯೮೬ ರಲ್ಲಿ ಅಂದಿನ ಲೋಕೋಪಯೋಗಿ ಮತ್ತು ನೀರಾವರಿ ಸಚಿವರಾದ ಶ್ರೀ.ದೇವೆಗೌಡರು ಉದ್ಘಾಟಿಸಿದರು. ಜಲಾಶಯದ ವಿಸ್ತೀರ್ಣ ೩೩ ಚ.ಮೈ. ಈ ಜಲಾಶಯದ ಬಲದಂಡೆಯ ಮೂಲಕ ೧೬ ಹಳ್ಳಿಗಳ ೨೬೯೨ ಹೆಕ್ಟೇರು ಭೂಮಿಯು ನೀರಿನ ಸೌಲಭ್ಯ ಪಡೆಯುತ್ತಿದೆ. ಜಲಾಶಯದ ನಿರ್ಮಾಣದಿಂದಾಗಿ ೧೬೦೦ ಎಕರೆ ಭೂಮಿ ಮುಳಗಡೆಯಾಗಿದೆ.
ಈ ನಾಲೆಗಳಿಗೆ ಪ್ರಸಿದ್ಧ ರಾಜಕಾರಣಿಗಳಾದ ಸಿದ್ದವೀರಪ್ಪ, ಗಾಂಜಿ ವೀರಪ್ಪ ನಾಲೆ ಎಂದು ಹೆಸರಿಡಲಾಗಿದೆ.
ಪ್ರವಾಸ ಮಾಡದವನಿಗೆ ಮನುಷ್ಯರ ಗುಣ, ಅವಗುಣ ಗೊತ್ತಾಗುವುದಿಲ್ಲ.  –ಆಫ್ರಿಕಾ ಗಾದೆ
 
ಉಕ್ಕಡಗಾತ್ರಿ
ದೂರ ಎಷ್ಟು ?
ತಾಲ್ಲೂಕು : ಹರಿಹರ
ಜಿಲ್ಲೆಯಿಂದ : ೫೦ ಕಿ.ಮೀ.
ತಾಲ್ಲೂಕಿನಿಂದ : ೩೫ ಕಿ.ಮೀ.

ಶ್ರೀ ಗುರು ಕರೀಬಸವೇಶ್ವರರು ಈಗ್ಗೆ ಸುಮಾರು ೧೦೦ ವರ್ಷಗಳ ಹಿಂದೆ ಬದುಕಿದ್ದು ಅನೇಕ ಪವಾಡಗಳನ್ನು ಮಾಡಿ ಹೋಗಿದ್ದಾರೆ. ಕರಿಬಸವಜ್ಜನ ಅಮೃತ ಶಿಲೆಯ ಮೂರ್ತಿಯನ್ನು ಸ್ಥಾಪಿಸಿ ಪೂಜಿಸಲಾಗುತ್ತಿದೆ. ಇಲ್ಲಿ ಪ್ರತಿ ಅಮಾವಾಸ್ಯೆ ದಿನ ಮತಿಭ್ರಮಣೆ ಹೊಂದಿದ ವ್ಯಕ್ತಿಗಳ (ದೆವ್ವ ಬಿಡಿಸುವುದು ಎನ್ನಲಾಗುವುದು) ಧಾರ್ಮಿಕ ವಿಧಾನಗಳಿಂದ ಮುಕ್ತರನ್ನಾಗಿಸುವ ಕಾರ್ಯ ನಡೆಯುತ್ತಿದೆ.
ಈ ಕ್ಷೇತ್ರವು ತುಂಗಭದ್ರಾ ನದಿಯ ಪಶ್ಚಿಮ ತಟದಲ್ಲಿದೆ.

ಕೊಮಾರನಹಳ್ಳಿ
ದೂರ ಎಷ್ಟು ?
ತಾಲ್ಲೂಕು : ಹರಿಹರ
ಜಿಲ್ಲೆಯಿಂದ : ೩೭ ಕಿ.ಮೀ.
ತಾಲ್ಲೂಕಿನಿಂದ : ೨೨ ಕಿ.ಮೀ

ಸಾಹಿತಿ ತ.ರಾ.ಸು.
ತ.ರಾ.ಸು. ಹುಟ್ಟೂರಾದ ಮಲೆಬೆನ್ನೂರು ಮಾರ್ಗವಾಗಿ ೦೧ ಕಿ.ಮೀ. ಮುಂದುವರೆದರೆ ಕೋಮಾರನಹಳ್ಳಿ ಸಿಗುತ್ತದೆ. ಇದು ಹರಿಹರ ತಾಲ್ಲೂಕಿನ ಕೊನೆಯ ಗ್ರಾಮ. ಇಲ್ಲಿ ಶ್ರೀ.ಲಕ್ಷ್ಮೀ ರಂಗನಾಥಸ್ವಾಮಿ ದೇವಾಲಯವಿದೆ.ಇಲ್ಲಿ ರಂಗ-ಲಿಂಗ (ಹರಿ-ಹರ) ಒಂದೇ ಗರ್ಭಗುಡಿಯಲ್ಲಿರುವುದು ವಿಶೇಷ. ಶ್ರೀ.ರಂಗನಾಥನ ಪರಮಭಕ್ತೆ ಹೆಳವನಕಟ್ಟೆ ಗಿರಿಯಮ್ಮನ ದೇವಾಲಯವು ಇದೆ. ಈಕೆಯು ಅನೇಕ ಕೀರ್ತನೆಗಳನ್ನು ರಚಿಸಿದ್ದಾಳೆ. ಪಕ್ಕದಲ್ಲಿ ಶ್ರೀ.ಶಂಕರಲಿಂಗ ಭಗವಾನರ ಆಶ್ರಮ ಮತ್ತು ಸಮಾಧಿ ಇದೆ. ದೇವಸ್ಥಾನಕ್ಕೆ ಹೊಂದಿಕೊಂಡಂತೆ ವಿಶಾಲವಾದ ಕೆರೆ ಇದೆ.
ದಾವಣಗೆರೆ ಜಿಲ್ಲೆಯ ಪ್ರವಾಸಿ ತಾಣಗಳು : ನಗರ ದೇವತೆ ದುರ್ಗಾಂಬಿಕಾ, ಚಿಗಟೇರಿ ಸಾರ್ವಜನಿಕ ಜಿಲ್ಲಾ ಆಸ್ಪತ್ರೆ, ಕುಂದುವಾಡ ಕೆರೆ, ದಾವಣಗೆರೆ ಜಿಲ್ಲಾ ಪಂಚಾಯತ್ ಕಛೇರಿ, ಶಾಮನೂರು, ತೋಳಹುಣಸೆಯ ಶಿವಗಂಗೋತ್ರಿ
ದಾವಣಗೆರೆಗೆ ಬಂದ ಪ್ರತಿಯೊಬ್ಬರೂ ಇಲ್ಲಿನ ಮಂಡಕ್ಕಿ ಮೆಣಸಿನಕಾಯಿ, ಬೆಣ್ಣೆ ದೋಸೆ ರುಚಿ ಸವಿಯುತ್ತಾರೆ, ಹೊಟ್ಟೆ ನಂಜ ಹೋಟಲಿನ ಮೈಸೂರು ಪಾಕು, ನ್ಯಾಮತಿಯ ಗುಳ್ಳುಂಡೆ ಕೂಡ ವಿಶೇಷ ತಿನಿಸಾಗಿದೆ.
ಎತ್ತರದ ಗಡಿಯಾರ ಕಂಬ, ಶಿವಯೋಗಿ ಮಂದಿರ, ಶಂಕರ ಮಠ, ಬ್ರಹ್ಮಕುಮಾರಿ ಈಶ್ವರಿ ವಿದ್ಯಾಲಯದ ಲಿಂಗಾಕೃತಿ ವಿಶಿಷ್ಟ~ ಪ್ರಾರ್ಥನಾ ಮಂದಿರ, ರಾಮಕೃಷ್ಣ ಆಶ್ರಮ, ಅನ್ನಪೂರ್ಣೇಶ್ವರಿ ದೇವಾಲಯ, ರಾಘವೇಂದ್ರ ಸ್ವಾಮಿ ಮಠ, ಆರ್.ಹೆಚ್.ಗೀತಾಮಂದಿರ, ಸಂತಪಾಲರ ಚರ್ಚ್, ಬಕ್ಕೇಶ್ವರ ದೇವಸ್ಥಾನ, ಬಿ.ಐ.ಇ.ಟಿ. ಇಂಜಿನಿಯರಿಂಗ್ ಕಾಲೇಜ್, ಯು.ಬಿ.ಡಿ.ಟಿ. ಕಾಲೇಜ್, ಜಿ.ಎಂ.ಐ.ಟಿ. ಕಾಲೇಜು, ವೈದ್ಯಕೀಯ, ದಂತ ವೈದ್ಯಕೀಯ ಕಾಲೇಜು ಹೀಗೆ ಅನೇಕ ಖ್ಯಾತಿವೆತ್ತ ಸ್ಥಳಗಳು ನಗರದಲ್ಲಿವೆ. ಜಿಲ್ಲೆಯು ಚನ್ನಗಿರಿ, ದಾವಣಗೆರೆ, ಹರಪನಹಳ್ಳಿ, ಹರಿಹರ, ಜಗಳೂರು ಮತ್ತು ಹೊನ್ನಾಳಿ ತಾಲ್ಲೂಕುಗಳನ್ನು ಹೊಂದಿದೆ.
ಹೊನ್ನಾಳಿ ಮತ್ತು ಚನ್ನಗಿರಿ ತಾಲ್ಲೂಕುಗಳು ನೆರೆಯ ಶಿವಮೊಗ್ಗದಿಂದ, ದಾವಣಗೆರೆ ಜಿಲ್ಲೆಗೆ ಸೇರಿದ್ದು ಹಾಗೆಯೇ ಹರಪನಹಳ್ಳಿ ತಾಲೂಕು ಬಳ್ಳಾರಿಯಿಂದ ದಾವಣಗೆರೆಗೆ ಬಂದು ಸೇರಿದೆ.
ಹೈದರಾಲಿಯಿಂದ ಮರಾಠ ಪಾಳೆಯಗಾರ ಅಪ್ಪಾಜಿ ರಾವ್‌ಗೆ ಜಹಗೀರೆಂದು ನೀಡಲ್ಪಟ್ಟ ದಾವಣಗೆರೆಯ ಉತ್ಕೃರ್ಷಕ್ಕೆ ಅಪ್ಪಾಜಿರಾವನ ಕೊಡುಗೆ ಅಪಾರವಾಗಿದೆ
ವಿಸ್ತೀರ್ಣ ಮತ್ತು ಜನ ಸಂಖ್ಯೆ :-
ಈ ಜಿಲ್ಲೆಯ ೬ ತಾಲೂಕುಗಳಲ್ಲಿ ೯೩೦ ಹಳ್ಳಿಗಳಿವೆ. ಜಿಲ್ಲೆಯ ಒಟ್ಟು ವಿಸ್ತೀರ್ಣ ೬೦೧೮ ಚ.ಕಿ.ಮಿ ಇದೆ. ಇಲ್ಲಿಯ ಜನಸಂಖ್ಯೆ (೨೦೦೧ರ ಪ್ರಕಾರ) ೧೭,೯೦,೯೫೨ ಇದೆ. ಜಿಲ್ಲೆಯ ಸಾಕ್ಷರತೆ ಪ್ರಮಾಣ ೬೭.೪% ಇದೆ ಇದು ರಾಜ್ಯದ ೧೫ನೇ ದೊಡ್ಡ ಜಿಲ್ಲೆ.
ಜಲ ಸಂಪನ್ಮೂಲ :-
ಶಿವಮೊಗ್ಗ ಜಿಲ್ಲೆಯಿಂದ ಹರಿದು ಬರುವ ತುಂಗಭದ್ರ ನದಿ ಈ ಜಿಲ್ಲೆಗೆ ಅತ್ಯಂತ ಉಪಯುಕ್ತವಾಗಿದೆ ಈ ನದಿಯು ಹೊನ್ನಾಳಿ, ಚನ್ನಗಿರಿ, ಹರಿಹರ, ಹರಪನಹಳ್ಳಿ ಈ ನಾಲ್ಕು ತಾಲೂಕುಗಳಲ್ಲಿ ಹರಿದು ಸುಮಾರು ೫೦ ಸಾವಿರ ಹೆಕ್ಟೇರ್ ಭೂಮಿಗೆ ನೀರುಣಿಸುತ್ತದೆ.
ಅರಣ್ಯ ಸಂಪತ್ತು : ಜಿಲ್ಲೆಯಲ್ಲಿ ಸುಮಾರು ೮೯೯೧೮ ಹೆಕ್ಟೇರ್ ಅರಣ್ಯ ಪ್ರದೇಶವಿದೆ.
ಮುಖ್ಯ ಬೆಳೆ : ಹತ್ತಿ, ನೆಲಗಡಲೆ, ಸೂರ್ಯಕಾಂತಿ, ಮೆಕ್ಕೆಜೋಳ, ಜೋಳ, ತೊಗರಿ, ಭತ್ತ, ನವಣೆ, ಗೋಧಿ, ಸಾಸುವೆ, ತಂಬಾಕು, ಬಾಳೆ, ತೆಂಗು, ಕಂಗು, ಹಣ್ಣು ತರಕಾರಿ ಮುಂತಾದವುಗಳು. ಜಗಳೂರು ಅಡಿಕೆ ತುಂಬಾ ಪ್ರಸಿದ್ದಿಯಾಗಿದೆ.
ಹವಾಗುಣ: ಜಿಲ್ಲೆಯಲ್ಲಿ ಬೇಸಿಗೆ ತಾಪ ಹೆಚ್ಚು. ಮಳೆ ಕಡಿಮೆ. ಚಳಿಗಾಲ ಹಿತಕರ. ಇಲ್ಲಿಯ ವಾರ್ಷಿಕ ಮಳೆಯ ಪ್ರಮಾಣ ೬೨೯.೧೦ ಮಿ.ಮಿ. ಇರುತ್ತದೆ.
 
ನಗರ ದೇವತೆ ದುರ್ಗಾಂಬಿಕಾ

ನಗರ ದೇವತೆ ದುರ್ಗಾಂಬಿಕೆಗೆ ದುರುಗಮ್ಮ, ದುಗ್ಗಮ್ಮ, ದುರುಗವ್ವ ಮುಂತಾದ ಹೆಸರುಗಳಿವೆ. ಮೂರು ಗರ್ಭಗುಡಿಗಳಿವೆ. ದುರ್ಗಾಂಬಿಕ, ವಿಘ್ನೇಶ್ವರ, ನಾಗರ ಕಲ್ಲು ಸಪ್ತಮಾತೃಕೆಯರು ಮುಂತಾದ ವಿಗ್ರಹಗಳಿದ್ದು ಒಂದೊಂದು ಒಂದು ಕಥೆ ಹೇಳುತ್ತದೆ ಇಲ್ಲಿ  ೨ ವರ್ಷಗಳಿಗೊಮ್ಮೆ ವೈಭವದ ಜಾತ್ರೆ ನಡೆಯುತ್ತದೆ.
 
 ಶ್ರೀ ರಂಗಾವಧೂತರ ಮಠ
’ಸುಲಿದ ಬಾಳೆಯಹಣ್ಣಿನಂದದಿ’ ಎಂದು ಕನ್ನಡ ಭಾಷೆಯ ಸರಳತೆಯನ್ನು ಬಣ್ಣಿಸಿದ ರಂಗಾವಧೂತರು ಕ್ರಿ.ಶ. ೧೬೭೫ ರ ಕನ್ನಡದ ಕವಿ ಮಹಲಿಂಗರಂಗ ಎಂಬ ಕಾವ್ಯ ನಾಮ ಹೊಂದಿದ ಇವರು ಭಾಮಿನಿ ಷಟ್ಪದಿಯಲ್ಲಿ ’ಅನುಭವಾಮೃತ’ ಕೃತಿಯನ್ನು ರಚಿಸಿದ್ದಾರೆ ನಗರದ ರೇಣುಕಾ ಮಂದಿರದ ಹಿಂಭಾಗದಲ್ಲಿ ಈ ಕವಿಯ ಸಮಾಧಿಯಿದ್ದು ಅದಕ್ಕಾಗಿ ಇಲ್ಲಿ ಕವಿಯ ಮೂರ್ತಿ ಪ್ರತಿಷ್ಠಾಪಿಸಿ ಗದ್ದುಗೆ, ಮಠರೂಪಿಸಿ ಇವರ ಸೇವಾರ್ಥ ಭಕ್ತರು ಸತ್ಸಂಗ ನಡೆಸಿದ್ದಾರೆ.
 
ಚಿಗಟೇರಿ ಸಾರ್ವಜನಿಕ ಜಿಲ್ಲಾ ಆಸ್ಪತ್ರೆ

೧೯೭೪ ರಲ್ಲಿ ೧೫೦ ಹಾಸಿಗೆಗಳಿದ್ದ ಆಸ್ಪತ್ರೆ ಈಗ ಸಾವಿರಕ್ಕೂ ಹೆಚ್ಚು ಹಾಸಿಗೆಯ ಆಸ್ಪತ್ರೆಯಾಗಿ ಬೆಳೆದಿದೆ ಇಲ್ಲಿ ಶುಶ್ರೂಕರ ತರಬೇತಿ ಕೇಂದ್ರವಿದೆ. ಈ ಸಾರ್ವಜನಿಕ ಆಸ್ಪತ್ರೆಯಲ್ಲಿ ನುರಿತ ವೈದ್ಯರುಗಳು ಕಾರ್ಯನಿರ್ವಹಿಸುತ್ತಿದ್ದಾರೆ. ಆಸ್ಪತ್ರೆ ಎದುರಿಗೆ ಶ್ರೀ ಸರ್ ಎಂ. ವಿಶ್ವೇಶ್ವರಯ್ಯ ಉದ್ಯಾನವನವಿದೆ ಇದು ಬಹಳ ದೊಡ್ಡದಾಗಿದ್ದು, ಅನೇಕ ಜಾತಿಯ ಗಿಡ ಮರಗಳಿಂದ ಕೂಡಿದೆ ಮಕ್ಕಳಿಗೆ ಆಕರ್ಷಣೀಯವಾಗಿದೆ. ಇದರ ಬಳಿಯೇ ಮೋತಿ ವೀರಪ್ಪ ಕಾಲೇಜು ಮತ್ತು ಅದಕ್ಕೆ ಹೊಂದಿಕೊಂಡಂತೆ ದಾವಣಗೆರೆ ದಕ್ಷಿಣ ವಲಯ ಬಿ.ಆರ್.ಸಿ. ಕಛೇರಿಯೂ ಇದೆ.
 
ಕುಂದುವಾಡ ಕೆರೆ

ಈ ಕೆರೆಯು ೨೦೦೪-೦೫ ರಲ್ಲಿ ನವೀಕೃತಗೊಂಡು ದಾವಣಗೆರೆ ನಗರದ ಜನತೆಗೆ ಕುಡಿಯುವ ನೀರಿನ ಮೂಲವಾಗಿ ಪರಿವರ್ತನೆಗೊಂಡಿದೆ. ಭದ್ರಾ ನದಿಯ ನೀರನ್ನು ಸಂಗ್ರಹಿಸಿ ಶುದ್ದೀಕರಿಸುತ್ತಾರೆ. ಮೀನು ಸಾಕಾಣಿಕೆಗೆ, ವಾಯುವಿಹಾರಕ್ಕೆ ಅವಕಾಶ ಕಲ್ಪಿಸಲಾಗಿದೆ.
ದಾವಣಗೆರೆ ನಗರ ಕ್ರೀಡಾಂಗಣ :-
ಬಾಪೂಜಿ ಆಸ್ಪತ್ರೆಯ ಪಕ್ಕದ ವಿಶಾಲವಾದ ಮೈದಾನದಲ್ಲಿ ನಗರದ ಹೆಮ್ಮೆಯ ಕ್ರೀಡಾಂಗಣವಿದೆ. ಇದು ರಾಷ್ಠ್ರೀಯ ಹಬ್ಬಗಳ ಆಚರಣೆ ಮಾಡಲು ಅನುಕೂಲವಾಗಿದೆ. ವ್ಯಾಯಾಮ ಶಾಲೆ ಕೃತಕ ಗೋಡೆ ಚಾರಣ ತರಬೇತಿಯೂ ಕೂಡ ನಡೆಯುತ್ತದೆ.ಕ್ರೀಡಾಂಗಣದ ಉಸ್ತುವಾರಿ ಮಹಾನಗರ ಪಾಲಿಕೆಗೆ ಸೇರಿದೆ. ಇದಕ್ಕೆ ಸಂಬಂಧಿಸಿದಂತೆ ಬಾಲಕರ ಪ್ರೌಢಶಾಲಾ ಮೈದಾನದ ಆವರಣದಲ್ಲಿ ಅಂತರಾಷ್ಠ್ರೀಯ ಟೆನ್ನಿಸ್ ಕ್ರೀಡಾಂಗಣವೂ ನಿರ್ಮಾಣವಾಗಿದೆ.
ಆವರಗೊಳ್ಳ:-
ದಾವಣಗೆರೆಯಿಂದ ಕೊಂಡಜ್ಜಿ ರಸ್ತೆಯಲ್ಲಿರುವ ಈ ಗ್ರಾಮದಲ್ಲಿ ಶ್ರೀವೀರಭದ್ರಸ್ವಾಮಿ ದೇವಾಲಯವಿದೆ. ಇದರ ಪಕ್ಕದಲ್ಲಿ ಸುಮಾರು ೮೦೦ ವರ್ಷಗಳ ಚಾಲುಕ್ಯ ಶೈಲಿಯ ಈಶ್ವರ ದೇವಾಲಯವಿದೆ.
ಕಡಲೆಬಾಳು :-
ಶ್ರೀ ಆಂಜನೇಯ ಸ್ವಾಮಿ ದೇಸ್ಥಾನ ಪ್ರಸಿದ್ದವಾಗಿದ್ದು, ಶ್ರೀ ಮಧ್ವಾಚಾರ್ಯರು ಆಂಜನೇಯ ಸ್ವರೂಪರಾಗಿ ಈ ಶಿಲೆಯಲ್ಲಿ ಉದ್ಭವಿಸಿದರೆಂದು ಪ್ರತೀತಿ. ಕಲ್ಲಿನ ಮೇಲು ಭಾಗದಲ್ಲಿ ಆಂಜನೇಯ ಕೆಳಗಡೆ ಅರ್ಧ ಭಾಗದಲ್ಲಿ ಮಧ್ವಾಚಾರ್ಯರು, ಇನ್ನರ್ಧ ಭಾಗದಲ್ಲಿ ಭೀಮಸೇನ ದೇವರನ್ನು ಕಾಣಬಹುದು. ಉಡಿಸಲವ್ವನ ಗುಡಿ ಮುಂಭಾಗದಲ್ಲಿ ವೀರಗಲ್ಲು ಇದೆ. ಇಲ್ಲಿ ಮೂರು ಶಿಲಾ ಶಾಸನಗಳಿವೆ.
 
ದಾವಣಗೆರೆ ಜಿಲ್ಲಾ ಪಂಚಾಯತ್ ಕಛೇರಿ

ನಗರದ ಹದಡಿ ರಸ್ತೆಯಲ್ಲಿ ಸಾಗಿದರೆ ಸುಂದರ ವಿನ್ಯಾಸದ ಜಿಲ್ಲಾ ಪಂಚಾಯತ್ ಕಛೇರಿ ೨೩ ಎಕರೆ ವಿಸ್ತಾರದಲ್ಲಿ ನಿರ್ಮಾಣಗೊಂಡಿದೆ. ಈ ಕಟ್ಟಡ ಕಲೋನಿಯಲ್ ಮಾದರಿ ಕಟ್ಟಡವಾಗಿದೆ. ನೆಲ ಮಹಡಿ ಸೇರಿದಂತೆ ಮೂರು ಅಂತಸ್ತುಗಳ ಅರಮನೆಯಂತೆ ಮೂರು ಗುಮ್ಮಟಗಳಿಂದ ನೆಲೆಗೊಂಡಿದೆ ಈ ಕಟ್ಟಡದ ಮುಂದೆ ಸುಂದರ ಉದ್ಯಾನವನವಿದೆ.
 
ಶಾಮನೂರು

ಶಾಮನೂರು ಆಂಜನೇಯ ಸ್ವಾಮಿ ದೇವಸ್ಥಾನ
ದಾವಣಗೆರೆ ನಗರದಿಂದ ಎರಡು ಕಿ. ಮೀ ದೂರದಲ್ಲಿರುವ ಶಾಮನೂರಿನ ಬಲ ಭಾಗದ ಊರಿನ ಕೇಂದ್ರದಲ್ಲಿ ಶ್ರೀ ಆಂಜನೇಯ ಸ್ವಾಮಿಯ ಬೃಹತ್ ದೇವಾಲಯವಿದೆ. ೬ ಅಡಿ ಎತ್ತರದ ಆಂಜನೇಯನ ವಿಗ್ರಹ ಸುಂದರವಾಗಿದೆ.

ತೋಳಹುಣಸೆಯ ಶಿವಗಂಗೋತ್ರಿ
ದೂರ ಎಷ್ಟು ?
ತಾಲ್ಲೂಕು : ದಾ. ದಕ್ಷಿಣ
ಜಿಲ್ಲೆಯಿಂದ : ೦೬ ಕಿ.ಮೀ.
ತಾಲ್ಲೂಕಿನಿಂದ : ೦೬ ಕಿ.ಮೀ.

ಕುವೆಂಪು ವಿಶ್ವವಿದ್ಯಾನಿಲಯದ ವ್ಯಾಪ್ತಿಗೆ ಒಳಪಟ್ಟ ಅಧ್ಯಯನ ಕೇಂದ್ರವಿದು. ೭೪ ಎಕರೆ ವಿಸ್ತೀರ್ಣದಲ್ಲಿ ಸ್ನಾತಕೋತ್ತರ ಕೇಂದ್ರವಿದೆ. ವಿವಿಧ ವಿಷಯಗಳಲ್ಲಿ ಅಧ್ಯಯನ ಮಾಡುತ್ತಿರುವ ವಿದ್ಯಾರ್ಥಿಗಳಿಗೆ ವಿಶೇಷ ಗ್ರಂಥಾಲಯ, ವಿದ್ಯಾರ್ಥಿ ವಿದ್ಯಾರ್ಥಿನಿಯರ ಪ್ರತ್ಯೇಕ ವಸತಿ ಗೃಹ ಹಾಗೂ ರಮ್ಯ ಉದ್ಯಾನ ವನವಿದೆ.

